
EUROPA-PARLAMENTIP AAMMA RÅDIP PEQQUSSUTAAT (EU) Nr. 537/2014 

16. april 2014-imeersoq 

suliffeqarfiit tamanit soqutigisaasut inatsisitigut pisussaaffiusumik kukkunersiorneqartarnissaannut 
piumasaqaatit aalajangersimasut kiisalu Kommissionip aalajangigaata 2005/909/EF-ip 

atorunnaarsinneqarnissaa pillugit 
 

(oqaasertaliussat EØS-imut attuumassuteqartut) 
 

EUROPA-PARLAMENTIP AAMMA DEN EUROPÆISKE UNION-IMUT RÅDIP — 
 

Den Europæiske Unionip suliassaqarfii pillugit isumaqatigiissut innersuussutigalugu, pingaartumik artikel 114, 

Europa-Kommissionimit siunnersuut innersuussutigalugu, 

nunani ilaasortaasuni parlamentinut inatsisitigut pituttuisumik inatsisinngortinneqarnissaanut 
nassiunneqareerneratigut, 

Europami Aningaasaqarnermut Isumaginninnermullu ataatsimiititaliap oqaaseqaatai innersuussutigalugit (1), 

 

inatsisiliornermut suleriaaseq nalinginnaasoq malillugu (2), aamma 

 

isiginiagassat tulliuttut aallaavigalugit: 

 

(1) Kukkunersiuisut kukkunersiuinermillu suliffeqarfiit suliffeqarfiit tamanit soqutigisaasut inatsisitigut pisus-
saaffiusumik kukkunersiorneqartarnerat suliassarilersimavaat, suliffeqarfiit taakkua ukiumoortumik naatsor-
suutaannik aamma ataatsimoorussamik naatsorsuutaasa innuttaasunit tatigineqarnerulernissaat tamatumani 
siunertaalluni. Inatsisitigut pisussaaffiusumik kukkunersiuinerup inuiaqatigiinnit soqutigisaanera isumaqarpoq 
kukkunersiuisup imaluunniit kukkunersiuinermik suliffeqarfiup suliaasa pitsaassusaannut inuit suliffeqarfiillu 
amerlaqisut tatiginnittut. Kukkunersiuinerup pitsaassusaata ajunngitsuunera tunitsiviit ingerlalluarnerannut 
tapertaasarpoq, naatsorsuutit innarligassaanngitsuusussiannik naammassisaqarfiulluartarnerannillu annertu-
sisitsinermigut. Taamatut iliornikkut kukkunersiuisut inuiaqatigiinni immikkut pingaaruteqartumik sulias-
saqarlutik akuupput. 

 

(2) EU-mi inatsisitigut piumasaqaataavoq naatsorsuutit, ilanngullugit suliffeqarfiit tassaasut aningaasanik atorniartarfiit, 
sillimmasiisarfiit, pappialanik nalilinnik tunitsivinni maleruagassaqartitaasuni niuerutaasinnaasunik suliaqarsinnaasut, 
akiliinermut suliffeqarfiit, pappialanut nalilinnut ataatsimoorussamik aningaasaliissuteqartarfiit (aningaasaliissu-
teqarnermut suliffeqarfiit, aningaasanut qarasaasiakkoortunut aningaaseriviit kiisalu aningaasaliissuteqarnermut 
aningaasaateqarfiit allatut ittut ukiumoortumik naatsorsuutaat imaluunniit ataatsimoorussamik naatsorsuutaat, inummit 
ataatsimit arlalinnilluunniit EU-mi inatsisit. tassaasut: Rådip peqqussutaani 86/635/EØF-imi (3), artikel 1, imm. 1, 
Rådip peqqussutaani 91/674/EØF-imi artikel 1, imm. 1, (4), Europa-Parlamentip aamma Rådip peqqussutaanni 
2004/109/EF-imi artikel 4, imm. 4, (5), artikel 15, imm. 2, Europa-Parlamentip aamma Rådip peqqussutaanni 
2007/64/EF-imi artikel 15, imm. 2, (6), Europa-Parlamentip aamma Rådip peqqussutaanni 2009/65/EF-imi 
artikel 73, (1), i Europa-Parlamentip aamma Rådip peqqussutaanni 2009/110/EF-imi artikel 3, imm. 1, (2) aamma 
artikel 22, imm. 3, i Europa-Parlamentip aamma Rådip peqqussutaanni 2011/61/EU (3)-imi artikel 22, imm. 3 
malillugit taamatut kukkunersiuinissamut piginnaatitaasunit kukkunersiorneqassapput. Aammattaaq Europa-
Parlamentip aamma Rådip peqqussutaanni 2004/39/EF-imi (4), artikel 4, imm. 1 nr. 1.-imi piumasaqaataavoq Europa-Parlamentip 
Rådillu peqqussutaat 2013/34/EU (5) atorneqanngippat, aningaasaliissuteqarnermut piginneqatigiiffiit ukiumoortumik 
naatsorsuutaat kukkunersiorneqassasut. 

(1) EUT C 191, 29.6.2012-imeersoq, qupp. 61. 
(2) Europa-Parlamentip isummiussaa 3.4.2014-imeersoq (EUT-mi suli tamanut saqqummiunneqanngitsoq) aamma Rådip 

aalajangiinera 14.4.2014-imeersoq. 
(3) Aningaasersiviit aamma aningaaseriviit aningaasaliissuteqarnermullu suliffeqarfiit allat ukiumoortumik naatsorsuutaat aamma 

ataatsimoortumik naatsorsuutaat pillugit Rådip peqqussutaa 86/635/EØF, 8. december 1986-imeersoq (EFT L 372, 31.12.1986-
imeersoq, qupp. 1). 

(4) Sillimmasiisarfiit ukiumoortumik naatsorsuutaat aamma ataatsimoortumik naatsorsuutaat pillugit Rådip peqqussutaa 91/674/EØF, 
19. december 1991-imeersoq (EFT L 374, 31.12.1991-imeersoq, qupp. 7). 

(5) Pappialanik nalilinnik tunitsivinni maleruagassaqartitaasuni niuerutigineqarsinnaasunik atuutsitsilersut pillugit paasissutissat paasiu-
minartuunissaannut piumasaqaatit assigiissaarneqarnissaaat pillugu Europa-Parlamentip aamma Rådip peqqussutaat 2004/109/EF, 15. 
december 2004-meersoq aamma peqqussut 2001/34/EF (EUT L 390. 31.12.2004-meersoq, qupp. 38). 

(6) EU-p iluani tunitsivinni akiliinermut sullissiviit pillugit Europa-Parlamentip aamma Rådip peqqussutaat 2007/64/EF.  13. november 
2007-imeersoq aamma peqqussutip peqqussutit 97/7/EF, 2002/65/EF, 2005/60/EF-ip aamma 2006/48/EF-ip allanngortinneqar-
nissaa aamma peqqussutip 97/5/EF-ip atorunnaarsinneqarnissaa (EUT L 319, 5.12.2007, qupp. 1). 

 
(3) Inuit inatsisitigut pisussaaffiusumik kukkunersiuinernik suliaqarsinnaasut akuersissutiginissaannut piumasa-

qaatit kiisalu taamatut inatsisitigut pisussaaffiusumik kukkunersiuinernut piumasaqaatit minnerpaaffii Europa-
Parlamentip aamma Rådip peqqussutaanni 2006/43/EF-imi (6) aalajangersagaapput. 

 
(4) Ulloq 13. oktober 2010 tusarniaareernermit anguniakkanut allakkiaq taaguuteqartoq »Kukkunersiuinermut 

anguniakkat: Ajornartorsiornermit ilikkakkat« Kommissionip tamanut saqqummiuppaa, tassuunakkut aningaa-
sanik niuerfinni kukkunersiuinerup qanoq inissisimaneranik taassumalu qanoq annertutigineranik nakkutil-
liinerup iluarsartuuteqqinneranut sinaakkusiussat iluini tamanut ammasumik silittumik tusarniaaneq, aamma 
aningaasaqarnikkut annerusumik aalajaatsunngortinnissaanut kukkunersiuinermik suliaqarnerup qanoq nukit-
torsarneqarsinnaanera saqqummiunneqarlutik. Tamanut ammasumik tusarniaanerup takutippaa suliffeqarfiit 
tamanit soqutigisaasut ukiumoortumik naatsorsuutaasa aamma ataatsimoortumik naatsorsuutaasa inatsisitigut 
pisussaaffiusumik kukkunersiorneqartarnerat pillugu peqqussut 2006/43/EF-imi maleruagassat qanoq 
pitsaanerulersinneqarsinnaanersut. Europa-Parlamentip tusarniaareernermit anguniakkanut allakkiamut 
suliniuteqarnissamut isumaliutissiissut ulloq 13. september 2011-mi saqqumiuppaa. Aammattaaq Europami 
Aningaasaqarnermut Isumaginninnermullu Ataatsimiititaliap tusarniaareernermit anguniakkanut aallakkiamut 
oqaaseqaat ulloq 16. juni 2011-mi akuersissutigaa. 

 
 

(5) Suliffeqarfiit tamanit soqutigisaasut inatsisitigut pisussaaffiusumik kukkunersiorneqartarnerisa naammattumik 
pitsaassusilimmik aamma kukkunersiuisunit kukkunersiuinermullu suliffeqarfinnit piumasaqaatinik sakkor-
tuunik malinnittussaasunit suliarineqartarnissaat qulakkeerniarlugu maleruagassanik mikisualunnik tamanik 
imaqartunik aalajangersaanissaq pingaaruteqarpoq. Maleruagassiornissamut ataatsimoorussamik periuseqar-
nikkut kukkunersiuisut kukkunersiuinermillu suliffeqarfiit, suliffeqarfiit tamanit soqutigisaasut inatsisitigut 
pisussaaffiusumik kukkunersiorneqartarnerannik suliaqartartut innarligassaanngissusiat, kiffaanngissuseqar-
nerat, piviusorsiornerat, akisussaaffeqarnerat, paasiuminartuunerat kiisalu uppernassusiat annertusisinnaasa-
riaqarput, tamanna Unionimi inatsisitigut pisussaaffiusumik kukkunersiuinerit pitsaassusaannut iluaqutaas-
sammat, taamaanneratigullu EU-p iluani tunitsiviit ingerlalluarnissaat qulakkeerneqassammat, kiisalu atuisut 
aningaasaliissuteqartullu illersugaanerat qaffasissumik pitsaassuseqassalluni. Suliffeqarfiit tamanit soqutigi-
saasut pillugit inatsisitigut pituttuisumik isumaqatigiissummik suliarinninnikkut, ingerlaannaq assigiissaa-
risoqalissaaq maleruagassallu assigiinnerusumik atorneqartalissallutik, taamaasillunilu EU-p iluani tunitsivinni 
angusaqarfiulluarnerusumik ingerlasoqalissalluni. Piumasaqaatit tamakku sakkortuut taamaallaat kukkuner-
siuisunut kukkunersiuinermillu suliffeqarfinnut atuutsinneqartariaqarput, taakku suliffeqarfinnut tamanit 
soqutigisaasunut inatsisitigut pisussaaffiusumik kukkunersiuinermik suliaqartarnerat ilutigalugu. 

 
 

(6) Piginneqatigiiffiit sparekassillu inatsitigut pisussaaffiusumik kukkunersiorneqartarnerat naalagaaffiit ilaasor-
taasut ilaanni periutsikkut ilisarnaateqarpoq, taanna malillugu taakku kukkunersiuisutik kukkunersiuinermil-
luunniit suliffeqarfiit namminneq toqqarsinnaanngilaat. Kukkunersiuisut kattuffiat, piginneqatigiiffiit spare-
kassillu ilaasortaaffigisaat inatsisitigut pisussaaffiusumik kukkunersuinissamut inatsisitigut pifussaaffeqarpoq. 
Kukkunersiuisut kattuffii taamatut ittut iluanaaruteqarnissamik siunertaqaratik, niuernikkullu soqutigisaqaratik 
sulisarput, tamanna inatsisitigut inissisimanerisa malitsigaat. Aammattaaq kattuffiit taakku aaqqissuussaanikkut 
immikkoortoqarfii aningaasaqarnikkut ataatsimoorussamik soqutigisanut attuumassuteqanngillat, tamatuma 
aningaasaqarnikkut kiffaanngissuseqarnerat aarlerinartorsiortilersinnaammagu. Tamanna naapertorlugu naala-
gaaffiit ilaasortaasut piginneqatigiiffinnik, sparekassit suliffeqarfiilluunniit assigisaat pillugit peqqussut 
2006,/43/EF-imi artikel 2, nr. 14-imi, tak., taakkua suliffeqarfiit pigisaat imaluunniit inatsisitigut malitsigisaat 
pillugit peqqussut 86/635/EØF-imi artikel 45, peqqussummit matumannga ilaatinngissallugit periarfissa-
qartariaqarput, kiffaanngissuseqarnissaq pillugu tunngaviit peqqussut 2006/43/EF-imi pineqartut malinneqar-
simanerat piumasaqaatigalugu. 

 



(1) Pappialanik nalilinnut ataatsimoorussamik aningaasaliissuteqarnermut suliffeqarfinnut aalajangersimasunut (aningaasaliissu-
teqarnermut suliffeqarfinnut) inatsisit allaffissornikkullu aalajangersakkat ataatsimoortumik aaqqissugaanissaat pillugu Europa-
Parlamentip aamma Rådip peqqussutaat 2009/65/EF, 13. juli 2009-meersoq (EUT L 302, 17.11.2009-meersoq, qupp. 32). 

(2) Aningaasanik elektroniskiusunik tigusisinnaasutut atuutsitsilersinnaasutullu suliffeqarfiusinnaaneq kiisalu suliffeqarfimmik 
taamatut ittumik nakkutilliineq, peqqussutit 2005/60/EF-ip aamma 2006/48/EF-ip allanngortinneqarnissaa kiisalu peqqussut   
2000/46/EF-ip atorunnaarsinneqarnissaa pillugit Europa-Parlamentip aamma Rådip peqqussutaa 2009/110/EF, 16. september 
2009-meersoq, (EUT L 267. 10.10.2009-meersoq, qupp. 7). 

(3) Aningaasaliissuteqarnermut allatut ittunik aningaasaateqarfinnik ingerlatsisut, aamma peqqussutip 2003/41/EF-ip aamma 
2009/65/EF-ip kiisalu peqqussutit (EF) nr. 1060/2009-p aamma (EU) nr. 1095/2010-p allanngortinneqarnissaat pillugu   Europa-
Parlamentip aamma Rådip peqqussutaat 2011/61/EU, 8. juni 2011-meersoq, (EUT L 174. 1.7.2011-meersoq, qupp. 1). 

(4) Aningaasaqarnikkut sakkussanut tunitsiviit, Rådip peqqussutaasa 85/611/EØF-ip aamma 93/6/EØF-ip kiisalu Europa-Parlamentip 
aamma Rådip peqqussutaata 2000/12/EF-ip allanngortinneqarnissaat kiisalu Rådip peqqussutaata 93/22/EØF-p atorunnaar-
sinneqarnissaat pillugit Europa-Parlamentip aamma Rådip peqqussutaat 2004/39/EF, 21. april 2004-meersoq, (EUT L 145, 
30.4.2004-meersoq, qupp. 1). 

(5) Suliffeqarfiit aalajangersimasut ukiumoortumik naatsorsuutaat, ataatsimoortumik naatsorsuutaat nalunaarusianik ilanngussiffiusut, 
Europa-Parlamentip aamma Rådip peqqussutaata 2006/43/EF-ip allanngortinneqarnissaa kiisalu Rådip peqqussutaasa 
78/660/EØF-ip aamma 83/349/EØF-ip atorunnaarsinneqarnissaat pillugit Europa-Parlamentip aamma Rådip peqqussutaat 
2013/34/EU, 26. juni 2013-imeersoq, (EUT L 182, 29.6.2013-imeersoq, qupp. 19). 

(6) Ukiumortumik naatsorsuutit aamma ataatsimoortumik naatsorsuutit inatsisitigut pisussaaffiusumik kukkunersiorneqartarnissaat, 
Rådip peqqussutaasa 787660/EØF-ip aamma 83/349/EØF-ip allanngortinneqarnissaat kiisalu Rådip peqqussutaata 84/253/EØF-ip 
atorunnaarsinneqarnissaa pillugit Europa-Parlamentip aamma Rådip peqqussutaa 2006/43/EF, 17. maj 2006-imeersoq (EUT L 157, 
9.6.2006-imeersoq, qupp. 87).

(7) Suliffeqarfimmit kukkunersiukkamit aningaasarsiat annertussusaasa aningaasarsiallu katitigaanerisa kukkuner-
siuisup imaluunniit kukkunersiuinermik suliffeqarfiup kiffaanngissuseqarnera aarlerinartorsiortissinnaavaa. 
Taamaattumik kukkunersiuinermut aningaasarsiat qanorluunniit iliornikkut piumasaqaatitaqannginnissaat, 
aamma pisisartumit ataatsimit, ilanngullugu taassuma suliffeqarfiutaanit kukkunersiuinermut annertuumik 
aningaasarsisoqarpat, kukkunersiuinermut ataatsimiititaliap akuutinneqarfigisaanik aalajangersimasumik 
suleri-aaseqarnermik eqqussinissaq qulakkiissallugit pingaaruteqarpoq. Kukkunersiuisoq imaluunniit kukkuner-
siuinermik suliffeqarfik pisisartumik ataasiinnaasumik pinngitsuuisinnaanngippallaalerpat, atorsinnaasumik 
tunngaveqarnissamik piumasaqaat allaavigalugu kukkunersiuinermut ataatsimiititaliap aalajangertariaqarpaa 
kukkunersiuisoq imaluunniit kukkunersiuinermik suliffeqarfik inatsisitigut pisussaaffiusumik kukkunersiui-
nermik ingerlaqqittumik suliaqarsinnaassanersoq. Kukkunersiuinermut ataatsimiititaliaq taamatut aalajangii-
gaangami, pinngitsuuisinnaannginnermut aarlerinaatit kiisalu taamatut aalajangiinerup kingunerisinnaasai 
ilanngullugit mianerisariaqarpai. 

 

(8) Kukkunersiuisut, kukkunersiuinermik suliffeqarfiit imaluunniit attaveqarfigisartakkanut ilaasut inatsisitigut 
pisussaaffiusumik kukkunersiuinerunngitsumik sullissinernik allanik suliaqartarnerat (kukkunersiuinerun-
ngitsumik sullissinernik) kiffaanngissuseqarnerannut ajoqutaasinnaavoq. Taamaattumik suliffeqarfimmut 
kukkunersiukkamut, suliffeqarfimmut taassuma piginnittaanut kiisalu suliffeqarfinnut taassuma Unionimi 
nakkutigisaanut kukkunersiuinerunngitsunik sullissinerit aalajangersimasut, soorlu akileraartarnermut tunnga-
sunik sullissinerit, siunnersortitut siunnersuinermillu sullissinerit, inerteqqutiginissaat naleqquttuusinnaavoq. 
Sullissinernut suliffeqarfiup kukkunersiukkap aqunneqarneranut aalajangiisarneranulluunniit tunngasunut 
aningaasanik sulinermut atukkanik aqutsineq, paasissutissanik aningaasaqarnermut tunngasunik tunniussineq, 
niuernerup pitsanngorsarneranut pitsanngorsaaneq, aningaasanik tigoriaannaasunik aqutsineq, nuussinernut 
akeqartitsineq, pilersuisunik angusaqarfiulluartunik pilersit-sineq assigisaallu ilaasinnaapput. Aningaasaliissu-
teqarnermut, aningaasaatit aaqqissugaanerannut aningaasaatillu agguaannerannut kiisalu suliffeqarfiup kukku-
nersiukkap aningaasaqarnermut periusissiaanut sullissinerit inerteq-qutaasariaqarput, pisisartut kinaassuser-
sinerannut, suliffeqarfiullu kukkunersiukkap suliniutaannut allatigullu nalunaaruteqarnermut sullissinerit kisiisa 
pinnagit. 

 
(9) Kukkunersiuisut kukkunersiuinermillu suliffeqarfiit akileraarutit naliliutillu annertussusilernerannik sullissisin-

naanerat naalagaaffiit ilaasortaasut aalajangersinnaasariaqarpaat, sulissinerit taakku pingaaruteqarpallaan-
ngippata imaluunniit tamarmik ataasiakkaarlutik imaluunniit ataatsimoorlutik naatsorsuutinut kukkuner-
siukkanut toqqaannartumik sunniuteqanngippata. Sullissinerit taakku akileraartarnermut pilersaarutinik 
sakkortuuliortunik kinguneqarpata, pingaaruteqanngitsutut isigineqartariaqanngillat. Taamaattumik kukkuner-
siuisoq kukkunersiuinermilluunniit suliffeqarfik suliffeqarfimmut kukkunersiukkaminut sullissinernik taamatut 
ittunik suliaqartariaqanngilaq. Kukkunersiuisoq kukkunersiuinermilluunniit suliffeqarfik sullissinernik kukku-
nersiuinerunngitsunik, peqqussut manna malillugu inerteqqutaanngitsunik suliaqarsinnaasariaqarpoq, sullissi-
nernik taakkuninnga suliarinninneq kukkunersiuinermut ataatsimiititaliamit siumoortumik akuersissutigine-
qarsimappat, aamma kukkunersiuisup kukkunersiuinermilluunniit suliffeqarfiup nammineerluni qularinngip-
pagu sullissinernik taakkuninnga suliarinninneq kukkunersiuisup kukkunersiuinermilluunniit suliffeqarfiup 
kiffaanngissuseqarneranut aarlerinartorsiortitsinngitsoq, tamanna isumannaallisaanermut iliuutsit ikiortigalugit 
akuersaarneqarsinnaasumik annertussusilimmut annikillisinneqarsinnaanngimmat. 

 
(10) Soqutigisat imminnut akerleriilernissaat pinngitsoortinniarlugu, kukkunersiuisup kukkunersiuinermulluunniit 

suliffeqarfiup, suliffeqarfimmik tamanit soqutigisaasumik inatsisitigut pisussaaffiusumik kukkunersiuinermik 
suliaqalersigani, kiffaanngissuseqarnermut piumasaqaatit eqqortinneqarsimanerannik, pingaartumillu suliffe-
qarfimmut pineqartumut attuumassutit malitsigisaannik kiffaanngissuseqarnermut aarlerinaatinik pilersoqar-
nissaanik nalilersuinissaa pingaaruteqarpoq. Kukkunersiuisup kukkunersuinermilluunniit suliffeqarfiup kiffaan-
ngissuseqarnini ukiut tamaasa suliffeqarfiup kukkunersiukkami kukkunersiuinermut ataatsimiititaliaanut upper-
narsartariaqarpaa, kiffaanngisuseqarnermullu aarlerinartorsiortitsisinnaasut suut tamaasa, kiisalu aarlerinartor-
siortitsisinnaasut taakku pinngitsoortinniarlugit isumannaallisaanermut iliuutsit aalajangiunneqarsimasut ataat-
simiititaliamut oqaloqatigiissutigalugit. 

 
(11) Europa-Parlamentip aamma Rådip peqqussutaanni 95/46/EF-imi (1) inuit pillugit paasissutissat peqqussummi 

matumani sinaakkusiussat iluanni naalagaaffinni ilaasortaasuni suliarineqartarnerat maleruagassaqarpoq, 
aamma inuit pillugit paasissutissanik taamatut suliarinninneq naalagaaffiit ilaasortaasut oqartussaasuinit 
piginnaatitaasunit nakkutigineqartariaqarpoq, pingaartumik pisortat oqartussaasuinit kiffaanngissuseqartunit 
naalagaaffiit oqartussaasuisa toqqagaannit. Oqartussat piginnaatitaasut paasissutissanik paarlaaqatigiittarnerat 
ingerlatitseqqittarneralluunniit, inuit pillugit paasissutissanik ingerlatitseqqittarnermut maleruagassanik 
peqqussut 95/46/EF-imi aalajangersagaasunik eqqortitsisariaqarpoq. 

 
(12) Inatsisitigut pisussaaffiusumik kukkunersiuinermik suliat suliarineqareersut ataasiakkaat tamaasa pitsaasumik 

pitsaassutsikkut nakkutigineqarnerat, kukkunersiuinerup qaffasissumik pitsaassuseqarnerata qulakkeerneranut 
tapertaasariaqarpoq. Taamaattumik kukkunersiuisup kukkunersiuinermilluunniit suliffeqarfiup taamatut 
pitsaassutsimik qulakkeerinninneq nakkutigineqareersinnagu kukkunersiuisup oqaaseqaatai suliarisariaqan-
ngilai. 

 



 

 
(13) Suliffeqarfiup tamanit soqutigisaasup inatsisitigut pisussaaffiusumik kukkunersiorneqarnerata inerneri 

soqutigisalinnut kukkunersiuisup oqaaseqaataani saqqummiunneqassapput. Suliffeqarfiup kukkunersiukkap 
naatsorsuutaanik kukkunersiukkanik soqutigisallit tatiginninnerat nukittorsaaviginiarlugu, kukkunersuisup 
oqaaseqaataasa tunngavilersorluagaanissaat patajaatsunillu tunngaveqarnissaat immikkut pingaaruteqarpoq. 
Paasissutissat peqqussut 2006/43/EF-imi artikel 28 malillugu saqqummiunneqartussat saniatigut, kukkuner-
siuisup oqaaseqaataanut pingaartumik kukkunersuisup kukkunersiuinermilluunniit suliffeqarfiup kiffaanngissu-
seqarnera, kiisalu inatsisitigut pisussaaffiusumik kukkunersiuinermi pissusissamisuunngitsunik, ilanngullugu 
peqquserluuteqarsimanernik nassaarsinnaasoqarnernut periarfissaqartoqarsimanersoq pillugit paasissutissat 
naammattut ilaasariaqarput. 

 

(1) Inuit pillugit paasissutissanik suliarinninnermut atatillugu inuit illersorneqarnissaat aamma paasissutissanik taamatut ittunik kille-
qanngitsumik paarlaaqatigiittarneq pillugit Europa-Parlamentip aamma Rådip peqqussutaat 95/46/EF, 24. oktober 1995.meersoq (EFT L 
281, 23.11.1995-imeersoq, qupp. 31). 

 

(14) Suliffeqarfimmut kukkunersiorneqartumut inatsisitigut pisussaaffiusumik kukkunersiorneqarnerup nali-
nga annertunerujussuanngussaaq illuatungaani kukkunersiuisup kukkunersiuinermilluunniit suliffeqarfiup 
illuatungaanilu kukkunersiuinermut ataatsimiititaliap attaveqatigiittarnerat nukittorsarneqarpat. Inatsisi-
tigut pisussaaffiusumik kukkunersuinerup ingerlanneranut atatillugu akuttunngitsumik oqaloqatigiit-
tarnerup malitsigisaanik, kukkunersiuisup kukkunersuinermiilluunniit suliffeqarfiup inatsisitigut pisus-
saaffiusumik kukkunersiuinerup inernerinut ilanngullugu kukkunersiuisup nalunaarutaanik ilassutaasunik 
sukumiinerusunillu kukkunersiuinermut ataatsimiititaliamut nassiussisarnissaa pingaaruteqarpoq. Kukku-
nersiuisup nassuiaataa taanna kingusinnerpaamik kukkunersiuisup oqaaseqaataasa nassiunnerisa peqati-
gisaanik kukkunersuinermut ataatsimiititaliamut nassiunneqartariaqarpoq. Kukkunersuisup kukkuner-
suinermilluunniit suliffeqarfiup qinnuigineqarnermigut apeqqutit pingaaruteqartut kukkunersiuisup 
nassuiaataani taaneqartut kukkunersiuinermut ataatsimiititaliamut oqaloqatigiissutigisariaqarpai. Aam-
mattaaq kukkunersuisup nassuiaatai taamatut ittut oqartussanit piginnaatitaasunit, kukkunersuisunik 
kukkunersuinermilluunniit suliffeqarfinnik nakkutilliisuunissamut akisussaasunit takuneqarsinnaasaria-
qarput, tamatumunnga qinnuteqarunik, imaluunniit illuatungaasunit pingajuusunit tamanna naalagaaffiup 
inatsisaani aalajangersagaasimappat. 

 
(15) Kukkunersiuisut kukkunersiuinermilluunniit suliffeqarfiit suliffeqarfinnut tamanit soqutigisaasunut nakkutilliinermut 

oqartussanut piginnaatitaasunut pissutsit aalajangiinerilluunniit pillugit paasissutissanik, suliffeqarfiup kukkuner-
siukkap ingerlatai pillugit maleruagassanik unioqqutitsinerusinnaasunik imaluunniit suliffeqarfiup kukkunersiukkap 
nangittumik ingerlaqqissinnaaneranut ajoqutaasinnaasunik tunniussisareerput. Nakkutilliinermilli suliassat oqinneru-
lissapput aningaasanik atorniartarfinnut sillimmasiisarfinnullu nakkutilliinermut oqartussat taakkualu kukkunersiuisui 
aamma kukkunersiuinermut suliffeqarfii imminnut sulittumik pissusiviusumillu oqaloqatigiittarnernik pilersitsis-
sappata. 

 
(16) Europa-Parlamentip Rådillu peqqussutaat (EU) nr. 1092/2010-kkut (1) Europami Piviusumik Aarlerinaatit pillugit 

Ataatsimiititaliaq (ESRB) pilersinneqarpoq. Unionimi piviusumik aarlerinaatit amerliartornerisa nakkutiginissaat 
ESRB-p suliassaraa. Paasissutissat aningaasaqarnikkut suliffeqarfinnut aarlerinaatinut pingaaruteqartunut kukku-
nersiuisut kukkunersiuinermillu suliffeqarfiit pissarsiarisinnaasaat eqqarsaatigalugit, taakku misilittagaat ESRB-p 
sulineranut ikiuutaasinnaapput. Taamaattumik illuatungaani kukkunersiuisut kukkunersiuinermillu suliffeqarfiit 
illuatungaanilu ESRB-p, kinaassutsimik isertuussisinnaaneq tunngavigalugu suliaqarfimmut tunngasunik ukiu-
moortumik oqaloqatigiittarfiup ingerlanneqarsinnaanera oqinnerulissaaq. 

 
(17) Kukkunersiuisunik kukkunersiuinermillu suliffeqarfinnik, suliffeqarfiit tamat soqutigisaannik inatsisitigut pisus-

saaffiusumik kukkunersiornerannik suliaqartartunik taakkualu akisussaaffiannik tatiginninneq annertusitinniar-
lugu, kukkunersiuisut kukkunersiuinermillu suliffeqarfiit paasinartuunissaq pillugu annerusumik nalunaarute-
qartarnissaat pingaaruteqarpoq. Taamaattumik kukkunersiuisut kukkunersiuinermillu suliffeqarfiit paasissutis-
sanik aningaasaqarnermut tunngasunik tamanut saqqummiussisassapput, pingaartumik kaaviiaartitatik tamar-
miusut suliffeqarfinnik tamanit soqutigisaasunik kukkunersiuinermut akissarsiatut akilerneqartunut sullissiner-
nullu allanut akissarsianut agguaallugit. Aammattaaq attaveqarfigisartakkat peqataaffigisatik pillugit aningaasa-
qarnikkut paasissutissanik tamanut saqqummiussisassapput. Kukkunersiuisut kukkunersiuinermillu suliffeqar-
fiit kukkunersiuinermut akissarsiatik pillugit ilassutaasumik paasissutissanik oqartussanut piginnaatitaasunut 
nakkutilliinermut suliassanut ikiuutaasussanik nassiussisariaqartassapput. 

 
(18) Kukkunersiuisumik nutaamik kukkunersiuinermilluunniit suliffeqarfimmik nutaamik toqqaanermut atatillugu 

kukkunersiuinermut ataatsimiititaliap inissisimanerata nukittorsaaviginissaa pingaaruteqarpoq, suliffeqarfiup 
kukkunersiukkap piginnittuisa ilaasortaasalu ataatsimeersuarnerminni paasissutissinneqarnermik tunngaveqar-
tumik aalajangiisinnaanissaat qulakkeerniarlugu. Taamaattumik siulersuisut nakkutilliinermilluunniit suliaqar-
titat ataatsimeersuartunut siunnersuuteqarnerminni nassuiaatigisariaqarpaat, kukkunersiuinermut ataatsimiiti-
taliap tunuliaqutaasa assinganik tunuliaqutaqarnerlutik, taamaanngippallu sooq taamaattoqarnersoq. Kukkuner-
siuinermik ataatsimiititaliap innersuussutaa minnerpaamik marlunnik qinigassaqartariaqarpoq, kiisalu pisaria-
qartumik tunngavilersugaasumik taaneqarluni ataatsimiititaliap sorleq ornigineruneraa, taamaasilluni piviusu-
mik toqqaasinnaasoqassammat. Kukkunersiuinermut ataatsimiititaliap inassuteqarnermini toqqaanissamut sule-
riaatsimi pinngitsoorani pigineqartussami, suleriaaseq suliffeqarfiup kukkunersiukkap kukkunersiuinermut 
ataatsimiititaliap akisussaaffigisaanik aaqqissugarisimasaani inernerit atortariaqarpai. Toqqaanissamut suleri-

aatsimi tassani, suliffeqarfiup kukkunersiorneqartup kukkunersiuisut kukkunersiuinermilluunniit suliffeqarfiit 
tunitsivinni annikinnerusumik ilaasut kukkunersiuinermik suliamik neqerooruteqarsinnaanerat killilertariaqan-
ngilaa. Neqerooruteqarnermut atortut neqeroorutinik naliliinermi toqqaanermut tunngavinnik paasiuminartunik 
assigiinngisitsinngitsunillu imaqartariaqarput. Taamatulli toqqaanermut suleriaaseq suliffeqarfinnut aningaa-
sanik niuerfinni annikitsuinnarmik naleqartunut, imaluunniit suliffeqarfinnut mikisunut akunnattumillu angissu-
silinnut, tamanillu soqutigisaasunut naapertuutinngitsumik annertuallaamik aningaasartuutaasinnaanera eqqar-
saatigigaanni, suliffeqarfiit taakku kukkunersiuisumik kukkunersiuinermilluunniit suliffeqarfimmik nutaamik 
toqqaanissamut suleriaatsimik aalajangersaanissamut pisussaaffimmut ilaatinneqartariaqanngillat. 

 
(19) Suliffeqarfiup kukkunersiorneqartup piginnittuisa ilaasortaasaluunniit ataatsimeersuarnerisa kukkunersiuisumik kuk-

kunersiuinermilluunniit suliffeqarfimmik toqqaanissamut pisinnaatitaaffiat atuutissanngilaq, suliffeqarfik kukkuner-
siorneqartoq pingajuulluni illuatungaasumik isumaqatigiissutteqarpat, taannalu malillugu pisinnaatitaaffik taanna 
killilerneqarpat. Taamaattumik suliffeqarfiup kukkunersiorneqartup aamma pingajuulluni illuatungaasup kukkuner-
siuisunik aalajangersimasunik kukkunersiuinermilluunniit suliffeqarfinnik aalajangersimasunik toqqaanissaq qinersi-
nissamilluunniit killiliineq pillugu isumaqatigiissutaat atorsinnaanngitsutut isigineqassapput. 

 

(1) Aningaasaqarnermik ingerlatsinermi suliffeqarfissuarnik angisuunik EU -mi nakkutilliineq aamma piviusumik 
aarlerinaatit pillugit europami ataatsimiititaliarmik pilersitsinissaq pillugu Europa-Parlamentip aamma Rådip 
peqqussutaat (EU) nr. 1092/2010, 24. november 2010-meersoq (EUT L 331, 15.12.2010-meersumi qupp. 1). 

 

(20) Suliffeqarfiit tamanit soqutigisat kukkunersiuisumik ataasiinnaanngitsumik kukkunersiuinermillunniit suliffe-
qarfimmik ataasinnaanngitsumik toqqaagaangata suliamut atatillugu qularsinnaaneq sakkortusisarpoq kukku-
nersiuinerullu pitsaassusiata qaffannissaanut iluaqutaasarluni. Tamatuma saniatigut taamatut iliuuseqarneq 
kukkunersiuisut sulisinnaanermik neqerooruteqartarneranni kukkunersiuinermik suliffeqarfiit mikinerusut 
akuutinneqalernerannik ilallugu, suliffeqarfiit taakku naammassisinnaasaasa ineriartornerannut iluaqutaa-
sarpoq, taamatullu iliornikkut suliffeqarfiit innuttaasunit soqutigisaasut kukkunersiuisut kukkunersiuinermillu 
suliffeqarfiit toqqarsinnaasaat amerleriartarput. Taamaattumik suliffeqarfiit tamanit soqutigisaasut kukkuner-
siuisumik ataasinnaanngitsumik kukkunersiuinermilluunniit suliffeqarfimmik ataasinnaanngitsumik inatsisitigut 
pisussaaffiusumik kukkunersiuinermik tamatuminnga ingerlatsisussanik toqqaasarnissamut kaammattorneqar-
tariaqarput tunngavissinneqarlutillu. 

 

(21) Kukkunersiuisunut kukkunersiuinermilluunniit suliffeqarfinnut ilaqutariissutsikkut inissisimanerup aarleri-
naataa pinngitsoortinniarlugu, taamaasillunilu kiffaanngissuseqarneq nukittorsaaviginiarlugu, kukkunersiuisup 
kukkunersiuinermilluunniit suliffeqarfiup suliffeqarfimmik kukkunersiukkamik aalajangersimasumik kukkuner-
siuineq taamaallaat piffissami aalajangersimasumi isumagisinnaassagaa aalajangersassallugu pingaaruteqarpoq. 
Tamatuma saniatigut peqqussut manna kukkunersiuisup kukkunersiuinermilluunniit suliffeqarfiup kiffaanngis-
suseqarnerata nukittorsarneranut sakkussatut, suliamut atatillugu qularnermik nukittorsaataavoq, taamaasil-
lunilu kukkunersiuinerup pitsaassusaanik qaffassaataalluni piffissallu sivisunerpaaffiata sivitsoqqinneranut 
tulliuttunik allanik periarfissiilluni: akuttunngitsumik nutartikkamillu ammasumik pisussaaffiusumillu neqeroor-
titsinerit imaluunniit kukkunersiuisumik ataasiinnaanngitsumik kukkunersiuinermilluunniit suliffeqarfimmik 
ataasiinnaanngitsumik suliffeqarfinnut tamanit soqutigisaasunut toqqaanerit. Iliuutsinut taakkununnga kukku-
nersiuinermik suliffeqarfiit mikinerusut akuutinneqarpata, suliffeqarfiit taakku naammassisinnaasaasa ineriar-
tornerannut tamanna aamma siuarsaataassaaq, taamaasillunilu suliffeqarfinnut inuiaqatigiinnit soqutigisaasunut 
kukkunersiuisut kukkunersiuinermillu suliffeqarfiit amerlanerulissallutik. Aammattaaq kukkunersiuinernut 
peqatigisanut aqutsisuusunut, kukkunersiuinermik suliffeqarfik sinnerlugu inatsisitigut pisussaaffiusumik 
kukkunersiuinernik suliaqartunut paarlaaqatigiittarnermut aaqqissuussinerup naleqquttup eqqukkiartornera 
pilersinneqartariaqarpoq. Aammattaaq piffissap naleqquttup, kukkunersiuisup taamatut ittup kukkunersiui-
nermilluunniit suliffeqarfiup taamatut ittup suliffeqarfimmut taannaannaasumut inatsisitigut pisussaaffiusumik 
kukkunersiorneqarneranik suliaqarsinnaanngiffia nassuiarneqartariaqarpoq. Ikaarsaariarnerup eqqissisima-
sumik pinissaa qulakkeerniarlugu, siusinnerusukkut kukkunersiuisuusup pappialaatit suliamut tunngasut 
paasissutissanik attuumassuteqartunik imaqartut kukkunersuisumut nutaamut tunniutissavai. 

 

(22) EU-p iluani niuerfinni soqutigisatigut aaqqiagiinnginnerit pinngitsoortinnerisigut aningaasaliissuteqartut 
atuisullu annertuumik tatiginninnissaat qulakkeerniarlugu, kukkunersuisut kukkunersiuinermillu suliffe-
qarfiit oqartussanit piginnaatitaasunit, kukkunersiuinermik inuussutissarsiummit kiffaanngissuseqartunit, 
aamma pisariaqartitamik naammassisinnaasalinnit naammaginartunillu atugassaqartitaasunit naleqqut-
tunit nakkutigisaassapput. Naalagaaffiit ilaasortaasut oqartussat piginnaatitaasut suliassaasa taakku oqar-
tussanut allanut suleqatigiiffiusunulluunniit allanut suliassiissutiginnissinnaanissaat oqartussalluunniit 
piginnaatitaasut taamatut iliorsinnaanissaat akuerisariaqarpaat, taamaallaat suliassat pitsaassutsimik 
qulakkeerinninnermut periutsinut kiisalu misissuinermut kinguneqartitsinermullu periutsinut tunngasut 
pinnagit. Naalagaaffiilli ilaasortaasut suliassat kinguneqartitsinermut periutsinut attuumassuteqartut 
oqartussanut suleqatigiiffiusunulluunniit allanut suliassiissutigisinnaasariaqarpaat, inuit oqartussanut 
suleqatigiiffiusunulluunniit pineqartunut aqutsinermut peqataasut kukkunersiuinermik inuussutissarsiute-
qarnermit kiffaanngissuseqarpata. Naalagaaffinni oqartussat piginnaatitaasut nakkutilliinermik suliassatik 
suliarisinnaajumallugit pisariaqartitanik piginnaatitaassapput, paasissutissanik takunnissinnaatitaaneq, 
paasissutissanik piniarsinnaatitaaneq nakkutilliinermillu suliaqarneq ilanngullugit. Aningaasaqarnikkut 
niuerfinni nakkutillinermut immikkut ilisimasaliussapput, naatsorsuutinik saqqummiussinermut imaluun-
niit inatsisitigut pisussaaffigalugu kukkunersiuinermut atatillugu pisussaaffiinik eqqortitsisuussallutik. 
Pisussaaffiilli suliffeqarfinnut tamanit soqutigisaasunut pisussaaffigititaasut eqqortinneqarnerannik nakku-



 

tilliinerup, oqartussanit piginnaatitaasunit suliffeqarfinnik taamatut ittunik nakkutilliinermut akisussaa-
sunit ingerlanneqarsinnaanera periarfissaasariaqarpoq. Oqartussat piginnaatitaasut aningaasalersugaa-
nerat kukkunersiuisup kukkunersiuinermilluunniit suliffeqarfiup tungaanit pissusissamisuunngitsumik 
sunniiniarnermut qanorluunniit ittunut sunnerneqarsinnaassanngilaq. 

 
(23) Oqartussat naalagaaffinni suliassanut assigiinngitsunut akisussaasut akornaminni suleqatigiilluarnerisigut 

nakkutilliinerup pitsaassusaa qaffanneqarsinnaavoq. Taamaattumik oqartussat suliffeqarfiit tamanit soquti-
gisaasut inatsisitigut pisussaaffiusumik kukkunersiorneqartarnerannik pisussaaffiit eqqortinnerannik nakkutillii-
sinnaatitaasut oqartussanik suliassanut peqqussut 2006/EF-imi taaneqartunut akisussaasunik, oqartussanik 
suliffeqarfiit tamanit soqutigisaasut nakkutigineqarnerannut akisussaasunik kiisalu aningaasaqarnikkut  nalu-
naaruteqartartunik, Europa-Parlamentip aamma Rådip peqqussutaat 2005/60/EF-imi (1) allaaserineqartunik 
suleqateqartariaqarput. 

 

(24) Inatsisitigut pisussaaffiusumik kukkunersiuinerup pitsaassusaata avataanit qulakkeerneqarnera, kukkunersiu-
inerup qaffasissumik pitsaassusillip qulakkeerneranut aalajangiisuuvoq. Aningaasaqarnikkut paasissutissat 
tamanut saqqummiunneqartut uppernassusaat nukittorsartarpaat, kiisalu piginnittut, aningaasaliissuseqartut, 
akiligassaqarfiit illuatungaasullu allat kalluagaasut pitsaanerusumik illersugaanissaat qulakkeertarlugu. 
Taamaattumik kukkunersuisut kukkunersiuinermillu suliffeqarfiit pitsaassutsumik qulakkeerinermut periut-
simut, oqartussat piginnaatitaasut akisussaaffigisaannut ilaasariaqarput, piviusunik isiginninneq kukkunersiu-
inermillu suliffeqarfinnit kiffaanngissuseqarneq qulakkeerneqassammata. Pitsaassutsimik qulakkeerinninnermik 
nakkutilliineq imatut ingerlanneqartariaqarpoq, kukkunersiuisut ataasiakkaat tamarmik kukkunersiuinermil-
luunniit suliffeqarfiit ataasiakkaat tamarmik, suliffeqarfiit tamanit soqutigisaasut kukkunersiorneqarnerannik 
suliaqartartut, aarlerinaatinik nalilersueqqissaarneq tunngavigalugu pitsaassutsip qulakkeerneranut nakkuti-
gineqartassallutik. Kukkunersuisut kukkunersiuinermillu suliffeqarfiit suliffeqarfinnik tamanit soqutigisaasunik, 
peqqussut 2006/43/Ef-imi artikel 2, nr. 17) aamma 18)-imi pineqartunit allaanerusunik, inatsisitigut 
pisussaaffiusumik kukkunersiuinermik suliaqartarpata, pitsaassutsimik qulakkeerinninnermut nakkutilliineq 
annikinnerpaamik ukiut pingasukkaarlugit ingerlanneqartariaqarpoq, pisuni allani annikinnerpaamik ukiut 
arfinilikkaarlugit. Kukkunersiuisunik kukkunersiuinermillu suliffeqarfinnik tamanit soqutigisaasunik kukkuner-
siuisartut avataanit pitsaassutsikkut qulakkeerinninniarluni nakkutilliinerit pillugit kommissionip inassuteqaataa 
2008/362/EF, 6. maj 2008-meersoq (1), nakkutilliinerit qanoq ingerlanneqartarnissaat pillugu paasissutissanik 
imaqarpoq. Pitsaassutsimik qulakkeerinnilluni nakkutilliinerit naapertuuttuusariaqarput, suliallu kukkuner-
siuisup kukkunersiuinermik suliallip kukkunersiuinermilluunniit suliffeqarfiup kukkunersiuinermik suliallip 
suliaasa annertussusaannut qanorlu imartutiginerannut naleqqiullugu naapertuuttumik atsikkutigiissuseqartari-
aqarluni. 

 

(1) Aningaasaqarnikkut periutsit aningaasarsianik malunnarunnaarsitsiniaanermut aamma peqqarniisaarnianik aningaasalersuinermut 
atorneqarnissaasa pitsaaliornerannut iliuutsit pillugit Europa-Parlamentip aamma Rådip peqqussutaat 2005/60/EF, 26. oktober 2005-
imeersoq (EUT L 309, 25.11.2005-imeersoq, qupp. 15). 

 

(25) Suliffeqarfinnik tamanit soqutigisaasunik inatsisitigut pisussaaffiusumik kukkunersiuinermut tunitsiviit piffissap 
ingerlanerani ineriartorput. Taamaattumik oqartussat piginnaatitaasut tunitsivinni ineriartornermik nakkutil-
liinissaat pisariaqarpoq, pingaartumik tunitsivinni qinigassat amerlalluinnartillugit aarlerinaatit pissutigalugit, 
suliaqarfiit aalajangersimasut kukkunersiuinermullu ataatsimiititaliap sulisinnaassusia ilanngullugit. 

 

(26) Oqartussat piginnaatitaasut ingerlataat paasiuminartuuppata, EU-p iluani tunitsivinni aningaasaliissuteqartut 
atuisullu tatigineqarnerisa annert,usinerannut iluaqutaassaaq. Taamaattumik oqartussat piginnaatitaasut, 
ingerlatatik pillugit akuttunngitsumik nalunaaruteqartarnissamut kiisalu naalagaaffiit ilaasortaasut tamanna 
aalangersarpassuk ataasiakkaanut tunngatillugu nakkutillermit inernerit inerniliussallu pillugit nalunaarute-

qartarnissaat piumasaqaataasariaqarput. 
 

(27) Naalagaaffinni ilaasortaasuni oqartussat piginnaatitaasut akornanni suleqatigiinneq Unionimi inatsisitigut 
pisussaaffiusumik kukkunersiuinerit pitsaassusaasa qaffasissuunissaata tamatigut qulakkeernissaannut pingaaru-
teqartumik tapertaasinnaavoq. Taamaattumik naalagaaffinni ilaasortaasuni oqartussat piginnaatitaasut inatsi-
sitigut pisussaaffigalugu kukkunersiuinernik nakkutilliinermik suliassamik suliarinissaannut, pisariaqartillugu 
suleqatigiittariaqarput. Inatsiseqarnerup nunami angerlarsimaffigisami atuunnerannik tunngaveqarneq eqqortit-
tussaavaat, nakkutilliinerlu naalagaaffimmit ilaasortaasumit kukkunersiuisup kukkunersiuinermilluunniit suliffe-
qarfiup akuersissutigineqarfigisimasaani ingerlanneqartussaalluni, tassani suliffeqarfik kukkunersiugaasoq anger-
larsimaffeqarmat. Oqartussat piginnaatitaasut akornanni suleqatigiinneq europami kukkunersiuinermut oqartus-
sat ataatsimiititaliaannut (CEAOB)-mut sinaakkusiussat, iluini aaqqissuunneqartariaqarpoq, taanna oqartussat 
piginnaatitaasut sinniisuinit qaffasissumik inissisimasunit inuttalersugaasariaqarpoq. Peqqussutip taassuma 
assigiissumik atorneqarnissaa siuarsarniarlugu CEAOB-p maleruagassat oqaaseqaatilluunniit pituttuisuunngitsut 
akuersissutigisinnaasariaqarpai. Aammattaaq tamatuma paasissutissanik paarlaaqatigiittarneq oqinnerulersitta-
riaqarpaa, Kommissioni siunnersortarlugu kiisalu teknikkikkut nalilersuinernut teknikkikkullu misissuinernut 
tapertaasassalluni. 

 

Nunani pingajuusuni pisortat nakkutilliinermut periusiisa teknikkikkut nalilersornissaat siunertaralugu aamma 
naalagaaffiit ilaasortaasut nunallu pingajuusut suliassaqarfimmi tamatumani nunani tamalaani suleqatigiin-

nissaat pillugu, CEAOB suleqatigiiffimmik pingaannginnerusumik pilersitsisariaqaqrpoq, taassuma ilaasortaq, 
europami nakkutilliinermut oqartussat, (Europami Pappialanik Nalilinnik aamma Tunitsivinnik Nakkutil-
liinermut Oqartussat ESMA-p) (2) toqqarsimasaa siulittaasorissallugu, aamma ikiorneqarnissamik qinnuigisin-
naasariaqarlugu, - ESMA, europami nakkutilliinermut oqartussat (Europami Aningaaserivinnik Nakkutilliinermut 
Oqartussat — EBA) (3) imaluunniit europami nakkutilliinermut oqartussat (Europami Sillimmasiinermut 
Suliffeqarnermilu Soraarnerussuteqarnermut aaqqissuussinernut Nakkutilliinermut Oqartussat — EIOPA) (4), 
taassuma qinnuteqaataa suliffeqarfiit tamanit soqutigisaasut inatsisitigut pisussaaffiusumik kukkunersior-
neqartarnerat pillugu naalagaaffiit ilaasortaasut nunallu pingajuusut akornanni nunani tamalaani suleqati-
giinnermut attuumassuteqarpat, taakku europami nakkutilliinermut oqartussat taakku nakkutigisarimmatigit. 
Kommissionip CEAOB-p allatseqarnikkut suliassai isumagissavai, sulinermullu anguniakkat, CEAOB-p suliari-
simasai tunngavigalugit ukiumut tulliuttumut missingersuutimini tamatumunnga aningaasartuutit ilanngut-
tariaqarpai. 

 

(28) Naalagaaffiit ilaasortaasut oqartussaasuisa piginnaatitaasut suleqatigiinnerannut pitsaassutsimik qulakkeerilluni 
nakkutilliinerit kiisalu suliffeqarfiit tamanit soqutigisaasut kukkunersiornerisa ingerlanerannik misissuinernut 
ikiuunnerit ilaasariaqarput, ilanngullugit pissusilersuutit misissorneqartut naalagaaffimmi ilaasortaasumi kalua-
gaasumi inatsisitigut aalajangersakkanik atuuttunik imaluunniit allaffissornikkut aalajangersakkanik unioqqutit-
sinerunngippata. Naalagaaffinni ilaasortaasuni oqartussat piginnaatitaasut akornanni suleqatigiinnermut aalajanger-
sakkat erseqqinnerusut oqartussat piginnaatitaasut inuttaralugit suleqatigiissitanik pilersitsinissamik oqartussallu 
akornanni suliassat allanut suliassiissutiginissaannut periarfissaqartitsisariaqarput. Kukkunersiuisut kukkunersiui-
nermillu suliffeqarfiit sulinerminni attaveqarfigisartagaat taamatut suleqatigiinnermut aamma akuutinneqartari-
aqarput. Oqartussat piginnaatitaasut allanut ingerlatitseqqinnginnissamut nipangiussisussaatitaanermullu malerua-
gassat malittariaqarpaat. 

 

(1) EUT L 120, 7.5.2008-meersoq, qupp. 20. 
(2) Europami nakkutilliinermut oqartussat, europami nakkutilliinermut oqartussanik pilersitsinissaq (Europami Pappialanik nalilinnik 

aamma Tunitsivinnik nakkutilliinermut Oqartussat), aalajangiinerup nr. 716/2009/EF-ip allanngortinneqarnissaa kiisalu Kommis-
sionip aalajangiinerata 2009/77/EF-ip atorunnaarsinneqarnissaa pillugit Europa-Parlamentip Rådillu peqqussutaat (EU) nr. 
1095/2010, 24. november 2010-meersukkut pilersinneqartut, (EUT L 331, 15.12.2010-meersoq, qupp. 84). 

(3) Europami nakkutilliinermut oqartussanik (Europami Aningaaserivinnik Nakkutilliisutut Oqartussanik) pilersitsinissaq, 
aalajangiinerup nr. 716/2009/EF-ip allanngortinneqarnissaa kiisalu Kommissionip aalajangiinerata 2009/78/EF-ip atorunnaarsin-
neqarnissaa pillugit Europa-Parlamentip Rådillu peqqussutaat (EU) nr. 1093/2010, 24. november 2010-meersukkut pilersinneqartut, 
(EUT L 331, 15.12.2010-meersoq, qupp. 12). 

(4) Europami nakkutilliinermut oqartussat, europami nakkutilliinermik oqartussanik (Europami Sillimmasiinermut Suliffeqarnermilu 
Soraarnerussusteqarnermut aaqqissuussinernut Nakkutilliinermut Oqartussat) pilersinneqarnissaat, aalajangiinerup nr.  716/ 
2009/EF-ip allanngortinneqarnissaa kiisalu Kommissionip aalajangiinerata 2009/79/EF-ip atorunnaarsinneqarnissaa pillugit 
Europa-Parlamentip Rådillu peqqussutaat (EU) nr. 1094/2010, 24. november 2010-meersukkut pilersinneqartut, (EUT L 331, 
15.12.2010-meersoq, qupp. 48). 

 

(29) Aningaasanik niuerfiit imminnut ataqatigiinnerisa kingunerannik oqartussat piginnaatitaasut nunani pinga-
juusuni nakkutilliinermut oqartussanik suleqatigiiffinnillu paasissutissanik paarlaaqatigiinneq imaluunniit 
pitsaassutsimik qulakkeerinninnermut nakkutilliinerit pillugit suleqateqarnissamut piginnaatitaanissaat pisaria-
qartinneqalerpoq. Nunani pingajuusuni oqartussanik suleqateqarneq kukkunersiuinermik suliaqarnermi pappi-
alanut allakkianulluunniit allanut kukkunersiuisumit kukkunersiuinermilluunniit suliffeqarfimmit pigineqar-
tunut tunngasuuppat, suleriaatsit peqqussut 2006/43/EF-imi aalajangersagaasut atorneqassapput. 

 
(30) Aningaasanik niuerfiit ingerlalluarnissaat qulakkeerniarlugu, kukkunersiuisut imminut attassinnaasumik naam-

massisaqarsinnaanissaat kiisalu kukkunersiuinermik suliassanik neqerooruteqarfinni unammillerpalaartumik, 
kukkunersisuisut kukkunersiuinermillu suliffeqarfiit, suliffeqarfinnik tamanit soqutigisaasunik inatsisitigut 
pisussaaffiusumik kukkunersiuinermik sullissisinaasut naammattumik amerlassusillit tunitsiveqarnissaat 
pisariaqartinneqarpoq. Oqartussat piginnaatitaasut kiiisalu Europami Unammilleqatugiinnermut Attaveqarfiit 
(ECN), kukkunersiuinermik suliaqarnermik tunitsivinni allannguutit, peqqussutip matuma pilersitai pillugit 
nalunaaruteqartariaqartassapput. 

 
(31) Kommissionip Europami Unionip suliaqarfiinut atatillugu inatsisitigut pituttuisumik akuersissutaanut suleriaatsit 

tulluarsarnerat, pingaartumillu tulluarsaanerit artikel 290-imut 291-imullu tunngasuuppata, tamanna suliamiit 
suliamut pisariaqarpoq. Kukkunersiuinerup kukkunersiuinermillu inuussutissarsiutit iluanni ineriartorneq 
ilanngullugu eqqarsaatigisiannaaqqullugu Europami Unionip iluani Europami Unionip suliassaqarfia pillugu 
isumaqatigiissummi artikel 290 malillugu inatsisitigut pituttuisumik akuersissutit akuersissutiginissaannut 
piginnaatitaaffik Kommissionimut tunniunneqartariaqarpoq. Pingaartumik inatsisitigut pituttuisumik 
akuersissutit atorneqartarnerat kukkunersiuinermik suleriaatsimi kukkunersiuinermik pitsaassutsit nunani 
tamalaani atuuttut akuersissutigineqartarnerannut pisariaqartinneqarpoq, kukkunersiuisut kukkunersiuiner-
millu suliffeqarfiit kiffaanngissuseqartumik nakkutigineqartarnerisa nunamilu namminermi nakkutigineqartar-
nerannut atatillugu. Kukkunersiuinermut pitsaassutsit akuersissutigineqartut peqqussummi matumani piumasa-
qaatinik allannguisariaqanngillat imaluunniit piumasaqaatinut taakkununnga ilassutaasumik piumasaqaatinik 
kinguneqartariaqaratik, tamanna erseqqissumik piumasaqaatigalugu aalajangersarneqarsimanngippat. Kommis-
sionip piareersaataasumik sulinermini naleqquttumik tusarniaasarnissaa immikkut ittumik pingaaruteqarpoq, 
immikkut ilisimasalinnik tusarniaanerit ilanngullugit. 

 
Kommissionip inatsisitigut pituttuisumik akuersissutinik piareersaanerminut suliarinninnermillu atatillugu, piffis-
saagallartillugu allakkianik attuumassuteqartunik Europa-Parlamentimut Rådimullu naleqquttumik nassiussi-
nissaq peqatigisaanik isumagisariaqarpaa. 



 

 
(32) Inatsisitigut isumannaatsuunissaq pilersinniarlugu kiisalu aaqqissuussinermut tamatumunnga peqqussutikkut 

eqqunneqartumut ajoqutissaqanngitsumik ikaarsaariarnissaq qulakkeerniarlugu, kukkunersiuisut kukkunersi-
unermilluunniit suliffeqarfiit taarsernissaannut pisussaaffiup atuutilernissaanut ikaarsaariarnermut aaqqissuus-
sinerup kiisalu kukkunersuisunik kukkunersuinermilluunniit suliffeqarfinnik toqqaanermut atatillugu toqqaari-
aatsimik toqqaanermut suleriaatsimik aaqqissuussinissamut aaqqissuunneqarnissaanut pisussaaffiup eqqunne-
qarnissaa pingaaruteqarpoq. 

 
(33) Peqqussut 2006/43/EF-imi aalajangersakkanut innersuuussutit naalagaffinni aalajangersakkanut 

innersuussutitut paasineqassapput, taakku peqqussut 2006/43/EF-imi aalajangersakkanik 
piviusunngortitsisuummata. Europami kukkunersiuinermut sinaakkusiussap nutaap, Europa-Parlamentetip aamma 
Rådip peqqussutaa 2014/56/EU (1), peqqussutikkut matumuuna atuutsinneqalersup, peqqussut 2006/43/EF-imi 
piumasaqaatit atuuttut taarserpai, siusin-nerusukkullu sakkussaasimasunik, soorlu Kommissionip innersuussutaanik, 
siusinnerusukkut siunnaakkusiussaasi-masut iluanni akuersissutigineqartunut innersuussutitaqanngitsumik 
isumasiorneqartariaqarpoq. 

 
(34) Peqqussummi tassani anguniakkat, pingaartumik suliffeqarfiit taamanit soqutigisaasut inatsisitigut pisussaaf-

fiusumik kukkunersiorneqartarnerannut atatillugu kukkunersiuinerup erseqqissarnera erseqqinnerusumillu 
nassuiarneqarnera, paasissutissat kukkunersiuisup kukkunersiuinermilluunniit suliffeqarfiup suliffeqarfimmut 
kukkunersiorneqartumut, aningaasaliisunut soqutigisaqartunullu allanut tunniuttagaasa pitsanngoriartinnerat, 
suliffeqarfinnut tamanit soqutigisaasunut kukkunersiuisut nakkutilliinermullu oqartussat akornanni attaveqa-
tigiinnermut aqqutissat pitsanngoriartinnerat, suliffeqarfinnut tamanit soqutigisaasunut kukkunersiuinerun-
ngitsumik sullissinernut aaqqiagiinngissutaasinnaasunik pinaveersaartitsineq, periutsip atuuttup kinguneranik 
aaqqiagiinngissutaasinnaasut aarlarinaataasa pinaveersaartinnerat, tamatumani »suliffeqarfiup kukkunersiorne-
qartup kukkunersiuisumut akiliuteqarnissani toqqartarlugu«, imaluunniit ilaqutariissutsikkut inissisimanerup 
aarlerinaataa, suliffeqarfiit tamanit soqutigisaasut kukkunersiuisumik kukkunersiuinermilluunniit suliffeqarfim-
mik taarsiinissaannut toqqaanissaannulluunniit oqilisaaneq, suliffeqarfinnik tamanit soqutigisaasunik kukkuner-
siusinnaasut kukkunersiuinermilluunniit suliffeqarfiit amerleriarnerat kiisalu naammassisinnaasat, kiffaanngissu-
seqarnerup aamma kukkunersuisut kukkunersiuinermillu suliffeqarfiit  suliffeqarfinnut tamanit soqutigisaasunut 
inatsisitigut pisussaaffiusumik kukkunersiuinermik suliaqartartut pillugit maleruagassat kinguneri taakkunin-
ngalu nakkutilliinerup nukittorsaaviginera, ilanngullugu EU-p iluanit suleqatigiinneq eqqarsaatigalugu, naala-
gaaffinnit ilaasortaasunit naammaginartumik eqqortinneqarsinnaanngippat, angissusertilli pissutigalugu EU-p 
iluani anguneqarsinnaaneruppat; taamaattumik qanittumiinnissamik tunngaveqarneq aallaavigalugu, tak. 
Europami Unioni pillugu Isumaqatigiissummi artikel 5, Unioni kinguneqartitsinissamik aalajangiisinnaavoq. 
Atsikkutigiitsitsinissamik tunngaveqarneq naapertorlugu, tak, artikel assigisaa, anguniakkat taakku anguniarlugit 
pisariaqartitamit annerusumik peqqussut manna ingerlariaqqinngilaq. 

 

(1) Ukiumoortumik naatsorsuutit ataatsimoorussamillu naatsortuutit inatsisitigut pisussaaffiusumik kukkunersiorneqartarnissaat 
pillugu peqqussut 2006/43/EF-ip allanngortinneqarnissaa pillugu Europa-Parlamentip Rådillu peqqussutaat 2014/56/EU, 16. april 
2014-uneersoq (EUT-mi tassani takuuk qupperneq 196). 

 

(35) Peqqussutip matuma tunngaviusumik pisinnaatitaaffiit tunngaviillu, pingaartumik tunngaviusumik pisin-
naatitaaffiit, pingaartumillu  namminerisamik inuuneqarnissamut ilaqutariittullu inuuneqarnissamut pisin-
naatitaaffiit, inunnik paasissutissat illersorneqarnissaannut pisinnaatitaaffiit, nammineq suliffeqarfigisamik 
aallartitsinissamut ingerlataqarnissamut pisinnaatitaaffiit Europami Unionip isumaqatigiissutaani allassi-
masut eqqortippai, kiisalu pisinnaatitaaffiit tunngaviillu taakku naapertorlugit atorneqassallutik. 

 
(36) Europa-Parlamentip Rådillu peqqussutaanni (EF) nr. 45/2001-imi artikel 28, imm. 2 naapertorlugu Paasissu-

tissanik Illersuinermut Europami Nakkutilliisitaasoq tusarniaaffigineqarpoq, taassumalu oqaaseqaatini ulloq 23. 
april 2012 tunniuppai (1). 

 
(37) Ukiumoortumik naatsorsuutinik ataatsimoorussamillu naatsorsuutinik kukkunersiuinermut inaatsisitigut 

sinaakkusiussaq nutaaq peqqussut manna malillugu aalajangersarneqartariaqarpoq, taamaattumillu Europa-
Parlamentip Rådillu peqqussutaat 2014/56/EU aamma Kommissionip aalajangiinera 2005/909/EF (2) atorun-
naarsittariaqarlutik — 

PEQQUSSUT MANNA AKUERSISSUTIGAAT: 

 
IMMIKKOORTOQ I 

 

QULEQUTAQ, ATORNEQARFIA NASSUIAATILLU 

 

Artikeli 1 

 
Qulequtaq 

 
Suliffeqarfiit tamanit soqutigisaasut ukiumoortumik naatsorsuutaasa aamma ataatsimoorussamik naatsorsuutaasa 
inatsisitigut pisussaaffiusumik kukkunersiorneqartarnerannut piumasaqaatit, suliffeqarfiit taakku aaqqissugaanerannut 
maleruagassat kiisalu kukkunersiuisunik kukkunersiuinermillu suliffeqarfinnik toqqaasarnerannut maleruagassat, 
taamatut iliornikkut taakku kiffaanngissuseqarnerat siuarsarniarlugu soqutigisallu aporaatilernissaat pinaveersaar-
tinniarlugu kiisalu kukkunersiuisut kukkunersiuinermillu suliffeqarfiit piumasaqaatinik taakkuninnga malinninnerannik 
nakkutilliinermut maleruagassat peqqussutikkut matumuuna aalajangersarneqarput. 

 
 

Artikeli 2 

 
Atorneqarfia 

 
1. Peqqussut manna ukunnga atorneqassaaq: 

 
a) kukkunersiuisunut kukkunersiuinermillu suliffeqarfinnut, suliffeqarfinnik tamanit soqutigisaasunik inatsisitigut 

pisussaaffiusumik kukkunersiuinermik suliaqartartunut 
 

b) suliffeqarfinnut tamanit soqutigisaasunut. 
 

2. Peqqussut manna peqqussut 2006/43/EF-ip kinguneranik apeqqusiinertalerlugu atorneqassaaq. 

 
3. Piginneqatigiiffik peqqussut 2006/43/EF-imi artikel 2, nr 14)-imi pineqartoq, sparekarsi suliffeqarfilluunniit 

assigisaa peqqussut 86/635/EØF-imi artikel 45-mi pineqartoq, imaluunniit suliffeqarfik piginneqatigiiffimmit, 
sparekarsimit imaluunniit suliffeqarfimmit assigisaanit pigineqartoq taakkuluunniit piginnittussaatitaappata, 
taakku peqqussut 86/635/EØF pineqarlutik, naalagaaffimmi aalajangersakkat malillugit kukkunersiuisunut 
iluanaarniartuunngitsunut ilaasortaanissamut pisussaaffeqarpat ilaasortaanissamulluunniit akuersissuteqarpat, 
peqqussutip matuma imaluunniit peqqussummi matumani aalajangersakkat ilaasa suliffeqarfimmut taamatut 
ittumut inatsisitigut pisussaaffiusumik kukkunersiorneqarneranut atorneqannginnissaat naalagaaffiup ilaasortaa-
sup aalajangersinnaavaa, kiffaanngissuseqarnermut tunngaviit peqqussut 2006/43/EF-imi aalajangersagaasut 
kukkunersiuisumit, ilaasortat ilaannut inatsisitigut pisussaaffiusumik kukkunersiuinersiuinermik suliaqartumit, 
inunnillu kukkunersiuinermik inatsisitigut pisussaaffiusumik sunniuteqarnissamut periarfissaqartunit malinne-
qarnissaat piumasaqaatigalugu. 

 

(1) EUT C 336, 6.11.2012.imeersoq, qupp. 4. 
(2) Suleqatigiissitanik immikkut ilisimasalinnik Kommissionimut ikiuussinnaasunik kiisalu kukkunersiuisunik kukkunersiuinermill u 

suliffeqarfinnik nakkutilliinermut periutsit pillugit suleqatigiinnermik oqilisaasinnaasunik pilersitsinissaq pillugu Kommiss ionip 
aalajangiinera 2005/909/EF, 14. december 2005-imeersoq (EUT L 329, 16.12.2005-imeersoq, qupp. 38). 

 

4. Piginneqatigiiffik peqqussut 2006/43/EF-imi artikel 2, nr. 14)-imi pineqartoq, sparekarsi suliffeqarfilluunniit 
assigisaa peqqussut 86/635/EØF-imi artikel 45-mi pineqartoq, imaluunniit suliffeqarfik piginneqatigiiffimmit, 
sparekarsimit imaluunniit suliffeqarfimmit assigisaanit pigineqartoq taakkuluunniit piginnittussaatitaappata, 
taakkualu peqqussut 86/635/EØF-imi pineqarlutik, naalagaaffimmi aalakangersakkat malillugit kukkunersiui-
sunut kukkunersiuinermilluunniit suliffeqarfinnut ilaasortaanissamut pisussaaffeqarpat ilaasortaanissamul-
luunniit akuersissuteqarpat, ilaasortaanermik tunngaveqartumik pissutsit kukkunersiuisup kiffaanngisuseqarne-
ranik aarlerinartorsiortitsilernerat illuatungaalluni pingajuusup piviusorsiortup, akisussaassuseqartup paasisima-
saqarluartullu inerniliussinnaanngilaa, taamatut kukkunersiuinermik suliffeqarfimmit ilaasortaminut kukkunersi-
uinermik inatsisitigut pisussaaffiusumik suliaqarnermini kiffaanngissuseqarnissamik tunngaviit kukkunersiuisunit 
kukkunersiuinermik suliaqartitanit inunnillu kukkunersiuinermik inatsisitigut pisussaaffiusumik sunniuteqar-
sinnaasunit eqqortinneqarsimanissaat piumasaqaatigalugu. 

 

5. Naalagaaffiup ilaasortaasup Kommissioni europamilu kukkunersiuinermik nakkutilliinermut oqartussat ataatsimii-
titaliaat (tulliuttuni »CEAOB«-imik taagorneqartup) artikel 10-mi pineqartoq, ilaatitaannginnermik pisut pillugit 
ilisimatittassavai, peqqussummi matumani aalajangersakkat ilaat atorneqanngissimatillugit. Peqqussummi matu-



 

mani aalajangersakkat suliffeqarfinnik, imm. 3-mi pineqartunik inatsisitigut pisussaaffiusumik kukkunersiuinermut 
atatillugu atorneqarsimanngitsut allattorsimaffiannik, aalajangersakkat atorneqannginnerannut tunngavilersuu-
tinik ilallugit Kommissionimut CEAOB-mullu nassiussisassaaq. 

 

 
Artikeli 3 

 

Nassuiaatit 

 
Peqqussummi matumani peqqussut 2006/43/EF-imi artikel 2-mi nassuiaatit atorneqassapput, taamaallaat »oqartussat 
piginnaatitaasut« nassuiaataa pinnagu, taanna peqqussummi matumani artikel 20-mi aalajangersagaammat. 

 
IMMIKKOORTOQ II 

 
 

SULIFFEQARFIIT TAMANIT SOQUTIGISAASUT INATSISITIGUT PISUSSAAFFIUSUMIK KUKKUNERSIORNERISA 
SULIARINISSAANNUT PIUMASAQAATIT 

 

ArtikelI 4 
 

Kukkunersiuinermut akissarsiat 

 

1. Suliffeqarfinnik tamanit soqutigisaasunik inatsisitigut pisussaaffiusumik kukkunersiuinerup suliarineranut 
akissarsiat piumasaqaatitalimmik akissarsiaassanngillat. 

Peqqussut 2006/43/EF-imi artikeli 25  tunngavigalugu apeqqusiinertalimmik immikkoortoq 1-imi  »piumasaqaa-
titalimmik akissarsiat« isumaqarput, akissarsiat siumoortumik aalajangeriikkamik, aningaasanik nuussinerit inerne-
ranik imaluunniit suliap suliarineqartup inerneranik tunngaveqarluni naatsorsorneqartut Akissarsiat piumasaqaa-
titaqartutut isigineqassanngillat, eqqartuussiviup imaluunniit oqartussat piginnaatitaasut aalajangersarsimappatigit . 

 

2. Suliffeqarfimmut kukkunersiorneqartumut, suliffeqarfimmut taassumannga piginnittuumut imaluunniit suliffeqar-
finnut, taassuma aqutaanut kukkunersiuisoq imaluunnit kukkunersiuinermik suliffeqarfik, piffissami ukiunik naatsor-
suiffiusunik pingasunik amerlanerusunilluunniit malittuinnarnik sivisussusilimmi kukkunersiuinerunngitsumik sullissi-
nernik allanik, peqqussummi matumani artikel 5, imm. 1-imi pineqartuunngitsunik suliaqartarpat, akissarsiat  ukiuni 
naatsorsuiffiusuni pingasuni malittuinnarni kingullerni suliffeqarfimmik kukkunersiorneqartumik, aamma tamanna 
attuumassuteqarpat, suliffeqarfimmik taassuma piginnittaanik, suliffeqarfinnik taassuma nakkutigisaanik kiisalu 
suliffeqarfissuup ataatsimoorusamik naatsorsuutaanik kukkunersiuinermut akissarsiat akilerneqarsimasut agguaqati-
giissinnerisa annerpaamik 70 %-iinut killilerneqassapput. 

Immikkoortoq 1-imi killiliinerit siunertaralugit kukkunersiuinerunngitsumik sullissinerit allat artikel 5, imm. 1-imi 
pineqartut pinnagit ilaatinneqassanngillat, tamanna EU-p inatsisaanni naalagaaffiillu inatsisaanni piumasaqaataammat. 

Oqartussat piginnaatitaasut kukkunersiuisumit kukkunersiuinermilluunniit suliffeqarfimmit qinnuigineqarnermikkut, 
kukkunersiuisup kukkunersiuinermilluunniit suliffeqarfiup qaqutigoortumik suliffeqarfimmut kukkunersiukkamut 
immikkoortoq 1-imi piumasaqaatinik sivisunerpaamik ukiuni marlunni malinninnginnissaa naalagaaffiit ilaasortaasut 
aalajangersarsinnaavaat. 

 

3. Ukiuni naatsorsuiffiusuni pingasuni malittuinnarni kingullerni ataasiakkaani tamani suliffeqarfimmit   tamanit 
soqutigisaasumit akissarsiat kukkunersiuisup, kukkunersiuinermik suliffeqarfiup, imaluunniit tamanna attuumassu-
teqarpat, suliffeqarfissuarmut kukkunersiuisup, ukiuni naatsorsuiffiusuni taakkunani ataasiakkaani tamani inatsisitigut 
pisussaaffiusumik kukkunersiuimasup tigusimasai akissarsiat tamarmiusut 15 %-ii sinnersimappatigit, kukkunersiuisup 
imaluunniit kukkunersiuinermik suliffeqarfiup imaluunniit taamaattoqarpat suliffeqarfissuarmut kukkunersiuisup 
kukkunersiuinermut ataatsimiititaliaq tamanna pillugu ilisimatissavaa kiisalu kiffaanngissuseqarnerminnut aarleri-
naataasinnaasut, aarlerinaatillu taakku pinaveersaartinniarlugit iliuutsit aallartinneqarsimasut kukkunersiuinermut 
ataatsimiititaliamut oqaloqatigiissutigalugit. Kukkunersiuissut oqaaseqaataat tunniunneqartinnagu kukkunersiuiner-
mik suliaq kukkunersiuisumit allamit pitsaassutsikkut misissorneqartariaqarnersoq kukkunersiuinermut ataatsimii-
titaliap isummerfigissavaa. 

 

Suliffeqarfimmit tamanit soqutigisaasumit akissarsiat kukkunersiuisumit imaluunniit kukkunersiuinermik suliffe-
qarfimmit imaluunniit taamaattoqarpat suliffeqarfissuarmut kukkunersiuisumit, kukkunersiuinermik suliaqartuu-
sumit tiguneqartut ingerlaqqittumik 15 % sinnersimappatigit, piviusumik paasissutissat tunngavigalugit 
kukkunersiuinermut ataatsimiititaliap aalajangissavaa suliffeqarfimmut imaluunniit suliffeqarfinnut eqimattanut 
pineqartunut kukkunersiuisoq imaluunniit kukkunersiuinermik suliffeqarfik imaluunniit suliffeqarfissuarmut 

kukkunersiuisoq piffissami nutaami inatsisitigut pisussaaffiusumik kukkunersiuinermik suliaqarnerminik inger-
laqqissinnaanersoq, tamannali ukiunit marlunnit sivisunerusinnaanngilaq. 

 

4. Naalagaaffiit ilaasortaasut artikelimi matumani aalajangersagaasunit sakkortunerusunik piumasaqaateqarsin-
naanngillat. 

 
 
 

Artikeli 5 
 

Kukkunersiuinerunngitsumik sullissinernik suliaqarnissamut inerteqquteqarneq 

 
1. Kukkunersuisoq kukkunersiuinermilluunniit suliffeqarfik, suliffeqarfimmik tamanit soqutigisaasumik kukkuner-
siuinermik suliarinnittoq, imaluunniit attaveqarfigisartakkanut kukkunersiuisup kukkunersiuinermilluunniit suliffe-
qarfiup peqataaffigisaanut ilaasoq kinaluunniit, suliffeqarfimmut kukkunersiorneqartumut, suliffeqarfimmut taassuma 
piginnitsigisaanut imaluunniit Unionimi suliffeqarfinnut taassumannga nakkutigisaasunut kukkunersiuinerunngitsumik 
sullissinernik inerteqqutaasunik toqqaannartumik toqqaannanngitsumilluunniit suliaqaqqusaanngilaq imaalinerani: 

 
a) piffissami, piffissap kukkunersiukkap aallartinnerata aamma kukkunersiuisut oqaaseqaataata tunniunneqarfiata 

akornanniittumi, aamma 

 
b) ukiumi naatsorsuiffiusumi, piffissami litra a)-mi pineqartoq sioqqullugu pisumi, sullissinerit immikkoortut 

aappaanni, litra g)-mi pineqartut pineqarpata. 
 

Artikelimi matumani kukkunersiuinerunngitsumik sullissinerit inerteqqutaasut ima paasineqassapput: 

 
a) akileraarutitigut sullissinerit tulliuttunut attuumassuteqartut: 

 
i) akileraartarnermut immersugassanik suliarinninneq 

 
ii) akissarsianit akileraarutit 

 
iii) eqqussinermi akitsuutit 

 
iv) pisortanit tapiissutinik aamma akileraarutitigut iluaqutaasinnaasunik tikkuussineq, sullissinernut taakkunnga 

atatillugu kukkunersiuisumit kukkunersiuinermilluunniit suliffeqarfimmit ikiorneqarnissaq inatsisitigut 
piumasaqaataanngippat 

 
v) akileraartarnermut oqartussat tungaannit akileraartarnermik nakkutilliinermut atatillugu ikiuunneq, taamatut 

nakkutilliinernut atatillugu kukkunersiuisumit kukkunersiuinermilluunniit suliffeqarfimmit ikiorneqarnissaq 
inatsisitigut piumasaqaataanngippat 

 
vi) toqqaannartumik toqqaannanngitsumillu akileraarutinik akileraarutinillu kinguartitanik naatsorsuineq 

 
vii) akileraartarnermut siunnersuinermik sullissineq 

 
b) sullissinerit, suliffeqarfiup kukkunersiorneqartup aqunneqarneranut imaluunniit aalajangiisarneranut sunniu-

teqartut 

 
c) naatsorsuutinut allattuineq aamma naatsorsuutinut allattuinermik naatsorsuuserinermillu suliaqarneq 

 
d) sullissinerit aningaasarsianut attuumassuteqartut 

 
e) suliffiup iluani nakkutilliinermut suleriaatsinik imaluunniit aningaasaqarnikkut paasissutissat suliarinerannut 

attuumassuteqartut aamma/imaluunniit nakkutiginerannut atasumik suleriaatsinik ilusiliineq piviusunngor-
titsinerlu imaluunniit aningaasaqarnikkut paasissutissanik teknologimik atortussanik ilusiliineq piviusunngor-
titsinerlu 

 
f) naliliinermik sullissinerit, ilanngullugit sillimmasiissutinik naatsorsuisartunut akiliutinut kiisalu eqqartuus-

sinerni tapersersuinernut atatillugu nalilersuinerit 

 
g) inatsisitigut sullissinerit tulliuttunut atatillugu: 

 



 

i) nalinginnaasumik siunnersuineq 

 
ii) suliffeqarfik kukkunersiugaq sinnerlugu isumaqatigiinniarneq, aamma 

 
iii) aaqqiagiinngissutinik aaqqiineq illersuisutut inissisimalluni 

 
h) suliffeqarfiup kukkunersiorneqartup iluani kukkunersiuinermut atatillugu sullissinerit 

 
i) aningaasaliissuteqarnermut, aningaasaatit aaqqissugaanerannut aningaasaatinillu nuussinermut kiisalu suliffeqar-

fiup kukkunersiukkap aningaasaliissuteqarnermut periusissiaanut atatillugu sullissinerit, taamaallaat naatsorsuu-
tinut atatillugu sillimmasiinermut sullissinerit, soorlu suliffeqarfiup kukkunersiukkap pilersaarutitut saqqummi-
ussaanut atatillugu tapersiinermik nalunaarutit pinnagit 

 
j) suliffeqarfimmut kukkunersiukkamut piginneqatigiissutitut uppernarsaatinik siuarsaaneq, niueruteqarneq 

imaluunniit pisisinnaassutsimut qularnaveeqqusiineq 

 
k) inunnut sulisitanut attuumassuteqartunik sullissinerit tulliuttut eqqarsaatigalugit: 

 
i) aqutsineq, naatsorsuuseriviup naatsorsuutilluunniit, inatsisitigut pisussaaffiusumik kukkunersiugassat 

ataanniittut suliarinerannut annertuumik sunniuteqarsinnaasoq, sullissinernut taamatut ittunut tulliuttut 
ilaappata: 

 
— atorfinnut taamatut ittunut ujartuineq toqqartuinerluunniit 

 
— atorfinnut taamatut ittunut inuttaliunneqarsinnaasunut innersuussutinik nakkutilliineq 

 
ii) aaqqissuussaanikkut ilusiliinerup ilusilersornera, aamma 

 
iii) aningaasartuutinik nakkutilliineq. 

 
2. Sullissinerit imm. 1-imi taaneqartut saniatigut naalagaaffiit ilaasortaasut allanik inerteqquteqarsinnaapput, sullies-
sinerit taakku kiffaanngissuseqarnermut aarlerinaateqartutut isigigunikkit. Imm. 1-imi allattukkanut naalagaaffiit 
ilaasortaasut ilassutissaqassagunik Kommissioni tamatuminnga ilisimatissavaat. 

 
 

3. Imm. 1-imi immikkoortut aappaat apeqqutaatinnagu, naalagaaffiit ilaasortaasut sullissinerit litra a), nr. i)-imi, litra 
a), nr. iv)-vii)-imi, aamma litra f)-imi taaneqartut sullississutiginissaat akuerisinnaavaat, piumasaqaatit tulliuttut 
eqqortinneqarsimanissaat piumasaqaatigalugu: 

 
a) tamarmik immikkut ataasiakkaarlutik imaluunniit ataatsimoorlutik naatsorsuutinut kukkunersiukkanut sunniu-

teqanngillat, imaluunniit pingaaruteqanngitsumik sunniuteqarlutik 

 
b) naatsorsuutinut kukkunersiugaasunut sunniuteqarsinnaaneq uppernarsarluagaasimappat,  kukkunersuillu nassuiaa-

taani  artikel 11-mi pineqartumi kukkunersiuinermut ataatsimiititaliamut nassuiarneqarsimalluni, aamma  

 
c) kiffaanngissuseqarnissamut tunngaviit peqqussut 2006/43/EF-imi aalajangersagaasut kukkunersiuisumit 

kukkunersiuinermilluunniit suliffeqarfimmit malinneqarpata. 

 
4. Kukkunersiuisoq kukkunersiuinermilluunniit suliffeqarfik, suliffeqarfimmik tamanit soqutigisaasumik inatsisitigut 
pisussaaffisumik kukkunersiuinernik suliaqartoq, aamma kukkunersiuisoq kukkunersiuinermilluunniit suliffeqarfik 
attaveqatigiittarfimmut ilaappat, attaveqatigiittarfimmullu taamatut ittumut ilaasut ataasiakkaat tamarmik suliffeqar-
fimmut kukkunersiorneqartumut, suliffeqarfiup piginnittaanut suliffeqarfimmut imaluunniit suliffeqarfinnut suliffe-
qarfiup taassuma nakkutigisaanut kukkunersiuinerunngitsumik sullissinernik imm. 1-imi 2-milu taaneqartuunngitsunik 
kukkunersiuinerunngitsumik sullissisinnaapput, kukkunersiuinermut ataatsimiititaliap kiffaanngissuseqarnermut 
aarlerinaatinik kiisalu tamanna illersorniarlugu iliuutsinik atorneqarsimasunik naleqquttumik nalilersuereernermi 
kingorna akuersissuteqareerneratigut, peqqussut 2006/43/EF-imi artikel 22b naapertorlugu. Taamaappat kukkuner-
siuinermut ataatsimiititaliaq sullissinerit imm. 3-imi pineqartut pillugit maleruagassiussaaq. 

 
 

Naalagaaffiit ilaasortaasut sakkortunerusunik maleruagassiorsinnaapput, taakkunatigut aalajangersarneqassalluni piu-
masaqaatit suut kukkunersiuisup, kukkunersiuinermik suliffeqarfiup imaluunniit attaveqatigiittarfiup kukkunersiuisup 
kukkunersiuinermilluunniit suliffeqarfiup peqataaffigisaata kukkunersiuinerunngitsumik sullissinernik sunik, imm. 1-

imi taaneqartuunngitsunik suliffeqarfimmut kukkunersiorneqartumut, suliffeqarfimmut taassuma piginnittaanut ima-
luunniit suliffeqarfinnut taassuma nakkutigisaanut sullississutigisinnaanerai. 
 
 

5. Attaveqatigiittarfimmut kukkunersiuisup kukkunersiuinermilluunniit suliffeqarfiup suliffeqarfimmut tamanit 
soqutigisaasumut inatsisitigut pisissaaffiusumik kukkunersiuinermik suliaqartup peqataaffigisaanut ilaasoq suliffeqar-
fimmut nunami pingajuusumi angerlarsimaffeqartumut, suliffeqarfimmit tamanit soqutigisaasumit kukkunersior-
neqartumit nakkutigisaasumut kukkunersiuinerunngitsumik sullissinernik imm. 1-imi 2-milu taaneqartunik suliaqarpat, 
kukkunersiuisup kukkunersiuinermilluunniit suliffeqarfiup nalilersussavaa attaveqatigiittarfimmut ilaasup taamatut 
ittunik sullissisarneratigut kiffaanngissuseqarnertik aarlerinartorsiornersoq. 

 

Kukkunersiuisup kukkunersiuinermilluunniit suliffeqarfiup kiffaanngissuseqarnera sunnerneqarpat, nunami pingajuusumi 
sullissinerit taamatut ittut suliarineranni aarlerinartorsiortitsisut taakku pinaveersaartinniarlugit kukkunersiuisoq kukkuner-
siuinermilluunniit suliffeqarfik isumannaallisaanermut naleqquttumik annertussusilimmik iliuuseqassaaq. Kukkunersiuisoq 
kukkunersiuinermilluunniit suliffeqarfik suliffeqarfimmik tamanit soqutigisaasumik inatsisitigut pisussaaffiusumik kukkuner-
siuisarnini taamaallaat ingerlatiinnarsinnaavaa, peqqussummi matumani artikel 6 aamma peqqussut 3006/43/EF-imi artikel 
22b naapertorlugit uppernarsarsinnaaguniuk, sullissinerit taakku suliamut atasumik naliliinerminnut kukkunersiuisullu 
oqaaseqaataannut sunniuteqassanngitsut. 

 
Immikkoortup tamatuma atorneqarnerani tulliuttut ima isigineqarput: 

 
a) suliffeqarfiup kukkunersiorneqartup sullissinerni imm. 1, immikkoortut aappaanni, litra b), c) aamma e)-mi 

taaneqartuni aalajangiisarnerani suliaqarneranilu peqataaneq kiffaanngissuseqarneq sunniuteqarfiginiarlugu, 
kiisalu iliuutsit arlaannik pinaveersaartitsisinnaannginneq 

 
b) sullissinernik imm. 1-imi immikkoortut aappaanni pineqartunik taamaallaat litra b), c) aamma e)-mi pineqartut 

pinnagit sullissineq, taamatut iliornikkut kiffaanngissuseqarneq sunniuteqarfiginiarlugu kiisalu taamaattumik 
tamatuma kingunerisaanik aarlerinaatit pilersut pinaveersaartinniarlugit iliuuseqarnissaq piumasaqaatigalugu. 

 
 

Artikeli 6 

 
Inatsisitigut pisussaaffiusumik kukkunersiuinerup piareersarnera 
kiffaanngissuseqarnermullu aarlerinaataasut nalilersornerat 

 
1. Kukkunersiuisoq kukkunersiuinermilluunniit suliffeqarfik suliffeqarfimmik tamanit soqutigisaasumik inatsisitigut 
pisussaaffiusumik kukkunersiuinermik suliassamik tigusitinnani imaluunniit ingerlaqqitsinnani, peqqussut 2006/43/  
EF-imi artikeli 22b-mi aalajangersakkanut ilassutitut tulliuttut pillugit nalilersuissaaq uppernarsaallunilu: 

 
a) peqqussummi matumani artikel 4 aamma 5-imi piumasaqaatit eqqortissimanerlugit 

 
b) peqqussumi matumani artikeli 17-imi piumasaqaatit eqqortinneqarsimanersut 

 
c) peqqussut 2005/60/EF-imik apeqqusiinertalerlugu, suliffeqarfimmi tamanit soqutigisaasumi nakkutilliisitaasunut, 

siulersuisunut aqutsisunullu ilaasut eqqarsaatigalugit innarligassaanngissusiat. 
 

2. Kukkunersiuisup kukkunersiuinermilluunniit suliffeqarfiup 
a) ukiut tamaasa kukkunersiuinermut ataatsimiititaliamut allakkatigut uppernarsassavaa kukkunersiuisoq, kukkuner-

siuinermik suliffeqarfik aamma kukkunersiuinermik suleqatit kiisalu kukkunersiuinermik aqutsisutut suleqatit allat  
(senior managers aamma managers), inatsisitigut pisussaaffiusumik kukkunersiuinermik suliaqartut suliffeqarfimmut 
kukkunersiorneqartumut atatillugu kiffaanngissuseqartut 

 
b) taakkua kiffaanngissusaannut aarlerinaataasinnaasut kiisalu aarlerinaatit taakku pinaveersaartinniarlugit iliuutsit 

aallartinneqarsimasut, kukkunersiuisumit kukkunersiuinermilluunniit suliffeqarfimmit uppernarsarneqartut, tak. 
imm. 1, kukkunersiuinermut ataatsimiititaliamut oqaloqatigiissutigalugit. 

 
 

Artikeli 7 

 
Pissusissamisuunngitsut 

 



 

Peqqussummi matumani artikeli 12 aamma peqqussut 2005/60/EF tunngavigalugit apeqqusiinertalimmik kukkuner-
siuisoq kukkunersiuinermilluunniit suliffeqarfik suliffeqarfimmik tamanit soqutigisaasumik inatsisitigut 
pisussaaffiusumik kukkunersiuinermik suliaqartut, suliffeqarfiup kukkunersiorneqartup naatsorsuutaani pissusissami-
suunngitsunik, ilanngullugu peqquserlunnernik pilersoqarsinnaaneranik pilersoqarsimanerannilluunniit pasitsaassa-
qarunik imaluunniit naammaginartumik tunngavissaqarlutik isumaqarunik, suliffeqarfik kukkunersiorneqartoq ilisima-
tissavaat, kaammattorlugulu suliaq misissoqqullugu taamatullu pissusissamisuunngitsut suliarinissaannut kiisalu 
puttuteqqinnissaat pinngitsoortinniarlugu naleqquttunik iliuuseqaqqullugu. 

 

Suliffeqarfiup kukkunersiorneqartup suliaq misissunngippagu, kukkunersiuisup kukkunersiuinermilluunniit suliffe-
qarfiup oqartussat, naalagaaffiit ilaasortaasut pissusissamisuunngitsunik taamatut ittunik misissuisussatut toqqarsi-
masaat ilisimatissavai. 

 

Kukkunersiuisup kukkunersiuinermilluunniit suliffeqarfiup ajunngitsumik isumaqarluni pissusissamisuunngitsuusin-
naasut immikkoortumi siullermi pineqartut oqartussanut taakkununnga nalunaarutigippagit, tamanna paasissutissanik 
tunniussinissamut isumaqatigiissutitigut inatsisitigullu pisussaaffimmik sanioqqutitsinerunngilaq. 

 
 

Artikeli 8 

 

Pitsaassutsimik qulakkeerinninnerup misissornera 

 

1. Kukkunersiuisup oqaaseqaataa kukkunersiuisullu nassuiaataa, tak. artikel 10 aamma 11, tunniunneqartinnagit, 
pitsaassutsimik qulakkeerinninnermut misissuisoqassaaq, kukkunersiuisup imaluunniit aqutsisutut kukkuner-siueqa-
taasup missingiutini nalunaarutaa naapertuunnersoq nalilerniarlugu. 

 
 

2. Pitsaassutsimik qulakkeerinninnermut misissuineq pitsaassutsimik qulakkeerinninnermut nakkutilliisumit (kingorna 
artikelimi matumani »nakkutilliisoq«-mik taagorneqartumit) suliarineqassaaq. Nakkutilliisoq kukkunersiuisuussaaq, 
inatsisitigut pisussaaffiusumik kukkunersiuinermut pitsaassutsimik qulakkeerinninnermut misissuinermi pineqartumut 
akuusimanngitsoq. 

 
 

3. Imm. 2 apeqqutaatinnagu kukkunersiuisup kukkunersiuinermilluunniit suliffeqarfiup, kukkunersiuineq kukkuner-
siuinermik suliffeqarfimmit suliarineqarsimappat, kukkunersiuisullu tamarmik kukkunersiuinerup suliarineranut 
peqataasimallutik, imaluunniit kukkunersiuineq kukkunersiuisumit suliarineqarsimappat, kukkunersiuisorlu suleqate-
qarani imaluunniit kukkunersiuinermik suliffeqarfimmi atorfeqarani, kukkunersiuisoq alla pitsaassutsimik qulakkee-
rinninniarluni misissuinermik suliarinnittuunissaa isumagissavaat. Allakkianik paasissutissanilluunniit nakkutilliisumut 
kiffaanngissuseqartumut artikeli manna siunertaralugu tunniussineq nipangiussisussaatitaanermik unioqqutitsinerun-
ngilaq. Allakkiat paasissutissalluunniit artikeli manna siunertaralugu nakkutilliisumut tunniunneqartut nipangiussisus-
saatitaanermut ilaapput. 

 

4. Nakkutilliisup pitsaassutsimik qulakkeerinninniarluni misissuinermut atatillugu minnerpaamik tulliuttut 
nalunaarsussavai: 

 
a) paasissutissat oqaatsitigut allakkatigullu kukkunersiuisup aqutsisutulluunniit kukkunersiueqataasup naliliinernut 

pingaaruteqartunut ikorfartortitut tunniussimasai aamma kukkunersiuinermik suleriaatsimi ingerlanneqartumi 
angusat pingaarnerit kiisalu angusanut taakkununnga inerniliussat, tamatuma nakkutilliisup qinnuiginninneratigut 
pisimanera apeqqutaatinnagu 

 
b) kukkunersiuisup imaluunniit aqutsisutut kukkunersiueqataasup kukkunersiuisup oqaaseqaataanut aamma kukku-

nersiuisup nassuiaataanut missingiutini nalunaarutaa, tak. artikel 10 aamma 11. 

 
5. Pitsaassutsimik qulakkeerinninniarluni misissuinermi minnerpaamik tulliuttut nalilerneqassapput: 

 
a) kukkunersiuisup kukkunersiuinermilluunniit suliffeqarfiup suliffeqarfimmit kukkunersiorneqartumit kiffaan-

ngissuseqarnera 

 
b) aarlerinaatit pingaarnerit, inatsisitigut pisussaaffiusumik kukkunersiuinermut attuumassuteqartut, aamma kukku-

nersiuisup aqutsisutulluunniit kukkunersiueqataasup inatsisitigut pisussaaffiusumik kukkunersiuinermut atatillugu 
paasisimasai, kiisalu aarlerinaatit taakku aqussinnaajumallugit iliuutsit taakku aalajangersimasaat 

c) kukkunersiuisup imaluunniit aqutsisutut kukkunersiueqataasup tunngavilersuutai, ilanngullugit pingaartumik 
pingaarutaata qaffasissusaa aarlerinaatillu pingaarnerit, litra b)-mi pineqartut eqqarsaatigalugit 

 
d) immikkut ilisimasalinnit avataaneersunit siunnersorneqarnissamik qinnuiginninnerit tamarluinnaasa, siunner-

sorneqarnermillu tamatuminnga atuineq 

 
e) naatsorsuutinni kukkusumik paasissutissiinerit naqqinneqartut naqqinneqanngitsullu, kukkunersiuinerup suliarine-

rani paasineqartut qanoq ittuuneri qanorlu annertutigineri 

 
f) apeqqutit suliffeqarfimmi kukkunersiorneqartumi kukkunersiuinermut ataatsimiititaliamut aqutsisunullu aamma 

/imaluunniit nakkutilliisitaasunut oqaloqatigiissutigineqarsimasut 

 
g) apeqqutit oqartussanut piginnaatitaasunut aamma tamanna attuumassuteqarpat, pingajuullutik illuatungaa-

sunut oqaloqatigiissutigineqarsimasut 

 
h) allakkiat paasissutissallu allattukkanit tamarmiusunit nakkutilliisumit toqqarneqarsimasut, kukkunersiuisup ima-

luunniit aqutsisutut kukkunersiueqataasup kukkunersiuisup oqaaseqaataanut aamma kukkunersiuisup nassui-
aataanut missingiutini nalunaarutaanik uppernarsaasuunersut, tak. artikel 10 aamma 11. 

 

6. Pitsaassutsimik qulakkeerinninniarluni misissuinerup inerneri nakkutilliisup kukkunersiuisumut imaluunniit 
aqutsisutut kukkunersiueqataasumut oqaloqatigiissutigissavai. Aqutsisutut kukkunersiueqataasup nakkutilliisullu 
isumaqatigiinngissutigisinnaasaasa qanoq aaqqinneqartarnissaannut suleriaatsinik kukkunersiuinermik suliffeqarfik 
pilersitsissaaq. 

 
7. Kukkunersiuisoq kukkunersuinermilluunniit suliffeqarfik aamma nakkutilliisoq pitsaassutsimik qulakkeerinnin-
niarluni misissuinerup inerneri kiisalu inerniliinernut tunuliaqutaasumik eqqarsaatit nalunaarsussavaat. 

 
 
 

Artikeli 9 

 
Nunani tamalaani kukkunersiuinermut pitsaassusiliinerit 

 
Artikeli 39 malillugu inatsisitigut pituttuisumik piviusunngortitsinerit atorlugit Kommissioni piginnaatinneqassaq 
nunani tamalaani kukkunersiuinermut pitsaassusiliinernik, kukkunersiuinermik suleriaatsit aamma kukkunersiuisut 
kukkunersiuinermillu suliffeqarfiit kiffaanngissuseqarnerat kiisalu suliffiup iluani pitsaassutsimik nakkutilliineq pillugit 
peqqussut 2006/43/EF-imi artikel 26 naapertorlugu akuersissuteqarnissamut piginnaataassapput, Unionimi 
atorneqarnissaat siunertaralugu, peqqussut 2006/43/EF-imi artikel 26, imm. 3, litra a), b) c)-milu piumasaqaatit 
eqqortinneqarsimankissaat kiisalu peqqussummi tassani artikel 7, 8, aamma 18-imi aalajangersagaasut 
eqqaassanngikkaanni tassani piumasaqaatit allanngortinneqannginnissaat ilaannginnissaallu piumasaqaatigalugit . 

 
 
 

Artikeli 10 

 
Kukkunersiuisup oqaaseqaatai 

 
1. Kukkunersiuisup/kukkunersiuisut imaluunniit kukkunersiuinermik suliffeqarfiup/kukkunersiuinermik suliffeqarfiit 
suliffeqarfiup tamanit soqutigisaasup inatsisitigut pisussaaffiusumik kukkunersiorneqarnerata inerneri kukkunersiuisup 
oqaaseqaataasigut saqqummiutissavaat. 

 
2. Kukkunersiuisup oqaaseqaataat peqqussut 2006/43/EF-imi artikel 28-mi aalajangersakkat naapertorlugit sulia-
rineqassaaq, ilanngullugulu minnerpaamik tulliuttunik imaqassalluni: 

 
a) kiap imaluunniit suliaqartitat kikkut kukkunersiuisumik/kukkunersiuisunik imaluunniit kukkunersiuinermik suliffe-

qarfimmik/kukkunersiuinermik suliffeqarfinnik toqqaasuusimanerat taallugu 

 
b) kukkunersiuisut kukkunersiuinermilluunniit suliffeqarfiit toqqarneqarnerisa ullua taallugu, piffissarlu taassu-

ma taakkuluunniit uninnatik suliamik suliaqarfigisaat taallugu, ilanngullugu kukkunersiuisut kukkunersi-
uinermilluunniit suliffeqarfiit sulinerisa siusinnerusukkut sivitsorneqartarnerat toqqagaaqqittarnerallu 
taallugu 

 



 

c) kukkunersiuisut oqaaseqaataannut tapertatut tulliuttut saqqummiunneqassapput: 
 

i) kukkusumik paasissutissiinissamut pingaarnerpaatut aarlerinaatitut nalilerneqartut allaaserinerat, ilanngullugit 
peqquserluuteqarnerup kinguneranik kukkusumik pingaaruteqartunik paasissutissiinissamut aarlerinaatitut nali-
lerneqartut 

 
ii) aarlerinaatinut taakkununnga kukkunersiusup qisuariaataata eqikkarnera 

 
iii) tamanna attuumassuteqartillugu, aarlerinaatit taakku eqqarsaatigalugit oqaaseqaatit pingaarnerpaat. 

 
Kukkusumik paasissutissiinissamut pingaarnerpaatut aarlerinaatitut nalilerneqartut ataasiakkaat tamaasa pillugit 
kukkunersiuisut oqaaseqaataani paasissutissanut qulaani taaneqartunut atatillugu attuumassuteqarpat, kukkuner-
siuisup oqaaseqaatai naatsorsuutini paasissutissanut attuumassuteqartunut erseqqissumik innersuussutitaqassaaq 

 
d) inatsisitigut pisussaaffiusumik kukkunersiuinermi pissusissamisuunngitsunik, ilanngullugu peqquserlunnernik 

paasisaqarnissamut qanoq annertutigisumik periarfissaqartoqarsimanersoq nassuiaatigalugu 
 

e) kukkunersiuisup oqaaseqaataata kukkunersiuip nassuiaataanut naapertuunnera kukkunersiunermut ataatsimii-
titaliamukartumut uppernarsarlugu, tak. artikeli 11 

 
f) kukkunersiuinerunngitsumik sullissinernik inerteqqutaasunik, artikeli 5, imm. 1-imi pineqartunik suliaqartoqar-

simannginnera, kiisalu inatsisitigut pisussaaffiusumik kukkunersiuinerup suliarinerani kukkunersiuisoq/kukkuner-
siuisut imaluunniit kukkunersiuinermik suliffeqarfik/kukkunersiuinermik suliffeqarfiit kiffaanngissuseqartuarsima-
nerat nalunaarutigalugu  

 
g) suliffeqarfimmik kukkunersiorneqartumik aamma suliffeqarfimmik suliffeqarfinnilluunniit taassuma 

nakkutigisaanik kukkunersiuinermut tapiissutitut akiliutigineqarsimasinnaasut, aamma aqutsisunut nalunaarusiami 
naatsorsuutinil-luunniit paasissutissiissutigineqarsimanngitsut taallugit. 

 

Naalagaaffiit ilaasortaasut kukkunersiuisut oqaaseqaataata imarisaanut annertunerusumik piumasaqaatit 
aalajangersarsinnaavaat. 

 

3. Imm. 2, litra e)-mi piumasaqaatigineqartut kisiisa pinnagit, kukkunersiuisut oqaaseqaataat kukkunersiuisut 
kukkunersiuinermik ataatsimiititaliamut allakkiaannut akimortumik innersuussutitaqassanngilaq, tak.  artikeli 11. 
Kukkunersiuisut oqaaseqaataat oqaatsit erseqqissut paatsuugassaanngitsullu atorlugit suliarineqarsimassaaq. 

 

4. Paasissutissani kukkunersiuisup kukkunersiuinermilluunniit suliffeqarfiup oqartussat piginnaatitaasut aqqa 
imatut atussanngilaa, kukkunersiuisup oqaaseqaataata oqartussanit taakkunannga kaammattuutigineqartoq 
imaluunniit akuersissutigineqartoq oqaatiginiartutut pissuseqartillugu. 

 
 

Artikeli 11 

 
Kukkunersiuisut kukkunrsiuinermik ataatsimiititaliamut allakkiaat 

 
1. Kukkunersiuisut kukkunersiuinermilluunniit suliffeqarfiit suliffeqarfinnik tamanit soqutigisaasunik inatsisitigut 
pisussaaffiusumik kukkunersiuinermik suliaqartartut, suliffeqarfimmi kukkunersiukkami kukkunersiuinermut ataatsi-
miititaliamut kukkunersiuisup nassuiaataanik saqqummiussissapput, kingusinnerpaamik kukkunersiuisut oqaaseqaa-
taata artikeli 10-mi pineqartup ullormi saqqummiunneqarfiata peqatigisaanik. Aammattaaq naalagaaffiit ilaasortaasut 
kukkunersiuisup nassuiaataata tamatuma suliffeqarfiup kukkunersiorneqartup siulersuisuinut nakkutilliinermillu 
suliaqartitaanut saqqummiunneqarnissaa piumasaqaatigisinnaavaat. 

 

Suliffeqarfik kukkunersiorneqartoq kukkunersiuinermut ataatsimiititaliaqanngippat, kukkunersiuisup nassuiaataa 
suliffeqarfimmi kukkunersiorneqartumi assigisaanik suliaqartitanut saqqummiunneqassaaq. Kukkunersiuinermut 
ataatsimiititaliap nassuiaammik taassuminnga pingajuullutik illuatungaasunut saqqummiusisinnaanera naalagaaffiit 
ilaasortaasut akuersissutigisinnaavaat, taakku namminneq naalagaaffimminni inatsisini pineqarpata. 

 

2. Kukkunersiuinermut ataatsimiititaliamut kukkunersiuisup nassuiaataa allagaassaaq. Inatsisitigut pisussaaffiu-
sumik kukkunersiuineq ingerlanneqarsimasoq pillugu nassuiaammik imaqassaaq, minnerpaamillu tulliuttut imaris-
sallugit: 

 
a) kiffaanngissuseqarneq pillugu nalunaarut, tak. artikeli 6, imm. 2, litra a) 

b) kukkunersiuineq kukkunersiuinermik suliffeqarfimmit ingerlanneqarsimappat, aqutsisutut kukkunersiueqataasut 
tamarmik kukkunersiuinermut akuusut nassuiaammi allanneqassapput 

 
c) kukkunersiuisoq kukkunersiuinermilluunniit suliffeqarfik, ingerlatami kukkunersiuisumit kukkunersiuinermilluun-

niit suliffeqarfimmit allamit. Attaveqatigiittarfimmu nammineq peqataaffigisartakkaminut ilaanngitsumit, imaluun-
niit immikkut ilisimasalinnik avataaneersunik sulisitsisimasumit ingerlanneqalernissaat siunertaralugu iliuuseqa-
raangat,  tamanna nassuiaammi taaneqassaaq, kiisalu kukkunersiuisup imaluunniit kukkunersiuinermik suliffeqar-
fiup kukkunersiuisumit allamit imaluunniit kukkunersiuinermik suliffeqarfimmit allamit aamma/imaluunniit 
immikkut ilisimasalimmit avataaneersumit kiffaanngissuseqarnertik pillugu uppernarsaat tigusimagaat uppernar-
sarlugu 

 
d) kukkunersiuinermut ataatsimiititaliamut imaluunniit suliffeqarfimmi kukkunersiukkami assigisaanik suliaqarti-

tanut, aqutsisunut siulersuisunullu imaluunniit suliffeqarfimmi nakkutilliisitanut attaveqartarnerup qanoq ittuu-
nera, qanoq akulikitsisumik pisarnera qanorlu annertugisarnera allaaseralugu 

 
e) kukkunersiuinerup annertussusaata piffissamullu pilersaarutitaata allaaserineranik imaqarluni 

 
f) kukkunersiuisoq kukkunersiuinermilluunniit suliffeqarfik ataasiinnaanngitsoq toqqarneqarpat, suliassat kukkuner-

siusiut aamma/imaluunniit kukkunersiuinermik suliffeqarfiit akornanni agguataagaanerat allaaseralugu 

 
g) periuseq atorneqartoq allaaserigalugu, ilanngullugit naatsorsuutit oqimaaqatigiissinneranni allattukkat suut toq-

qaannartumik nakkutigineqarsimanersut, allattukkallu suut pilersaarusiukkamik kukkunersiuineq tunngavigalugu 
nakkutigineqarsimanersut, ilanngullugulu pilersaarusiukkamik kukkunersiuinerup ukiumut siulianut naleqqiullugu 
pingaarnersiuinermi assigiinngissutaasinnasut nassuiaatigalugit, naak ukiumi siuliani inatsisitigut pisussaaffiusumik 
kukkunersiuineq kukkunersiuisumit allamit, imaluunniit kukkunersiuisunit allanit, imaluunniit kukkunersiuinermik 
suliffeqarfimmit allamit imaluunniit kukkunersiuinermik suliffeqarfinnit allanit ingerlanneqarsimagaluartoq  

 
h) amerlassutsikkut pingaartitsinermi qaffasissuseq naatsorsuutit ataatsimut isigalugit inatsisitigut kukkunersiorne-

qarneranni atorneqarsimasoq paasissutissiissutigalugu, aamma tamanna attuumassuteqarpat, nuussinerni oqimaa-
qatigiissitsinernut immikkoortukkutaani immikkut ittuni pingaartitsinermi qaffasissuseq imaluunniit pingaar-
titsinermi qaffasissutsit atorneqartut paasissutissiissutigalugit, imaluunniit pitsaassutsikkut pissutsit pingaar-
titsinermi qaffasissutsip aalajangersarnerani ilanngullugit eqqarsaatigineqartut paasissutissiissutigalugit 

 
i) pisimasut imaluunniit pissutsit kukkunersiuinerup nalaani paasineqartut aamma suliffeqarfiup suliffeqarfittut 

ingerlaannarnissaanut annertuumik qulalersitsisinnaasut nalunaarutigalugit nassuiarlugillu, kiisalu suliffeqarfiup 
ingerlasinnaaneranik nalilersuinermi qularnaveeqqusiinerit, tapersersuinermik nalunaarutit, pisortanit 
akuliuffigineqarnissamik neriorsuinerit tapersersorneqarnissamillu iliuutsit allat pillugit takussutissiorluni  

 
j) suliffeqarfiup kukkunersiorneqartup imaluunniit ataatsimoorussamik naatsorsuutinut atatillugu suliffeqarfiup 

piginnittup suliffeqarfiup iluani nakkutilliinermut periusaani, aamma/imaluunniit naatsorsuuserinermi periusaani 
amigaatit pingaaruteqartut pillugit nalunaaruteqarluni. Amigaatinut pingaaruteqartunut ataasiakkaanut tamanut 
kukkunersiuisup nalunaarusiaani taaneqassaaq, amigaat pineqartoq aqutsisunit iliuuseqarfigineqarsimanersoq 

 

k) inatsisinik najoqqutassanillu imaluunniit malittarisassanik malinninnginnerit imaluunniit malinnginnermik pasit-
saassinerit, kukkunersiuinerup nalaani paasineqartut nalunaarutigalugit, taakku kukkunersiuinermik ataatsimiiti-
taliap suliassaminik suliarinnissinnaaneranut attuumassuteqartutut isigineqarpata  

 

l) nalilersueriaatsit ukiumoortumik naatsorsuutini imaluunniit ataatsimoorussamik naatsorsuutini allattukkanut 
assigiinngitsunut atorneqarsimasut nalunaarutigalugit nalilersorlugillu, periutsit taamatut ittut allanngortinneranni 
kinguneri tamaasa ilanngullugit 

 

m) ataatsimoorussamik naatsorsuutinik inatsisitigut pisussaaffiusumik kukkunersiuinermut atatillugu ataatsimoo-
russinerup annertussusaa kiisalu suliffeqarfiup kukkunersiorneqartup suliffeqarfinnik ataatsimooqatigineqanngis-
sinnaasunik ilaatitsinnginnissamut tunngavii nassuiarlugit, tunngaviillu taakku aningaasaqarnikkut nalunaarute-
qarnissamut sinaakkusiussanut naapertuunnersut oqaatigalugu 

 

n) tamanna attuumassuteqarpat, kukkunersiuinermik suliaqarsimasinnaaneq, ataatsimoorussamik naatsorsuutinik 
inatsisitigut pisussaaffiusumik kukkunersiuinermut atatillugu nunami pingajuusumi kukkunersiuisumit/nunami 
pingajuusumi kukkunersiuisunit, kukkunersiuisumit/kukkunersiuisunit, nunani pingajuusuni kukkunersiuinermik 
suliffeqarfimmit/nunani pingajuusuni kukkunersiuinermik suliffeqarfinnit imaluunniit kukkunersiuinermik suliffe-
qarfimmit/kukkunersiuinermik suliffeqarfinnit, kukkunersiuisup ataatsimoorussamik naatsorsuutinik kukkunersi-
uisup attaveqatigisartagaanut ilaanngitsunit suliarineqarsimanersoq paasillugu 

 



 

o) nassuiaaffigineqarnissamik allakkianillu qinnuteqaatit tamarmik suliffeqarfimmit kukkunersiorneqartumit malinne-
qarsimanersut oqaatigalugu 

 

p) tulliuttut pillugit nalunaaruteqarluni: 
 

i) ajornartorsiutit pingaaruteqartut kukkunersiuinerup ingerlanerani pilersut tamaasa 

 

ii) pissutsit pingaaruteqartut, kukkunersiuinerup ingerlanerani pilersut, aamma aqutsisunut oqaloqatigiis-
sutigineqarsimasut imaluunniit allaqatigiittarnermi sammineqarsimasut tamaasa, aamma 

 

iii) pissutsit allat, inatsisitigut pisussaaffiusumik kukkunersiuinerup nalaani saqqummertut, aamma kukkunersiu-
isup suliamut atatillugu nalilersuinermini naatsorsuutit saqqummiunneqartut paasinissaannut pingaaruteqar-
tutut isigisai tamaasa. 

 

Naalagaaffiit ilaasortaasut kukkunersiuisup kukkunersiuinermut ataatsimiititaliamut nassuiaataata 
imarisassaanut piumasaqaatinik allanik aalajangersaasinnaapput. 

 
 

Kukkunersiuisup/kukkunersiuisut imaluunniit kukkunersiuinermik suliffeqarfiup/kukkunersiuinermik suliffeqarfiit  kukku-
nersiuisumit, kukkunersiuinermik suliffeqarfimmit imaluunniit kukkunersiuinermut ataatsimiititaliamit  qinnuigineqarner-
migut/-nermikkut apeqqutit pingaaruteqartut, kukkunersuinerup nalaani saqqummertut, aamma kukkunersiusup 
kukkunersiuinermik ataatsimiititaliamut nassuiaataani pineqartut, pingaartumillu immikkoortumi siullermi, litra j), 
suliffeqarfiup kukkunersiorneqartup kukkunersiuinermut ataatsimiititaliaanut, siulersuisuinut, attuumassuteqarpallu nakku-
tilliinermik suliaqartitaanut oqaloqatigiissutigissavai. 

 
 

3. Kukkunersiuisumik ataasiinnaanngitsumik imaluunniit kukkunersiuinermik suliffeqarfimmik ataasiinnaanngitsu-
mik ataatsikkut toqqaasoqarsimappat, taakkualu akornanni kukkunersiuinermik suleriaatsit, naatsorsuutinik saqqum-
miussinermut maleruagassat imaluunniit inatsisitigut pisussaaffiusumik kukkunersiuinerup suliarinera pillugu apeq-
qutit suugaluartut tamaasa pillugit isumaqatigiinngittoqalersimappat, isumaqatigiinnginnermut tamatumunnga pissu-
taasut kukkunersiuinermut ataatsimiititaliamut kukkunersiuisup nassuiaataani nassuiaatigineqassapput. 

 
 

4. Kukkunersiuinermut ataatsimiititaliamut kukkunersiuisup nassuiaataa atsiorneqassaaq ullulerneqarlunilu. Kuk-
kunersiuinermik suliffeqarfik inatsisitigut pisussaaffiusumik kukkunersiuinermik suliaqarpat, kukkunersiuinermut 
ataatsimiititaliamut kukkunersiusup nassuiaataa kukkunersiuisunit, kukkunersiuinermik suliffeqarfik sinnerlugu 
inatsisitigut pisussaaffiusumik kukkunersiuinermik suliaqartunit atsiorneqassaaq. 

 
 

5. Kukkunersiuisut imaluunniit kukkunersiuinermik suliffeqarfiit qinnuigineqarnermikkut aamma naalagaaffinni 
inatsisit malillugit kukkunersiuisup nassuiaataa ingerlaannaq oqartussanut piginnaatitaasunut atugassiissutigissavaat, 
tak. artikeli 20, imm. 1. 

 

 

Artikeli 12 
 

Suliffeqarfinnik tamanit soqutigisaasunik nakkutilliinermut oqartussanut nalunaaruteqarneq 

 

1. Peqqussut 2004/39/EF-imi artikeli 55, Europa-Parlamentip aamma Rådip peqqussutaat 2013/36/EU-mi (1), 
artikeli 63, peqqussut 2007/64/EF-imi artikeli 15, imm. 4, peqqussut 2009/65/EF-imi artikeli 106, peqqussut 
2009/110/EF-imi artikeli 3, imm. 1 kiisalu Europa-Parlamentip Rådillu peqqussutaat 2009/138/EF-imi (2) artikeli 72 
tunngavigalugit apeqqusiinertalimmik, kukkunersiuisoq kukkunersiuinermilluunniit suliffeqarfik, suliffeqarfimmut 
tamanit soqutigisaasumut inatsisitigut pisussaaffiusumik kukkunersiuinermik suliaqartoq, inatsisitigut pisussaaf-
fiusumik kukkunersiuinermik suliaqarnermini paasissutissanik tamanik ataani taaneqartut arlaannik kinguneqar-
sinnaasunik ilisimasaqaleruni, oqartussanut piginnaatitaasunut, suliffeqarfimmik tamanit soqutigisaasumik taassu-
minnga nakkutilliisuusunut, imaluunniit, naalagaaffimmi ilaasortaasumi pineqartumi tamanna aalajangersarneqarsi-

mappat, oqartussanut piginnaatitaasunut kukkunersiuisumik kukkunersiuinermilluunniit suliffeqarfimmik nakkutil-
liinermut akisussaasumut ingerlaannaq nalunaaruteqarnissamut pisussaaffeqarpoq: 

 
a) inatsisinik imaluunniit allaffissornikkut aalajangersakkanik, attuumassuteqarfiini akuersissuteqarfigineqarnissamut 

piumasaqaatinut tunngasunik, imaluunniit suliffeqarfinni tamanit soqutigisaasuni ingerlatanik naammassisaqar-
nissamut immikkut tunngassuteqartunik pingaaruteqartumik unioqqutitsineq 

 
b) suliffeqarfiup tamanit soqutigisaasup ingerlaannarsinnaaneranut sakkortuumik aarlerinarsiortitsisoq pingaaruteqar-

tumilluunniit qulalersitsisoq 

 
c) naatsorsuutit pillugit kukkunersiuisup oqaaseqaataanik allannissaq imaluunniit oqaaseqaatinik pitsaanngisumik 

allannissaq imaluunniit oqaaseqaatinik apeqqusiinertalinnik allannissaq itigartitsissutigalugu. 

 
Kukkunersiuisut kukkunersiuinermilluunniit suliffeqarfiit, suliffeqarfimmik, suliffeqarfimmut tamanit soqutigisaasunut, 
aamma inatsisitigut pisussaaffiusumik kukkunersiortakkaminnut qanimut attuumassuteqartumik inatsisitigut pisus-
saaffiusumik kukkunersiuinerminni paasissutissat suugaluartulluunniit, tak. immikkoortoq siulleq, litra a), b) 
imaluunniit c), ilisimalersimasatik nalunaarutigissallugit pisussaaffeqarput. Artikelimi matumani  oqariartaaseq  
»qanimut attuumassuteqarfigisat« Europa-Parlamentip Rådillu peqqussutaat (EU) nr. 575/2013-imi (3) artikel 4, 
imm. 1, nr. 38-miittup assigisaanik paasineqassaaq. 

 

Naalagaaffiit ilaasortaasut ilassutaasumik paasissutissanik kukkunersiuisumut kukkunersiuinerilluunniit suliffeqar-
fimmut piumasaqaateqarsinnaapput, tamanna aningaasaqarnikkut tunitsiviit angusaqarfiulluartumik nakkutigineqar-
nissaannut, naalagaaffiit inatsisaanni aalajangersagaasumi pisariaqartinneqarpat. 

 

2. Illuatungaani oqartussat piginnaatitaasut, aningaasanik atorniartarfinnik sillimmasiinermullu piginneqati-
giiffinnik nakkutilliisut, illuatungaanilu kukkunersiuisup/-sut, kukkunersiuinermilluunniit suliffeqarfiup/-fiit, 
atorniartarfinnik piginneqatigiiffinnillu taakkuninnga inatsisitigut pisussaaffiusumik kukkunersiuinermik sulia-
qartartut akornanni angusaqarfiulluartumik oqaloqatigiittarneq pilersinneqassaaq. Oqaloqatigiittarnerni illuatu-
ngeriit tamarmiullutik piumasaqaatip matuma eqqortinnissaanut akisussaassapput. 

 

Piviusumik Aarlerinaatit pillugit Europami Ataatsimiititaliaq (ESRB) aamma CEAOB ikinnerpaamik ukiumut 
ataasiarlutik kukkunersiuisut kukkunersiuinermilluunniit suliffeqarfiit imaluunniit attaveqatigiittarfiit, aningaasa-
qarnikkut suliffeqarfinnik nunarsuarmi tamarmi piviusumik aarlerinaatinut pingaarteqartunik, Unionimi akuersis-
suteqartunik, kiisalu nunani tamalaani atuuttutut isigineqartunik tamarmik kukkunersiuinermik suliaqartartut 
ataatsimeeqateqartarput, aningaasaqarnikkut suliffeqarfinni piviusumik aarlerinaatinut pingaaruteqartuni 
taakkunani suliaqarfinnut aalajangersimasunut tunngasuusinnaasuni imaluunniit pingaaruteqartumik allannguu-
tit pillugit GSRB-p ilisimatinneqarnissaa siunertaralugu. 

 

Suliassat, immikkoortumi siullermi innersuussutigineqartut suliarineqartarnerat siuarsarniarlugu, Europa-Parlamentip 
Rådillu peqqussutaat (EU) nr. 1093/2010-mi (4) artikeli 16 aamma Rådip peqqussutaa (EU) nr. 1094/2010 (5) 
naapertorlugit europami nakkutilliinermut oqartussat (Europami Aningaaserivinnik Nakkutilliinermut Oqartussat – 
EBA) aamma europami nakkutilliinermut oqartussat (Europami Sillimmasiinermut aamma Sulinermit Pensionisianut 
Aaqqissuussinernik Nakkutilliinermut Oqartussat – EIOPA), oqartussanut piginnaatitaasunut, aningaasanik atorniartar-
finnik sillimmasiinermullu piginneqatigiiffinnik nakkutilliisuusunut sammititanik maleruagassiortarput, maanna 
nakkutilliinermut suleriaatsit mianeralugit. 

 

(1) Aningaasanik atorniartarfittut suliffeqarfimmik ingerlatsisinnaanermut aqqutissat aamma aningaasanik atorniartarfinnik 
nakkutilliineq pillugir, peqqussut 2002/76/EF-ip allanngortinneqarnissaa pillugu kiisalu peqqussutit 2006/48/EF-p aamma 
2006/49/EF-ip atorunnaarsunneqarnissaat pillugu Europa-Parlamentip  Rådillu peqqussutaat 2013/36/EU, 26. juni 2013-imeersoq 
(EUT L 176,f 27.6.2013-imeersoq, qupp. 338). 

(2) Sillimmasiinermik sillimmaseeqqinnermillu suliffeqarfimmik ingerlatsisinnaanermut aqqutissat pillugit Europa-Parlamentip aamma 
Rådip peqqussutaat 2009/138/EF, 25. november 2009-meersoq (Solvens II) (EUT L 335, 17.12.2009-meersoq, qupp. 1). 

(3) Aningaasanik atorniartarfinnut aningaasaliissuteqarnermullu piginneqatigiiffinnut nakkutilliinermut tunngasunik piumasaqaatit 
pillugit kiisalu peqqussut (EU) nr. 648/2012-ip allanngortinneqarnissaa pillugu Europa-Parlamentip aamma Rådip peqqussutaat (EU) 
nr. 575/2013, 26. juni 2013-imeersoq  (EUT L 176, 27.6.2013-imeersoq, qupp. 1). 

(4) Europami nakkutilliinermut oqartussanik pilersitsinissaq (Europami Aningaaserivinnik Nakkutilliinermut Oqartussat) pillugu, 
aalajangiineq 716/2009/EF-ip allanngortinneqarnissaa pillugu kiisalu Kommissionip aalajangiinerata 2009/78/EF-ip 
atorunnaarsinneqarnissaa pillugu Europa-Parlamentip aamma Rådip peqqussutaat (EU) nr. 1093/2010, 24. november 2010-meersoq 
(EUT L 331, 15.12.2010-meersoq, qupp. 12). 

(5) Europami nakkutilliinermut oqartussat (Europami Sillimmasiinermut aamma Sulinermit Pernsionisianut Aqqissuussinernik  
Nakkutilliinermut Oqartussat pilersinneqarnissaat pillugu aamma aalajangiineq nr. 716/2009/EF-ip allanngortinneqarnissaa pillugu 
kiisalu Kommissionip aalajangiinerata 2009/79/EF-ip atorunnaarsinneqarnissaa pillugu Europa-Parlamentip aamma Rådip peqqussutaat 
(EU) nr. 1094/2010, 24. november 2010-meersoq (EUT L 331, 15.12.2010-meersoq, qupp. 48).



 

3. Kukkunersiuisoq imaluunniit kukkunersiuinermik suliffeqarfik imaluunniit tamanna attuumassuteqarpat attave-
qarfigisartakkat ajunngitsumik isumaqarlutik paasissutissanik suugaluartunik tamanik imm. 1-imi pineqartunik, 
imaluunniit paasissutissanik sunik tamanik oqaloqatigiinnermi imm. 2-mi pineqartumi saqqummersimasunik oqartus-
sanut piginnaatitaasunut imaluunniit ESRB-mut CEAOB-mullu ingerlatitseqqippat, tamanna paasissutissanik ingerlatit-
seqqinnissamut pisinnaatitaaffimmut isumaqatigiissutitigut inatsisitigullu killiliinermik sanioqqutitsinerunngilaq. 

 
 

 
Artikeli 13 

 

Paasinartuunissaq pillugu nalunaarusiaq 

 

1. Kukkunersiuisoq kukkunersiuinermilluunniit suliffeqarfik, suliffeqarfinnut tamanit soqutigisaasunut inatsisitigut 
pisussaaffiusumik kukkunersiuinermik suliaqartartoq, paasinartuuneq pillugu nalunaarusiamik ukiut tamaasa kingusin-
nerpaamik ukiup naatsorsuiffiusup naaneranit qaammatit sisamat qaangiunneranni tamanut saqqummiussisassaaq. 
Paasinartuunissaq pillugu nalunaarusiaq taanna kukkunersiuisup kukkunersiuinermilluunniit suliffeqarfiup qarasaa-
siakkut nittartagaani tamanut saqqummiunneqassaaq, qarasaasiakkullu nittartakkami tamanut saqqummiunneqar-
nerata ulluaniit sivikinnerpaamik ukiuni tallimani takuneqarsinnaassalluni. Kukkunersiuisoq kukkunersiuinermik 
suliffeqarfimmi atorfeqarpat, artikelimi matumani pisussaaffiit kukkunersiuinermik suliffeqarfiup akisussaaffigissavai . 

 

Kukkunersiuisoq kukkunersiuinermilluunniit suliffeqarfik paasinartuunissaq pillugu ukiumoortumik nalunaarusiamik 
tamanut saqqummiunneqartumik nutarterinissamut pisinnaatitaaffeqarpoq. Taamatut pisoqartillugu kukkunersiuisup 
kukkunersiuinermilluunniit suliffeqarfiup oqaatigissavaa, nalunaarusiamik nutartikkami peqartoq, nalunaarusiallu 
saqqummiuteqqaarnera qarasaasiakkut nittartakkami pissarsiarineqarsinnaajuassaaq. 

 

Kukkunersiuisut kukkunersiuinermillu suliffeqarfiit paasinartuunissaq pillugu nalunaarusiaq kukkunersiuisup kukku-
nersiuinermilluunniit suliffeqarfiup qarasaasiakkut nittartagaani tamanut saqqummiunneqarsimasoq, imaluunniit 
nutarterneqarsimasoq oqartussanut piginnaatitaasunut nalunaarutigissavaat. 

 

2. Paasinartuunissaq pillugu ukiumoortumik nalunaarusiaq minnerpaamik tulliuttunik imaqassaaq: 

 
a) kukkunersiuinermik suliffeqarfiup inatsisitigut aaqqissugaanerata piginnittuussutsillu allaaserinerat 

 
b) kukkunersiuisoq kukkunersiuinermilluunniit suliffeqarfik attaveqatigiittarfimmut ilaappat: 

 
i) attaveqatigiittarfiup attaveqatigiittarfimmilu inatsisitigut aaqqissuussaanikkullu isumaqatigiissutit 

allaaserinerat 

 
ii) kukkunersiuisut kisimik piginnittuullutik suliffeqarfimmik ingerlataqartut ataasiakkaat tamarmik, imaluunniit 

kukkunersiuinermik suliffeqarfiit ataasiakkaat tamarmik attaveqatigiittarfimmut ilaasut aqqi 

 
iii) kukkunersiuisut ataasiakkaat tamarmik kisimik piginnittuullutik suliffeqarfiuteqartut, imaluunniit kukku-

nersiuinermik suliffeqarfiit ataasiakkaat tamarmik attaveqatigiiffimmut ilaasut nunat kukkunersiuisutut 
suliffigissallugit piginnaasaqarfigisaat, imaluunniit angerlarsimafigisaat, qitiusumik allaffeqarfigisaat ima-
luunniit pingaarnermik suliffeqarfigisaqarfigisaat 

 
iv) kukkunersiuisunut kisimik piginnittuullutik suliffeqarfimmik ingerlatsisunut, kiisalu kukkunersiuinermik 

suliffeqarfinnut attaveqatigiittarfinnut ilaasunut, ukiumoortumik naatsorsuutinik ataatsimoorussamillu 
naatsorsuutinik inatsisitigut pisussaaffiusumik kukkunersiuinermit kaaviiaartitatut angusaat tamarmiusut 

 
c) kukkunersiuinermik suliffeqarfiup aqutsinermut aaqqissuussaaneranik allaaserinninneq 

 
d) kukkunersiuisup kukkunersiuinermilluunniit suliffeqarfiup suliffeqarfiup iluani nakkutilliinermut periusaanik allaa-

serinninneq aamma periutsip tamatuma angusaqarfiulluartumik atorsinnaanera pillugu siulersuisut aqutsisulluun-
niit nalunaarutaat 

 
e) pitsaassutsimik qulakkeeriinninnermik nakkutilliinerup, tak. artikeli 26, kingullermik qaqugukkut pisinerata 

oqaatiginera 

f) suliffeqarfiit tamanit soqutigisaasut ukiup naatsiorsuiffiusup siuliani kukkunersiusup kukkunersuinermilluunniit 

suliffeqarfiup inatsisitigut pisussaaffiusumik kukkunersiorsimasaasa allattorsimaffiat 

 
g) kukkunersiusup kukkunersiuinermilluunniit suliffeqarfiup kiffaanngissuseqarnermut anguniagai pillugit nalunaarut, 

tassani ilanngullugu uppernarsarneqassalluni taassuma malinneqarnissata eqqortinneqarsimaneranik suliffeqarfiup 
iluani misissuineq naamaasineqareersimasoq 

 
h) kukkunersiuisut ilinniaqqinnissaannut kukkunersiuisup kukkunersiuinermilluunniit suliffeqarfiup anguniagai 

pillugit nalunaarut, tak peqqussut 2006/43/EF-imi artikeli 13 

i) kukkunersiuinermik suliffeqarfimmi suleqataasut akissarsiaannut tunngaviusut pillugit paasissutissat 

 
j) aqutsisutut kukkunersiueqataasut artikel 17, imm. 7-imilu aalajangersakkat naapertorlugit atorfillit suliffimminni 

paarlaaqatigiittarnissaat pillugu aaqqissuussinermut kukkunersiuisut kukkunersiuinermilluunniit suliffeqarfiit 
anguniagaasa allaaserinerat 

 
k) paasissutissat taakku kukkunersiuisup kukkunersiuinermilluunniit suliffeqarfup kaaviiaartitai tamarmiusut pillugit 

peqqussut 2013/34/EU-mi artikeli 4, imm. 2-mi pineqartutut allattukkanut tulliuttunut agguaallugit kukkunersiuisup 
kukkunersiuinermilluunniit suliffeqarfiup naatsorsuutaani saqqummiunneqanngippata: 

 
i) suliffeqarfiit tamanit soqutigisaasut aamma suliffeqarfiit piginneqatigiiffissuarnut ilaasut, taakkualu suliffeqarfik 

piginnittaat suliffeqarfiulluni tamanit soqutigisaasoq, ukiumoortumik naatsorsuutaannik aamma ataatsimoo-
russamik naatsorsuutaannik inatsisitigut pisussaaffiusumik kukkunersiuinermit isertitat 

 
ii) suliffeqarfiit allat ukiumoortumik naatsorsuutaannik aamma ataatsimoorussamik naatsorsuutaannik inatsi-

sitigut pisussaaffiusumik kukkunersiuinermit isertitat 

 
iii) suliffeqarfinnut kukkunersiuisumit kukkunersiuinermilluunniit suliffeqarfimmit kukkunersiugaasunut kukkuner-

siuinerunngitsumik sullissinermut akuerisaasunut isertitat, aamma 
 

iv) suliffeqarfinnit allanit kukkunersiuinerunngitsumik sullissinernit isertitat. 

 
Kukkunersiuisup kukkunersiuinermilluunniit suliffeqarfiup paasissutissat immikkoortoq siullermi, litra f)-imi piumasa-
qaataasut pisuni immikkut ittuni tamanut saqqummiutinnginnissaat aalajangersinnaavaat, inuup inuttut isumannaat-
suunissaanut maannakkorpiaq pingaaruteqartumillu aarlerinartorsiortitsinerup pinaveersimatinnissaanut tamanna 
pisariaqartinneqarpat. Kukkunersiuisup kukkunersiuinermilluunniit suliffeqarfiup oqartussanut piginnaatitaasunut 
uppernarsinnaassavaa, taamatut aarlerinartorsiorneq piviusuusoq. 

 

3. Paasinartuunissaq pillugu nalunaarusiaq kukkunersiuisumit kukkunersiuinermilluunniit suliffeqarfimmit 
atsiorneqassaaq. 

 
 

 
Artikeli 14 

 

Oqartussanut piginnaatitaasunut paasissutissat 

 

Kukkunersiuisut kukkunersiuinermillu suliffeqarfiit ukiut tamaasa oqartussat piginnaatitaasut suliffeqarfiit tamanit 
soqutigisaasut kukkunersiorneqartut suliffeqarfinnut ataasiakkaanut isertitanut agguaallugit allattorsimaffiannik 
tunisassavaat, isertitallu taakku tulliuttunut agguaallugit: 

 
a) inatsisitigut pisussaaffiusumik kukkunersiuinermit isertitat 

 



 
b) artikeli 5, imm. 1-imi pineqartut, EU-p inatsisaani imaluunniit naalagaaffiup inatsisaani piumasaqaataasut pinnagit 

kukkunersiuinerunngitsumik sullissinernit allanit isertitat, aamma 

 
c) artikeli 5, imm. 1-imi pineqartut, EU-p inatsisaani imaluunniit naalagaaffiup inatsisaani piumasaqaataanngitsut 

pinnagit kukkunersiuinerunngitsumik sullissinernit allanit isertitat. 
 
 
 
 

Artikeli 15 

 

Nalunaarsuineq 

 

Kukkunersiuisut kukkunersiuinermillu suliffeqarfiit allakkiat paasissutissallu peqqussummi matumani artikeli 4, imm. 
3-mi, artikeli 6 aamma 7-imi, artikeli 8, imm. 4-mit 7-imut, artikeli 10 aamma 11-mi, artikeli 12, imm. 1 aamma 2-mi, 
artikeli 14-imi, artikeli 16, imm. 2, 3 aamma 5-imi kiisalu peqqussut 2006/43/EF-imi artikeli 22b, 24a, 24b, 27 
aamma 28-mi innersuussutigineqartut toqqortarissavaat, allakkiat paasissutissalluunniit taamatut ittut 
suliarineqarneranniit piffissami sivikinnerpaamik ukiunik tallimanik sivisussusilimmi. 

 

Kukkunersiuisut kukkunersiuinermillu suliffeqarfiit allakkianik paasissutissanillu imm. 1-imi pineqartunik piffissami 
sivisunerumi toqqortarinninnissaat, naalagaaffiit ilaasortaasut namminneq inunnik paasissutissat illersorneqarnissaat 
pillugu maleruagassatik aamma allaffissornikkut inatsisitigullu suleriaatsitik naapertorlugit piumasarisinnaavaat. 

 

 

IMMIKKOORTOQ III 
 

 
SULIFFEQARFINNI TAMANIT SOQUTIGISAASUNI KUKKUNERSIUISUNIK IMALUUNNIIT KUKKUNERSIUINERMIK 

SULIFFEQARFINNIK TOQQAANEQ 

 

 
Artikeli 16 

 
 

Kukkunersiuisunik aamma kukkunersiuinermik suliffeqarfinnik toqqaaneq 

 
 

1. Peqqussut 2006/43/EF-imi artikeli 37, imm. 1-ip atorneqarnissaa siunertaralugu, suliffeqarfinni tamanit 
soqutigisaasuni kukkunersiuisunik kukkunersiuinermilluunniit suliffeqarfinnik toqqaanermi matumani artikelimi 
imm. 2-5 atorneqassapput, imm. 7-imili aalajangersagaq atorneqarsinnaalluni. 

 
 

Peqqussut 2006/43/EF-imi artikeli 37, imm. 2 atorneqarpat, suliffeqarfiup tamanit soqutigisaasup suleriaatsinik 
periutsinilluunniit allanik, artikelimi tassani innersuussutigineqartunik atuineq pillugu oqartussat piginnaatitaasut 
nalunaarfigissavai. Taamaattoqarpat artikelimi matumani imm. 2-mit 5-imut atorneqassanngillat. 

 
 

2. Kukkunersiuinermut ataatsimiititaliaq kukkunersiuisunik kukkunersiuinermilluunniit suliffeqarfinnik toqqaaner-
mut suliffeqarfimmi kukkunersiorneqartumi siulersuisunut imaluunniit nakkutilliinermik suliaqartitaasunut inassu-
teqaateqassaaq. 

 
 

Kukkunersiuinermik suliap sivitsorneqarnera pineqanngippat, tak. artikeli 17, imm. 1 aamma 2, inassuteqaat tunnga-
vilersugaassaaq, kukkunersiuinermillu suliamut ikinnerpaamik marluk toqqarneqarsinnaassallutik, aamma kukkuner-
siuinermut ataatsimiititaliap taakku arlaannik orniginerusaqarnini pissusissamisoortumik tunngavilersussavaa. 

 
 

Kukkunersiuinermut ataatsimiititaliap inassuteqaammini pingajuullutik illuatungaasunit sunnerneqarsimannnginnini 
oqaatigissavaa, aamma isumaqatigiissutinik imm. 6-imi pineqartunik malinnittussaatitaasimanani. 

3. Kukkunersiuinermik suliap sivitsorneqarnera pineqanngippat, tak. artikeli 17, imm. 1 aamma 2, kukkuner-
siuinermut ataatsimiititaliap inassuteqaataa artikelimi matumani imm. 2-mi pineqartoq suliarineqassaaq, suliffe-
qarfiup kukkunersiorneqartup tunngaviit tulliuttut naapertorlugit toqqaanissamut suleriaasissaq aaqqissoree-
riarpagu: 

 
a) suliffeqarfik kukkunersiorneqartoq kukkunersiuisunik tamanik imaluunniit kukkunersiuinermik suliffeqarfinnik 

tamanik inatsisitigut pisussaaffiusumik kukkunersiuinerup suliarinissaanut siunnersuummik tunniusseqqusilluni 
kaammattuinissamut pisinnaatitaaffeqarpoq, artikeli 17, imm. 3-p eqqortinneqarsimanissaa, aamma neqeroorute-
qartitsinissamut suleriaatsip ingerlanneqarneratigut kukkunersiuinermik suliffeqarfiit pineqartut, naalagaaffimmi 
ilaasortaasumi pineqartumi qaammatisiutit ukiuanni siuliani kukkunersiuinermut akissarsiamik tamarmiusut 15%-
ii inorlugit suliffeqarfinnit tamanit soqutigisaasunit akissarsisimasut, toqqaanermut suleriaatsimut peqataasinnaa-
nerat qanorluunniit mattunneqannginnissaat piumasaqaataalluni 

 
b) suliffeqarfiup kukkunersiorneqartup kukkunersiuisunut kukkunersiuinermillu suliffeqarfinnut pineqartunut neqeroortit-

sinermut atortut suliarissavai. Neqeroortitsinissamut atortuni suliffeqarfiup kukkunersiorneqartup niuernikkut ingerlatsi-
nera inatsisitigullu pisussaaffiusumik kukkunersiuinerup suliarineqartussap qanoq ittuunera erseqqissumik allaaserine-
qassapput. Neqerooruteqartitsinermut atortut toqqaanermut tunngavinnik paasinartunik assigiinngisitsinngitsunillu 
imaqassapput, tunngaviit suliffeqarfiup kukkunersiorneqartup kukkunersiuisut imaluunniit kukkunersiuinermik suliffe-
qarfiit siunnersuutaannik nalilersuinermini atugassai 

 
c) suliffeqarfik kukkunersiorneqartoq suleriaatsimik aalajangersaanissamut pisinnaatitaaffeqarpoq, suleriaatsimullu 

atatillugu soqutiginnillutik neqerooruteqartunut toqqaannartumik isumaqatigiinniarsinnaalluni 

 
d) oqartussat piginnaatitaasut artikeli 20-mi pineqartut EU-mi inatsisit imaluunniit naalagaaffimmi inatsisit malillugit 

kukkunersiuisut kukkunersiuinermillu suliffeqarfiit pitsaassutsimut annertussusiliussanik aalajangersimasunik 
eqqortitsinissaat piumasarippassuk, pitsaassutsit taakku neqeroortitsinermut atortuni takuneqarsinnaassapput 

 
e) suliffeqarfiup kukkunersiorneqartup kukkunersiuisut kukkunersiuinermilluunniit suliffeqarfiit siunnersuutaat, 

toqqaanissamut tunngaviit neqeroortitsinermut atortuni aalajangersagaasut naapertorlugit nalilersussavai. 
Suliffeqarfik kukkunersiorneqartoq toqqaanissamut suleriaatsip inernerinik nalunaarusiussaaq, taannalu kukku-
nersiuinermut ataatsimiititaliamit nalilersorneqassalluni. Suliffeqarfiup kukkunersiorneqartup aamma kukkunersi-
uinermut ataatsimiititaliap kukkunersiuisoq imaluunniit kukkunersiuinermik suliffeqarfik qinnuteqartoq pillugu 
taamaattoqarpat nakkutilliinermut nalunaarusiami, oqartussat piginnaatitaasut tamanut saqqummiussimasaanni, 
tak. artikeli 28, litra d),  inerniliussat ilanngullugit eqqarsaatigissavaat, tak. artikeli 26, imm. 8 

 

f) suliffeqarfiup kukkunersiorneqartup qinnuigineqarnermigut toqqaanermut suleriaaseq naammaginartumik periu-
seqarluni suliarineqarsimasoq oqartussanut piginnaatitaasunut artikeli 20-mi pineqartunut uppernarsarsinnaassava. 

 
Toqqaanermut suleriaatsimut immikkoortoq 1-imi pineqartumut kukkunersiuinermut ataatsimiititaliaq akisussaa-
suuvoq. 

 

Immikkoortumi siullermi litra a) siunertaralugu, oqartussat piginnaatitaasut artikeli 20, imm. 1-imi pineqartut 
kukkunersiuisut kukkunersiuinermillu suliffeqarfiit pineqartut allattorsimaffiannik tamanut saqqummiussisas-
sapput, allattorsimaffillu taanna ukiumut ataasiarluni nutarterneqartassaaq. Oqartussat piginnaatitaasut paasis-
sutissat, kukkunersiuisut kukkunersiuinermillu suliffeqarfiit artikeli 14 naapertorlugu tunniussimasaat, naatsor-
suinernik attuumassuteqartunik suliaqarnissamut atortassavaat. 

 

4. Suliffeqarfiit tamanit soqutigisaasut peqqussut 2003/71/EF-imi artikeli 2, imm. 1, litra f) aamma t)-mi 
tunngavinnik eqqortitsisut, toqqaanermut suleriaaseq imm. 3-mi pineqartoq atussanngilaat. 

 

5. Suliffeqarfimmut kukkunersiorneqartumut piginnittut ilaasortalluunniit ataatsimmersuarnerannut kukkunersiu-
isunik kukkunersiuinermilluunniit suliffeqarfinnik toqqaanissamut siunnersuummut, kukkunersiuinermut ataatsimii-
titaliap imaluunniit suliaqartitat assigisaanniik suliaqartitaasut inassuteqaataannik, kiisalu orniginerusat taaneqar-
nerannik ilaqassapput, tak. imm. 2. 



 
 

Siunnersuut kukkunersiuinermut ataatsimiititaliap soqutigisaanit allaaneruppat, kukkunersiuinermut ataatsimiititaliap 
inassuteqaataanik malinnginnginnermut tunngavilersuutit taaneqassapput. Kukkunersiuisorli kukkunersiuinermilluun-
niit suliffeqarfik, allaffissornermik imaluunniit nakkutilliinermik suliaqartitat kaammattuutigisimasaat, toqqaanermut 
suleriaatsimut imm. 3-miittumut peqataasussaasimagaluarpoq. Immikkoortoq manna atorneqassanngilaq, kukkunersi-
uinermik ataatsimiititaliap suliassai allaffissornermik imaluunniit nakkutilliinermik suliaqartitanit suliarineqartarpata. 

 

6. Isumaqatigiissummi atugassarititaasut, suliffeqarfiup tamanit soqutigisaasup aamma pingajuulluni illuatu-
ngaasup akornanni isumaqatigiissutigineqartut, aamma kukkunersiuisumik immikkut ittumik imaluunniit kukku-
nersiuinermik suliffeqarfimmik immikkut ittumik inatsisitigut pisussaaffiusumik kukkunersiuinermik ingerlatsi-
sussamik toqqaaneq pineqartillugu, kukkunersiuisunik imaluunniit kukkunersiuinermik suliffeqarfinnik aalaja-
ngersimasunik taakkuluunniit allattorsimaffii pillugit peqqussut 2006/43-mi artikel 37-mi pineqartuni  suliffe-
qarfiup piginnittaasa imaluunniit ilaasortaasa ataatsimeersuarnerisa qinersisinnaanerannik killiliisut tamarmik 
atorsinnaanngillat. 

 

Pingajuullutik illuatungaasut isumaqatiigissummik taamatut ittumik atuutsitsiniaraluarpata imaluunniit kukkuner-
siuisumik kukkunersiuinermilluunniit suliffeqarfimmik toqqaanissaq pillugu piginnittut imaluunniit ilaasortat ataatsi-
meersuarnerisa aalajangiisinnaanerannik eqqunngitsumik periuseqarlutik sunniuteqarniarpata,  suliffeqarfiup tamanit 
soqutigisaasup oqartussat piginnaatitaasut artikeli 20-mi pineqartut toqqaannartumik ingerlaannarlu nalunaarfigis-
savai. 

 

7. Kukkunersiuisut kukkunersiuinermilluunniit suliffeqarfiit ikinnerpaaffilikkamik amerlassusillit suliffeqarfinnit 
tamanit soqutigisaasunit pisut ilaanni toqqarneqartarnissaat naalagaaffiit ilaasortaasut aalajangersinnaavaat, kiisalu 
kukkunersiuisut kukkunersiuinermilluunniit suliffeqarfiit toqqarneqartut akornanni pissutsinut piumasaqaatit aalaja-
ngersarlugit. 

 

Naalagaaffik ilaasortaasoq piumasaqaammik taamatut ittumik eqqussiguni, Kommissioni aamma europami nakkutillii -
nermut oqartussat attuumassuteqartut tamatuminnga ilisimatissavai. 

 

8. Suliffeqarfik kukkunersiorneqartoq piginnittut ilaasortalluunniit annertuumik sunniuteqarfigisaannik toqqaaner-
mut ataatsimiititaliaqarpat, kukkunersiuisunillu toqqaanermut inassuteqarnissaq taassuma suliassaralugu, kukkuner-
siuinermut ataatsimiititaliap suliassaasa artikelimi matumani aalajangersagaasut toqqaanermut ataatsimiititaliamit  
suliarineqarnissaat naalagaaffiup ilaasortaasup akuersissutigisinnaavaa, imm. 2-milu inassuteqaatip piginnittut 
ilaasortalluunniit ataatsimeersuarneranni saqqummiunneqarnissaa piumasaqaatigalugu. 

 

 
Artikeli 17 

 

Kukkunersiuinermik suliap sivisussusaa 

 

1. Suliffeqarfik tamanit soqutigisaasoq kukkunersiuisumik kukkunersiuinermilluunniit suliffeqarfimmik aallarniu-
taasumik suliassamut, sivikinnerpaamik ukiumik ataatsimik sivisussusilimmut toqqaassaaq. Suliassaq sivitsorneqar-
sinnaavoq. 

 

Kukkunersiuisup aalajangersimasup kukkunersiuinermilluunniit suliffeqarfiup aalajangersimasup aallarniutaasumik 
suliassaa, imaluunniit suliassaa tamassuma taamaattoqarpat sivitsukkamik suliassiissutinik akullugu, piffissamik sivisu-
nerpaaffimmik ukiunik qulinik sivisussusilimmik qaangiisinnaanngillat. 

 

2. Imm. 1 apeqqutaatinnagu, naalagaaffiit ilaasortaasut imatut iliorsinnaapput 

 

a) aallarniutaasumik suliassap imm. 1-imi pineqartup ukioq ataaseq sinnerlugu sivisussuseqarnissaa piumasaqaa-
tigalugu 

 

b) suliassanut imm. 1, immikkoortut aappaanni pineqartunut piffissap sivisunerpaaffissaa ukiunit qulinit sivikin-
nerusoq aalajangersarlugu. 

3. Suliassanut piffissap sivisunerpaaffiata imm. 1, immikkoortut aappaanni, imaluunniit imm. 2, litra b)-mi 
pineqartup naanerata kingorna, imaluunniit suliassanut piffissap sivitsukkap imm. 4-mi imaluunniit 6-imi pine-
qartup naanerata kingorna, piffissami tulliuttumi ukiunik sisamanik sivisussusilimmi kukkunersiuisoq kukkuner-
siuinermilluunniit suliffeqarfik imaluunniit taamaattoqarpat taakku attaveqarfigisartagaat Unionip iluaniittut, 
suliffeqarfimmik tamanit soqutigisaasumik taannaasumik inatsisitigut pisussaaffiusumik kukkunersiuinermik 
suliaqassanngillat. 

 

 
4. Imm. 1 aamma imm. 2, litra b) apeqqutaatinnagit, piffissap sivisunerpaaffissaa imm. 1, immikkoortut aap-
paanni aamma imm. 2, litra b)-mi pineqartoq tulliuttunik sivisussusilerlugu sivitsorneqarsinnaasoq naalagaaffiit 
ilaasortaasut aalajangersarsinnaavaat: 

 

a) ukiut 20-t, inatsisitigut pisussaaffiusumik kukkunersiuinissaq siunertaralugu neqeroortitsinermut suleriaaseq artikeli 16, 
imm. 2-5 naapertorlugit piviusunngortinneqarpat, kiisalu piffissap sivisunerpaaffissaata imm. 1, immikkoortut aappaanni, 
aamma imm. 2, litra b)-mi pineqartup naanerata kingorna sunniuteqalerpat, imaluunniit 

 

b) ukiut 24-t, kukkunersiuisup ataasiinnaanngitsup kukkunersiuinermilluunniit suliffeqarfiup ataasiinnaanngitsup 
piffissap sivisunerpaaffissaata imm. 1, immikkoortut aappaanni, aamma imm. 2, litra b)-mi pineqartup naanerata 
kingorna, kukkunersiuinermik suliassaq ataatsikkoorlutik suliarippassuk, inatsisitigut pisussaaffiusumik kukkuner-
siuinerup kukkunersiuisut oqaaseqaataannik, peqqussut 2006/43/EF-imi artikeli 28-mi pineqartumik, ataatsimoo-
russamik saqqummiussinermik inerneqarnissaa piumasaqaatigalugu. 

 

5. Piffissap sivisunerpaaffissaa imm. 1, immikkoortut aappaanni, aamma imm. 2, litra b)-mi pineqartoq aatsaat 
sivitsorneqarsinnaavoq, siulersuisut imaluunniit nakkutilliinermik suliaqartitat kukkunersiuinermut ataatsimiiti-
taliap naalagaaffimmi inatsisit naapertorlugit inassuteqareerneratigut, suliassap sivitsorneqarnissaa piginnittut 
imaluunniit ilaasortat ataatsimeersuarneranni siunnersuutigippassuk, siunnersuullu taanna akuersissutigine-
qarpat. 

 

 
6. Piffissap imm. 1, immikkoortut aappaanni aamma imm. 2, litra b)-mi pineqartup naanerata kingorna, qanoq 
attuumassuteqartiginera apeqqutaatillugu, suliffeqarfiup tamanit soqutigisaasup oqartussat piginnaatitaasut arti-
keli 20, imm. 1-imi pineqartut sivitsueqqusinermik qinnuigisinnaavai, kukkunersiuisup kukkunersiuinermil-
luunniit suliffeqarfiup suliassamut suli ataatsimut toqqagaaqqinneqarnissa siunertaralugu, imm. 4, litra a) aamma 
b)-mi piumasaqaatit eqqortinneqarsimappata. Taamatut qaavatigut suliassinneqarneq sivisunerpaamik ukiunik 
marlunnik sivisussuseqassaaq. 

 

 
7. Aqutsisutut kukkunersiueqataasut inatsisitigut pisussaaffiusumik kukkunersiuinerup suliarineranut akisus-
saaffeqartut, suliffeqarfiup kukkunersiorneqartup inatsisitigut pisussaaffiusumik kukkunersiorneqarneranut 
peqataajunnaassapput kingusinnerpaamik toqqarneqarnermik ulluata ukiut arfineq marluk qaangiunnerisa 
aqaguani. Suliffeqarfiup kukkunersiorneqartup inatsisitigut pisussaaffiusumik kukkunersiorneqarneranut 
taamatut peqataajunnaarnerminnit ukiut pingasut qaangiutsinnagit peqataaqqilersinnaanngillat. 

 

 
Aqutsisutut kukkunersiueqataasut inatsisitigut pisussaaffiusumik kukkunersiuinerup suliarineranut akisussaaffeqartut, 
toqqarneqarnermik ulluata ukiut arfineq marluk qaangiunneranni aqaguanit sivikinnerusumi suliffeqarfiup kukkuner-
siorneqartup inatsisitigut pisussaaffiusumik kukkunersiorneqarneranut peqataajunnaassasut naalagaaffiit ilaasortaasut 
qaqutigoortumik piumasaqaatigisinnaavaat. 

 

 
Kukkunersiuisup kukkunersiuinermilluunniit suliffeqarfiup qullersaallutik suleqatit, inatsisitigut pisussaaffiusumik 
kukkunersiuinermik suliaqartut, ilanngullugit inuit kukkunersiuisutut nalunaarsugaasut eqqarsaatigalugit paarlaaqa-
tigiikkiartuaartarnissamut aaqqissuussineq pilersissavaa. Taamatut paarlaaqatigiikkiartuaartarnissamut aaqqissuus-
sineq killiffikkaartumik atorneqassaaq, kukkunersiuinermik suleqatigiit pinnagit inuilli ataasiakkat tunngavigalugit. 
Kukkunersiuisup kukkunersiuinermilluunniit suliffeqarfiup ingerlataasa annertussusiannut qanorlu pisariutiginerannut 
naleqqiullugu naammaginartuussaaq. 



 
 

 
Kukkunersiuisup kukkunersiuinermilluunniit suliffeqarfiup aaqqissuussinerup taamatut ittup angusaqarfiulluar-
tumik atorneqartarnerat kiisalu kukkunersiuisup kukkunersiuinermilluunniit suliffeqarfiup ingerlataasa anner-
tussusaannut pisariussusaannullu naleqqiullugu tulluarsarneqartarnera oqartussanut piginnaatitaasunut upper-
narsarsinnaassavaa. 

 

 
8. Artikeli manna siunertaralugu kukkunersiuinermik suliap sivisussusaa ukiumit naatsorsuiffiusumit siullermit, 
kukkunersiuinermik suliassiissutitut  allakkiami ilaasumit, kukkunersiuisup kukkunersiuinermilluunniit suliffeqarfiup 
suliffeqarfimmik tamanit soqutigisaasumik pineqartumik inatsisitigut pisussaaffiusumik kukkunersiuinernik malittunik 
suliarinnittussatut siullermik toqqarneqarfigisaanit naatsorsorneqassaaq. 
 
Artikeli manna siunertaralugu kukkunersiuinermik suliffeqarfiup suliffeqarfiit allat pigilersimasani imaluunniit kattute-
qatigisimasani ilaatissavai. 

 
Kukkunersiuisup kukkunersiuinermilluunniit suliffeqarfiup ulloq suna inatsisitigut pisussaaffiusumik kukkuner-
siuinernik malittunik suliaqalerfigisaa qularutigineqarpat, assersuutigalugu piginneqatigiiffiit kattunneri, pigisa-
qalernerit imaluunniit piginnittuussutsikkut aaqqissuussinerit allanngornerat pissutigalugu, kukkunersiuisup 
kukkunersiuinermilluunniit suliffeqarfiup taamatut qularuteqarneq ingerlaannavik oqartussanut piginnaatitaa-
sunut nalunaarutigissavaat, taakku immikkoortoq siulleq siunertaralugu ulloq attuumassuteqartoq kingulliullutik 
aalajangertussaammassuk. 

 
 

Artikeli 18 

 
Pappialaatit suliamut tunngasut 

 
Kukkunersiuisoq imaluunniit kukkunersiuinermik suliffeqarfik kukkunersiuisumit allamit imaluunniit kukkunersiui-
nermik suliffeqarfimmit allamit taarserneqarpat, siusinnerusukkut kukkunersiusup imaluunniit siusinnerusukkut 
kukkunersiuinermik suliffeqarfiup piumasaqaatit peqqussut 2006/54/EF-imi artikel 23, imm. 3-mi aalajangersagaasut 
eqqortissavai. 

 
Artikeli 15 tunngavigalugu apeqqusiinertalimmik siusinnerusukkut kukkunersiuisup imaluunniit siusinnerusukkut 
kukkunersiuinermik suliffeqarfiup maanna kukkunersiuisunngortoq imaluunniit kukkunersiuinermik suliffeqarfin-
ngortoq kukkunersiuisup oqaaseqaataannik, artikeli 11-mi pineqartunik takusaqartissinnaassavaa, ukiut siulii kiisalu 
taamaattoqarpat paasissutissat allat oqartussanut piginnaatitaasunut artikeli 12 aamma 13 naapertorlugit tunniun-
neqarsimasut eqqarsaatigalugit. 

 
Siusinnerusukkut kukkunersiuisuusup imaluunniit siusinnerusukkut kukkunersiuinermik suliffeqarfiusup paasissu-
tissat taamatut ittut kukkunersiuisumut nutaamut imaluunniit kukkunersiuinermik suliffeqarfimmut nutaamut 
tunniunneqarsimanerat oqartussanut piginnaatitaasunut uppernarsarsinnaassavaa. 

 
 

Artikeli 19 

 
Kukkunersiuisut soraarsitaanerat atorfimmillu tunuarnerat 

 
Peqqussut 2006/43/EF-imi artikeli 38, imm. 1 tunngavigalugu apeqqusiinertalimmik, oqartussat piginnaatitaasut 
artikeli 20, imm. 2 naapertorlugu naalagaaffimmit toqqagaasut tamarmik, kukkunersiuisoq imaluunniit kukkuner-
siuinermik suliffeqarfik piffissap suliassaqarfiusup iluani soraarsitaasoq imaluunniit atorfimmit tunuartoq pillugu 
paasissutissat kiisalu tamatumunnga pissutaasoq pillugu tamakkiisumik nassuiaat oqartussanut piginnaatitaa-
sunut artikeli 20, imm. 1-imi pineqartunut nassiutissavaat. 

 
 

IMMIKKOORTOQ IV 

 

KUKKUNERSIUISUT KUKKUNERSIUINERMILLU SULIFFEQARFIIT SULIFFEQARFINNIK TAMANIT SOQUTIGISAASUNIK 
INATSISITIGUT PISUSSAAFFIUSUMIK KUKKUNERSIUINERMUT ATATILLUGU INGERLATAANNIK NAKKUTILLIINEQ  

KAPITALI I 

 
Oqartussat piginnaatitaasut 

 
Artikeli 20 

 
Oqartussanik piginnaatitaasunik toqqaaneq 

 
1. Oqartussat piginnaatitaasut, suliassat peqqussummi matumani aalajangersagaasut suliarineqarnissaannut akisus-
saasut, kiisalu peqqussummi tamani aalajangersakkat atorneqarnissaat qulakkeerniarlugu, tulliuttut ilaatigut toqqarne-
qassapput: 

 
a) oqartussat piginnaatitaasut, peqqussut 2004/109/EF-imi artikeli 24, imm. 1-imi pineqartut 

 
b) oqartussat piginnaatitaasut peqqussut 2004/109/EF-imi artikel 24, imm. 4, litra b)-mi pineqartut 

 
c) oqartussat piginnaatitaasut, peqqussut 2006/43/EF-imi artikel 32-mi pineqartut. 
 
 

2. Imm. 1 apeqqutaatinnagu naalagaaffiit ilaasortaasut aalajangersinnaavaat, peqqussummi matumani immikkoortoq 
III-mi aalajangersakkat tamarmiusut ilaasaluunniit atorneqarnissaasa qulakkeernissaat oqartussanut piginnaatitaa-
sunut, tulliuttuni pineqartunut suliakkiissutigineqassasoq: 

 
a) peqqussut 2004/39/EF-imi artikeli 48 

 
b) peqqussut 2004/109/EF-imi artikeli 24, imm. 1 

 
c) peqqussut 2004/109/EF-imi artikeli 24, imm. 4, litra h) 

 
d) peqqussut 2007/64/EF-imi artikeli 20 

 
e) peqqussut 2009/138/EF-imi artikeli 30 

 
f) peqqussut 2013/36/EU-mi artikeli 4, imm. 1 

 
imaluunniit oqartussanut allanut naalagaaffiup inatsisaasigut toqqagaasunut. 

 
3. Imm. 1 aamma 1 malillugu oqartussanik piginnaatitaasunik ataasiinaanngitsunik toqqaasoqarsimappat, oqar-
tussat taakku ima aaqqissugaassapput, suliassaat erseqqissumik agguaanneqarsimassallutik. 

 
 

4. Naalagaaffiup ilaasortaasup nunanut nunallu immikkoortuinut imaviup illuatungaaniittunut, naalagaaffiup ilaasor-
taasup pineqartup immikkut ittumik atassuteqarfigisaanut, inatsisitigut allaffissornikkullu aaqqissuussinernik eqqussi-
nissaamut pisinnaatitaaffianik imm. 1, 2 aamma 3 kalluaanngillat. 

 

5. Naalagaaffiit ilaasortaasut peqqussut manna siunertaralugu oqartussanik piginnaatitaasunik toqqaanini pillugu 
Kommissioni ilisimatissavaa. 

 

Kommissionip paasissutissat taakku katersussavai tamanullu saqqummiullugit. 

 
 



 
 

Artikeli 21 

 

Kiffaanngissuseqarnermut piumasaqaatit 

 

Oqartussat piginnaatitaasut kukkunersiuisunut kukkunersiuinermillu suliffeqarfinnut kiffaanngissuseqassapput. 

 

Oqartussat piginnaatitaasut artikel 26, imm. 1, litra c)-mi pineqartutut immikkut ilisimasalinnut saaffiginnis-
sinnaapput, suliassat immikkut ittut suliarinissaat siunertaralugu, aamma suliassamik eqqorluinnartumik sulia-
rinissaannut tamanna pingaaruteqartumik pisariaqartinneqarpat. Taamaattoqarpat immikkut ilisimasallit taakku 
aalajangiinernut, aalajangiunneqartunut akuutinneqassangillat. 

 

Inuk aqutsinermik suliaqartitaasunut ilaasortaasinnaanngilaq imaluunniit oqartussat taakku aalajangiisarnerannut 
ilaasortaasinnaanani, inuk taanna akuutinneqarnermi nalaani ukiut kingulliit pingasut ingerlaneranni tulliuttunik 
iliuuseqarsimappat: 

 
a) inatsisitigut pisussaaffiusumik kukkunersiuisimalluni 

 
b) kukkunersiuinermik suliffeqarfimmi taasinissamut pisinnaatitaaffeqarsimalluni 

 
c) kukkunersiuinermik suliffeqarfiup siulersuisuinut, aqutsisuinut imaluunniit nakkutilliinermik suliaqartitaanut 

ilaasortaasimalluni 

 
d) kukkunersiuinermik suliffeqarfimmi allami suleqataasimalluni, atorfeqarsimalluni imaluunniit allatut ittumik 

isumaqatigiissuteqarsimalluni. 

 
Oqartussat taakku aningaasalersorneqarnerat kukkunersiuisut imaluunnit kukkunersiuinermik suliffeqarfiit tungaannit 
tulluanngitsumik sunnerneqarsinnaanerannit ajalussimatinneqarnerat  qulakkeerneqarsimassaaq. 
 

Artikeli 22 

 
Oqartussat piginnaatitaasut nipangiussisussaatitaanerat 

 
Nipangiussisussaatitaaneq inunnut tamanut, oqartussanik piginnaatitaasunik sullissisisunut imaluunniit sullissisimasu-
nut imaluunniit isumaqatigiissuteqarsimasunut imaluunnit oqartussat piginnaatitaasut oqartussalluunniit allat  kikkuu-
galuarnersut aqunneqarnerannut akuusimasunut peqqussummi matumani artikeli 24 naapertorlugu suliassanik tunni-
ussiffigineqarsimasunut atuuppoq. Paasissutissat nipangiussisussaatitaanermut ilaasut inunnut oqartussanulluunniit 
allanut ingerlateqqinneqarsinnaanngillat, tamanna peqqussummi matumani imaluunniit naalagaaffiit ilaasortaasut 
inatsisaatigut aalajangersagaanni imaluunniit allaffissornikkut suleriaasianni piumasaqaataasimanngippat inunnut 
oqartussanulluunniit allanut tunniunneqassanngillat. 

 
 

Artikeli 23 

 
Oqartussat piginnaatitaasut piginnaaffii 

 
1. Artikeli 26 tunngavigalugu apeqqusiinertalimmik oqartussat piginnaatitaasut imaluunniit naalagaaffimmi ilaasor-
taasumi pisortat oqartussaasui allat peqqussut manna malillugu suliassaminnik suliaqarnerminni, kukkunersiuisut 
oqaaseqaataasa imaannut sunniuteqarniarsarisinnaasinnaanngillat. 

 
2. Oqartussat piginnaatitaasut peqqussut manna malillugu suliassatik suliarisinnaaniassammatigit peqqussut 2006/ 
43/EF-imi kapitali VII-imi aalajangersakkat naapertorlugit nakkutilliinissamut misissuinissamullu sutigut tamatigut 
piginnaatitaanissaat naalagaaffiit ilaasortaasut qulakkiissavaat. 

 
3. Piginnaatitaanerit imm. 2-mi pineqartut minnerpaamik tulliuttunik piginnaatitaanernut imaqassapput: 

a) inatsisitigut pisussaaffiusumik kukkunersiuineq pillugu paasissutissanik imaluunniit allakkianik allanik  kukku-
nersiuisumit imaluunniit kukkunersiuinermik suliffeqarfimmit pigineqartunik takusaqarsinnaassallutik, taakku suli-
assamik suliarinerannut qanorluunniit ittumik attuumassuteqarpata, taakkulu assilineqarnerannik pisinnassallutik 
imaluunniit namminneq assilisinnaassalugit 

 
b) inatsisitigut pisussaaffiusumik kukkunersiuineq pillugu paasissutissanik inunnit tamanit pissarsiniarsinnaas-

sallutik 
 

c) kukkunersiuisunut kukkunersiuinermillu suliffeqarfinnut nakkutilliillutik pulaarsinnaassallutik 
 

d) suliat eqqartuussivimmi suliassanngorlugit innersuussutigisinnaassallugit 
 

e) immikkut ilisimasallit nakkutilliinissaat misissuinissaalluunniit piumasarisinnaallugu 
 

f) allaffissornikkut pineqaatissiinerit aalajangersinnaallugit kiisalu kinguneqartitsinerit peqqussut 2006/43/EF-
imi artikeli 30a-mi pineqartut pisussaaffinngortissinnaallugit. 

 
Oqartussat piginnaatitaasut piginnaatinaatik, immikkoortumi siullermi innersuussutigineqartut taamaallaat 
tulliuttunut atatillugu atorsinnaavaat: 

 
a) kukkunersiuisut kukkunersiuinermillu suliffeqarfiit, suliffeqarfinnik innuttaasunit soqutigisaasunik inatsisitigut 

pisussaaffiusumik kukkunersiuinermik suliaqartartut 
 

b) inuit, kukkunersiuisut kukkunersiuinermillu suliffeqarfiit inatsisitigut pisussaaffiusumik kukkunersiuinermik 
suliaqartartut ingerlataannut akuusut 

 
c) suliffeqarfiit tamanit soqutigisaasut kukkunersiorneqartut, taakku iluminni ataqatigalugit suliffeqarfiutaat kiisalu 

pingajuullutik illuatungaasut attuumassuteqarfigisat 
 

d) pingajuullutik illuatungaasut, kukkunersiuisunit aamma kukkunersiuinermik suliffeqarfinnit suliffeqarfinnik tamanit 
soqutigisaasunik inatsisitigut pisussaaffiusumik kukkunersiuinermik suliaqartunit sulianik ingerlatanilluunniit 
aalajangersimasunik tunineqarsimasut, aamma 

 
e) inuit, kukkunersiuisunut kukkunersiuinermilluunniit suliffeqarfinnut, suliffeqarfinnik tamanit soqutigisaasunik 

inatsisitigut pisussaaffiusumik kukkunersiuinermik suliaqartunut arlaatigut attaveqartut imaluunniit atassu-
teqartut. 

 
4. Oqartussat piginnaatitaasut nakkutilliinermut misissuinermulluunniit piginnaatitaanerminnik tulliuttunik tamanik 
periuseqarlutik suliaqarsinnaanerat naalagaaffiit ilaasortaasut qulakkiissavaat: 

 
a) toqqaannartumik 

 
b) oqartussanik allanik suleqateqarlutik 

 
c) inatsisitigut oqartussaasunit piginnaatitaasunit qinnuigineqarnermikkut. 
 
 

5. Oqartussat piginnaatitaasut nakkutilliinermut misissuinermullu piginnaatitaanerat naalagaaffimmi inatsisit 
pingaartumillu namminerisamik inuuneqarnissanut illersorneqarnissamullu tunngaviit tamakkiisumik naapertorlugit 
ingerlanneqassaaq. 

 
6. Artikeli manna naapertorlugu nakkutilliinissamut misissuinissamullu piginnaatitaanernik suliaqarnerit peqqussut  
95/46/EF naapertorlugu ingerlanneqassapput. 

 
 

Artikeli 24 

 
Suliassanik allanut suliassiinerit 



 

 
1. Naalagaaffiit ilaasortaasut peqqussut manna malillugu suliassat tamaasa oqartussanut suliaqartitanulluunniit 
allanut toqqagaasimasunut imaluunniit suliassanik taamatut ittunik suliaqarnissamut inatsisitigut piginnaatitaasunut 
suliakkiissutigisinnaavaat, imaluunniit oqartussat piginnaatitaasut artikeli 20, imm. 1-imi pineqartut taamatut 
suliakkiinissamut piginnaatissinnaallugit, tulliuttut pillugit suliassat kisiisa pinnagit: 

 
a) pitsaassutsimik qulakkeerinninnermut suleriaaseq artikeli 26-mi pineqartoq 

 
b) misissuinerit peqqussummi matumani artikeli 23-mi aamma peqqussut 2006/43/EF-imi artikeli 32-mi pineqartut, 

pitsaassutsimik qulakkeerinninnermut suleriaatsimit, imaluunniit oqartussanit allat saaffiginninnerannit aallaa-
veqartut, aamma 

 
c) pitsaassutumik qulakkeerinninniarluni nakkutilliinernut imaluunniit suliffeqarfinnik tamanit soqutigisaasunik inatsi-

sitigut pisussaaffiusumik kukkunersiuinernik misissuinernut atatillugu kinguneqartitsinerit, ilanngullugit kinguneqar-
titsinerit pineqaatissiinerillu peqqussut 2006/43/EF-imi kapitali VII-imi pineqartut. 

 
2. Suliassanik oqartussat suliaqartitalluunniit suliarinninneri tamarmik oqartussani piginnaatitaasunit erseqqissu-
mik suliakkiissutigineqarsimassapput. Oqartussat piginnaatitaasut suliassat suliakkiissutaasut suliarinerannilu piuma-
saqaataasut taagussavaat. 

 
Oqartussat piginnaatitaasut suliassanik oqartussanut suliaqartitanulluunniit allanut suliassiippata, piginnaatititsissutit 
taakku suliamiit suliamut utertinneqarnissaat piumasaqaatigisinnaavaat. 

 
3. Oqartussat suliaqartitalluunniit imaqatut aaqqissugaassapput, soqutigisatigut aaqqiagiinngissuteqartitsinani. Peq-
qussutip matuma kiisalu piviusunngortitsinermut iliuutsit taanna naapertorlugu akuersissutaasut malinneqarnerannik 
nakkutilliinissamut oqartussat piginnaatitaasut suliakkiisimasullu inaarutaasumik akisussaajuassapput. 

 
Oqartussat piginnaatitaasut Kommissioni aamma naalagaaffiit ilaasortaasut oqartussaasui piginnaatitaasut sulias-
sanik suliakkiineq pillugu aaqqissuussinerit tamaasa pillugit ilisimatitsissapput, taamatut suliakkiinermi maleru-
agassatigut atugassarititaasut erseqqivissumik taallugit. 

 
4. Imm. 1 apeqqutaatinnagu, suliassat imm. 1, litra c)-mi pineqartut oqartussanut suliaqartitanulluunniit allanut 
toqqagaasimasunut imaluunniit suliassanik taamatut ittunik suliaqarnissamut inatsisitigut allatigut piginnaati-
taasunut suliakkiissutigineqarnissaat naalagaaffiit ilaasortaasut aalajangersinnaavaat, oqartussat suliaqartital-
luunniit aqunneqarnerannut inuit akuusut amerlanerussuteqartut kukkunersiuinermik inuussutissarsiummut 
kiffaanngissuseqarpata. 

 
 
 
 
 

Artikeli 25 

 
Naalagaaffinni oqartussanik piginnaatitaasunik allanik suleqateqarneq 

 
Oqartussat pginnaatitaasut, artikeli 20, imm. 1 malillugu toqqagaasut, aamma, tamanna attuumassuteqartillugu, 
oqartussat kikkulluunniit, oqartussat piginnaatitaasut taamatut ittut suliassanik tunisimasaat, naalagaaffimmi 
tulliuttunik suleqateqassapput: 

 
a) oqartussat piginnaatitaasut, peqqussut 2006/43/EF-imi artikeli 32, imm. 4-mi pineqartut 

 
b) oqartussat artikeli 20, imm. 2-mi pineqartut, taakku peqqussut manna siunertaralugu oqartussatut piginnaa-

titaasutut toqqagaasimanerat apeqqutaatinnagu 
 

c) aningaasaqarnikkut paasiniaasartut aamma oqartussat piginnaatitaasut peqqussut 2005/60/EF-imi artikeli 21 
aamma 37-imi pineqartut. 

 
Taamatut suleqatigiinneq siunertaralugu peqqussummi matumani artikeli 22 nipangiussisussaatitaanermut atuup-
poq. 

KAPITALI II 

 
Oqartussat piginnaatitaasut pitsaassutsimik qulakkeerinninnerat, tunitsivinnik nakkutilliinerat 

kiisalu paasinartuunerat 

 
Artikeli 26 

 
Pitsaassutsimik qulakkeerinninneq 

 
1. Artikelip matuma atorneqarnerani tulliuttut imatut paasineqassapput: 

 
a) »nakkutilliineq«: kukkunersiuisunik kukkunersiuinermillu suliffeqarfinnik pitsaassutsikkut qulakkeerinninniarluni nakkutillii-

neq, inspektørimit suliarineqartoq, kiisalu peqqussut 2006/43/EF-imi artikel 32, imm. 5-imi isumaqartinneqartutut misissui-
nerunngitsoq 

 
b) »inspektøri«: nakkutilliisoq, imm. 5, immikkoortoq siulleq, litra a)-mi piumasaqaatinik eqqortitsisoq, aamma oqartussanit 

piginnaatitaasunit atorfinitsitaasoq imaluunniit allatigut isumaqatigiissuteqarsimasoq 
 

c) »immikkut ilisimasalik«: inuuvoq aningaasaqarnikkut tunitsivinnik, naatsorsuutinik saqqummiussinermik, kukku-
nersiuinermik imaluunniit suliassaqarfinnik allanik, nakkutilliinermut ilanngullugulu kukkunersiuinermik suliaqar-
tunut attuumassuteqartunik immikkut ilisimasaqartoq. 

 
2. Oqartussat piginnaatitaasut artikeli 20, imm. 1 malillugu toqqagaasut, kukkunersiuinermut pitsaassutikkut qulak-
keerinninnermut suleriaaseq angusaqarfiulluartoq pilersissavaat. 

 
Kukkunersiuisunik kukkunersiuinermillu suliffeqarfinnik, suliffeqarfinnik tamanit soqutigisaasunik inatsisitigut 
pisussaaffiusumik kukkunersiuinermik suliaqartunik pitsaassutsikkut qulakkeerinniarluni nakkutilliineq suliarissavat, 
aarlerinaatinik nalilersueqqissaarneq tunngavigalugu, aamma 

 
a) kukkunersiuisut kukkunersiuinermillu suliffeqarfiit suliffeqarfinnik allanik tamanit soqutigisaasunik, peqqussut 2006/ 

43/EF-imi artikeli 2, nr. 17) aamma 18)-imi pineqartuunngitsunik inatsisitigut pisussaaffiusumik kukkunersiuinermik 
suliaqartut pineqartillugit, minnerpaamik ukiut pingasukkaarlugit, aamma 

 
b) litra a)-mi pineqartut pinnagit minnerpaamik ukiut arfinilakkaarlugit. 

 
3. Oqartussat piginnaatitaasut tulliuttunik akisussaaffeqarput: 

 
a) nakkutilliinermut periutsinik akuersissuteqarneq allanngortitsinerlu, ilanngullugit nakkutilliinermut malinnaaqqin-

nermullu mappersakkat, nalunaaruteqarnermut periutsit kiisalu piffissakkaartumik nakkutilliinermut anguniakkat 
 

b) nakkutilliinermit nalunaarusianik kiisalu malinnaaqqinnermit nalunaarusianik akuersissuteqarneq allanngortit-
sinerlu 

 
c) nakkutilliinernut ataasiakkaanut inspektørinik akuersissuteqarneq toqqaanerlu. 

 
Oqartussat piginnaatitaasut pitsaassutsimik qulakkeerinninnermut suleriaatsimut atugassanik nammattunik 
immikkoortitsissapput. 

 
4. Oqartussat piginnaatitaasut pitsaassutsimik qulakkeerinninniarluni suleriaaseq imatut aaqqissuutissavaat, kukku-
nersiuisunut kukkunersiuinermillu suliffeqarfinnut nakkutigineqartussanut kiffaanngissuseqartunngorlugu. 

 
Sulisut, ilanngullugit inspektørit kiisalu pitsaassutsimik qulakkeerinninnermut suleriaatsimik ingerlatsivimmi sulisut, 
kiffaanngissuseqarnerannut piviusorsiortuunerannullu atatillugu, anguniakkanik suleriaatsinillu naleqquttunik 
eqqussisoqarnissaa oqartussat piginnaatitaasut qulakkiissavaat. 



 

 
5. Oqartussat piginnaatitaasut inspektørinik toqqaanerminni tunngaviit tulliuttut eqqortissavaat: 

 
a) inspektørit ilinniakkatigut naammattumik ilinniarsimasuussapput aamma inatsisitigut pisussaaffiusumik kukkuner-

siuineq naatsorsuutinillu saqqummiussineq pillugit attuumassuteqartunik misilittagaqarfigissallugit, pitsaassutsimik 
qulakkeerinninniarluni nakkutilliinermik immikkuullarissumik ilinniakkamik akullugit 

 
b) inuk, kukkunersiuinermik suliaqartoq imaluunniit kukkunersiuisumi kukkunersiuinermilluunniit suliffeqarfimmi 

atorfeqartoq taakkununngaluunniit attuumasseqartoq inspektøritut sulisinnaanngilaq 
 

c) inuk, kukkunersiuisumik kukkunersiuinermilluunniit suliffeqarfimmik kukkunersiueqataasutut, atorfeqartutut 
imaluunniit allatigut kukkunersiuisumut kukkunersiuinermilluunniit suliffeqarfimmut pineqartumut atassute-
qarnerminik unitsitsinerminiit sivikinnerpaamik ukiut pingasut qaangiutsinnagit nakkutilliinermut atatillugu 
inspektøriusinnaanngilaq 

 
d) inspektørit namminneq aamma kukkunersiusup kukkunersiuinermillu suliffeqarfiup nakkutigineqartup akornanni 

soqutigisanik aporaattoqannginnera nalunaarutigissavaat. 
 
 

Imm. 1, litra b) apeqqutaatinnagu, oqartussat piginnaatitaasut immikkut ilisimasalinnik aalajangersimasunik nakkutillii-
nermik suliaqartitsisinnaapput, oqartussani inspektørit naammattumik amerlassusillit pigineqanngippata. Oqartussat 
piginnaatitaasut aamma immikkut ilisimasalinnit ikiorneqarsinnaapput, tamanna nakkutilliinerup eqqortumik ingerlan-
nissaanut pisariaqartinneqarpat. Pisuni taamatut ittuni oqartussat piginnaatitaasut kiisalu immikkut ilisimasallit 
aalajangersakkami matumani piumasaqaatinik eqqortitsissapput. Immikkut ilisimasallit suliamut atatillugu suleqati-
giiffiit suliaqartitallu aqunneqarnerannut akuussanngillat imaluunniit taakkunani atorfeqassanatik allatigulluunniit 
taakkununnga isumaqatigiissuteqarsimassanatik, suleqatigiiffinnulli suliaqartitanulluunniit taamatut ittunut ilaasortaa-
sinnaapput. 

 

 
6. Nakkutilliinermut minnerpaamik suliaqarfiit tulliuttut ilaatinneqassapput: 

 

a) kukkunersiuisup kukkunersiuinermilluunniit suliffeqarfiup suliffeqarfiup iluani pitsaassutsimik nakkutilliiner-
mut suleriaasiata ilusiligaaneranik naliliineq 

 

b) suleriaatsini imminnut naapertuuttoqarneranik misiliinerit naammaginartumik amerlassusillit kiisalu suliffeqar-
fimmi tamanit soqutigisaasumi kukkunersiuinermut allakkianik nakkutilliineq, suliffeqarfiup iluani pitsaassutsimik 
nakkutilliinermut suleriaatsit qanoq angusaqarfiutisarnerannik nakkutilliinissaq siunertaralugu 

 

c) immikkoortumi matumani litra a) aamma b) naapertorlugit nakkutilliinerup inerneri tunuliaqutaralugit, paasi-
nartuunissaq pillugu ukiumoortumik nalunaarusiap kingullerpaap, kukkunersiuisup kukkunersiuinermilluun-
niit suliffeqarfiup artikeli 13 naapertorlugu tamanut saqqummiussimasaata imarisai nalilersorneqassapput. 

 

7. Kukkunersiuisumi kukkunersiuinermilluunniit suliffeqarfimmi suliffeqarfiup iluani pitsaassutsimik nakkutilliiner-
mut anguniakkat suleriaatsillu minnerpaamik tulliuttut nakkutigineqassapput: 

 

a) kukkunersiuisoq kukkunersiuinermilluunniit suliffeqarfik kukkunersiuinermut pitsaassutimillu nakkutilliinermut pit-
saassusiliussanik atuuttunik, kiisalu ileqqorissaarnissamut kiffaanngissuseqarnissamullu piumasaqaatinik eqqortitsi-
nersoq, ilanngullugit piumasaqaatinik peqqussut 2006/43/EF-imi kapitali IV-mi aamma peqqussummi matumani 
artikeli 4 aamma 5-imi aalajangersagaasunik, saniatigullu nunami ilaasortaasumi pineqartumi inatsisinik, najoqqu-
tassanik allaffissornikkut aalajangersakkanik eqqortitsinersoq 

 

b) atugassiissutit atorneqartut annertussusaat pitsaassusaallu, ilanngullugu ilinniaqqinnissamut piumasaqaatit peqqus-
sut 2006/43/EF-imi artikel 13-imi taaneqartut eqqortinneqarsimanersut 

 

c) kukkunersiuisut akissarsiaat akiligassiissutigineqartut pillugit peqqussummi matumani artikeli 4-mi piumasa-
qaatit eqqortinneqarsimanersut. 

 

Naapertuunnerisa misilinnissaat siunertaralugu inatsisitigut pisussaaffiusumik kukkunersiorneqarnerisa naammagi-
nanngitsumik periuseqarluni suliarineqarsimanissaannut aarlerinaatinik nalilersueqqissaarneq tunuliaqutaralugu 
kukkunersiuinermit allakkiat toqqartorneqassapput. 

Oqartussat piginnaatitaasut periutsit inatsisitigut pisussaaffiusumik kukkunersiuinermut kukkunersiuisut kukkunersiu-
inermillu suliffeqarfiit atortagaat piffissalersukkani misissortassavaat. 

 

 
Nakkutilliinerup immikkoortumut siullermut ilaasup saniatigut, oqartussat piginnaatitaasut allanik nakkutillii-
nissamut piginnaatitaassapput. 

 

 
8. Nakkutilliinernit angusat inerniliussallu, paasinartuunissaq pillugu nalunaarusiamut atatillugu inassutinut tunnga-
vigineqartut kukkunersiuisumut kukkunersiuinermilluunniit suliffeqarfimmut nakkutigineqartumut nalunaarutigine-
qassapput oqaloqatigiissutigineqarlutillu, nakkutilliinermit inaarutaasumik nalunaarusiaq suliarineqartinnagu. 

 

 
Nakkutilliinernit inassuteqaatit kukkunersiuisumit nakkutigineqartumit kukkunersiuinermilluunniit suliffeqarfimmit 
nakkutigineqartumit piviusunngortinneqassapput piffissap naammaginartumik sivisussusillip, oqartussanit piginnaa-
titaasumit aalajangersagaasup iluani. Kunnersiuisup kukkunersiuinermilluunniit suliffeqarfiup suliffiup iluani pitsaas-
sutsimik nakkutilliinermik suleriaasianut attuumassuteqartunik inassuteqartoqartillugu, piffissaq taamatut ittoq qaam-
matinit aqqaneq marlunnit sivisunerusinnaanngilaq. 

 

 
9. Nakkutilliineq pillugu nalunaarusiortoqassaaq, pitsaassutsimik qulakkeerinninniarluni nakkutilliineriup inernili-
ussaanik inassutaanillu pingaarnernik imaqartumik. 

 
 
 

Artikeli 27 

 
Tunitsivinni pitsaassutsimik unammilleqatigiinnermillu nakkutilliineq 

 
1. Oqartussat piginnaatitaasut artikeli 20, imm. 1 malillugu toqqagaasut kiisalu Europami Unammilleqatigiin-
nermut Attaveqatigiittartut (ECN), attuumassuteqartillugu, suliffeqarfiit tamanit soqutigisaasut inatsisitigut pisus-
saaffiusumik kukkunersiorneqarnerannik tunitsivinni ineriartorneq akuttunngitsumik malinnaaffigisassavaat, 
pingaartumillu tulliuttut nalilersortassallugit: 

 
a) kukkunersiuisumi kukkunersiunermilluunniit suliffeqarfimmi pitsaassutsikkut amigaataasut amerlavallaarne-

rannut aarlerinaatit, ilanngullugit kukkunersiuinermik suliffeqarfiit attaveqatigiittarfiisa iluanni suleriaatsini 
amigaateqartillugu, kukkersiuinersiuinermik suliffeqarfiit matuneqarnerannik, suliaqarfimmi aalajangersima-
sumi imaluunniit suliaqarfiit akimorlugit inatsisitigut pisussaaffiusumik kukkunersiuinerit unitsinneqarneran-
nik, kukkunersiuinermi amigaataasunut aarlerinaatit amerliartuinnaqqinnissaannik kinguneqartinnaasut 
kiisalu aningasaqarnikkut suliassaqarfimmi nalinginnaasumik aalajaatsuunissamut sunniuteqarsinnaasut 

 
b) tunitsivinni eqiterunnerit qaffasissusaat, ilanngullugu suliassaqarfinni aalajangersimasuni qaffasissutsit 

 
c) kukkunersiuinermut ataatsimiititaliat sulinerat 

 
d) aarlerinaatit litra a)-mi pineqartut ikilisinnissaannut iliuuseqarnissamut pisariaqartitsineq. 

 
2. Oqartussat piginnaatitaasut ataasiakkaat tamarmik aamma ECN kingusinnerpaamik 17. juni 2016-imi kingor-
nalu minnerpaamik ukiut pingasukkaarlugit suliffeqarfinnik tamanit soqutigisaasunik inatsisitigut pisussaaffi-
usumik kukkunersiuinermik tunitsivinni ineriartorneq pillugu nalunaarusiussapput, taannalu CEAOB-imut, ESMA-
mut, EBA-mut, EIOPA-mut kiisalu Kommissionimut nassiullugu. 
Kommissionip CEAOB, ESMA, EBA kiisalu EIOPA tusarniaaffigereerlugit EU-mi ineriartornerit taakku pillugit 
ataatsimoorussamik nalunaarusiornermut nalunaarusiat taakku atussavai. Ataatsimoorussamik nalunaarusiaq 



 
taanna Rådimut, Den Europæiske Centralbankimut kiisalu Piviusumik Aarlerinaatit pillugit Europami Ataatsimiititali-
amut, tamannalu attuumassuteqarpat, Europa-Parlamentimut nassiunneqassaaq. 

 
 
 

Artikeli 28 

 
Oqartussat piginnaatitaasut paasinartuunerat 

 
Oqartussat piginnaatitaasut paasinartuussapput, minnerpaamillu tulliuttut tamanut saqqummiuttassallugit: 

 
a) peqqussut manna malillugu suliassatik pillugit ukiumoortumik ingerlataminnik nalunaarusiat 

 
b) peqqussut manna malillugu suliassatik pillugit ukiumoortumik sulinissamut anguniakkat 

 
c) pitsaassutsimik qulakkeerinninniarluni suleriaatsimit ukiumi ataatsimi angusat pingaarnerit pillugit nalunaarusiaq. 

Nalunaarusiamut tassunga inassuteqaatit pillugit paasissutissat, inassuteqaatinik malinnaaqqinneq, nakkutilliinermit 
pineqaatissiinerit kinguneqartitsinerillu ilaassapput. Aammattaaq amerlassutsikkut paasissutissanik aamma 
aningaasaqarnikkut atugassiissutit sulisullu pillugit angusatigut qitiusumik paasissutissanik  kiisalu pitsaassutsimik 
qulakkeerinninniarluni suleriaatsip qanoq angusaqarfiutigisinnaanera qanorlu sunniuteqartarnera pillugit paasissu-
tisssanik imaqassaaq 

 
d) nakkutilliinernit angusat inerniliussallu artikel 26, imm. 8, immikkoortumi siullermi pineqartut pillugit paasissutissat 

eqikkagaasut. Ataasiakkaanik nakkutilliinernit angusat inerniliussallu taakku tamanut saqqummiunneqarnissaat 
oqartussat piumasaqaatigisinnaavaat. 

 

 
KAPITALI III 

 

Oqartussat piginnaatitaasut akornanni suleqatigiinneq aamma europami nakkutilliinermut oqartussanut 
attaveqarneq 

 
Artikeli 29 

 
Suleqatigiinnissamut pisussaaffik 

 
Naalagaaffinni ilaasortaasuni oqartussat piginnaatitaasut peqqussut manna siunertaralugu pisariaqartitatut 
annertutigisumik suleqatigiissapput, ilanngullugu pisuni pissusilersuutit misissorneqartut naalagaffimmi ilaasor-
taaffigisaminni inatsisinik atuuttunik allaffissornikkulluunniit aalajangersakkanik unioqqutitsinerunngippata. 
 
 
 

Artikeli 30 

 
CEAOB-mik pilersitsineq 

 
1. Naalagaaffimmi kukkunersiuinermik nakkutilliinerup qanoq aaqqissugaanera tunngavigalugu apeqqusiinertalim-
mik, oqartussat piginnaatitaasut akornaminni suleqatigiinnerat CEAOB-mut sinaakkusiussat iluini aaqqissuun-
neqassaaq. 

 
2. CEAOB naalagaaffinnit ilaasortaasunit ataasiakkaanit tamanit ataatsimik ilaasortaqarpoq, taakkualu oqartussat piginnaa-

titaasut peqqussut 2006/43/EF-imi artikel 32, imm. 1-imi pineqartut sinniisuisut atuutissapput, aamma ESMA-p 
toqqagaanik ataatsimik ilaasortaqarpoq, tulliuttumi »ilaasortat«-nik taagorneqartunik. 

 
3. EBA aamma EIOPA CEAOB-p ataatsimiinnerini alaatsinaattutut peqataanissamut qaaqquneqassapput. 

 
4. CEAOB akuttunngitsumik ataatsimiittarpoq pisariaqartillugulu Kommissionip naalagaaffiulluunniit ilaasor-
taasup qinnuiginninneratigut. 

5. CEAOB-mi ilaasortat ataasiakkaat ataatsimik taasisinnaapput, taamaallaat ilasortaq ESMA-mit toqqagaasoq 
pinnani, taanna taasisinnaatitaannginnami. Allanik allassimasoqartinnagu, CEAOB-p aalajangiineri ilaasortat 
nalinginnaasumik amerlanerussuteqartut taasinerisigut akuersissutigineqassapput. 

 
6. CEAOB-mut siulittaasoq qinnuteqartut oqartussanut piginnaatitaasunut peqqussut 2006/43/EF-imi artikeli 32, imm. 

1-imi pineqartunut sinniisuusut allattorsimaffiannit ilaasortat pingajorarterutaannik marlunnik amerlanerussuteqarluni 
qinerneqassapput tunuartinneqarlutilluunniit. Siulittaasoq ukiunik sisamanik sivisussusilimmik qinigaaffeqarpoq. 
Siulittaasoq qinigaaffinni malittuinnarni marlunni atorfimminiissinnaanngilaq, ukiulli sisamat qaangiunneranni qinigaaq-
qissinnaalluni. 

 
Siulittaasup tullia Kommissionimit toqqarneqassaaq 

tunuartinneqarluniluunniit. Siulittaasoq siulittaasullu 

tullia taasisinnaatitaanngillat. 

Siulittaasoq nammineq qinigaaffimmi naannginnerani tunuarpat imaluunniit tunuartitaappat, CEAOB-p tullianik 
ataatsimiinnissaata tungaanut siulittaasup tullia siulittaasutut sulissaaq, taamaalippat piffissap qinigaaffiusup 
sinneranut siulittaasussamik qinersisoqassammat. 

 
7. CEAOB: 

 
a) peqqussutip matuma aamma peqqussut 2006/43/EF-p piviusunngortinnissaat eqqarsaatigalugit paasissutissanik, 

immikkut ittumik ilisimasanik kiisalu suleriaatsinik pitsaanerpaanik paarlaaqatigiittarnermik oqinnerulersitsivoq  
 

b) apeqqutit peqqussutip matuma aamma peqqussut 2006/43/EF-p piviusunngortinnissaannut attuumassuteqartut 
pillugit Kommissionip aamma oqartussat piginnaatitaasut qinnuiginninnerisigut taakkununnga immikkut 
ilisimasalittut ikiuuttassalluni 

 
c) nunani pingajuusuni pisortat nakkutilliinermik suleriaasaannik teknikkikkut nalilersuinermik tapertaasassalluni, 

aamma suliassaqarfimmi tamatumani artikeli 46, imm. 2-mi aamma peqqussut 2006/43/EF-imi artikeli 47, imm. 3-mi 
pineqartuni naalagaaffiit ilaasortaasut nunallu pingajuusut akornanni nunat tamalaat suleqatigiinnerannut 
tapertaasasssalluni  

 
d) kukkunersiuinermut nunani tamalaani pitsaassusiliussanik teknikkikkut misissuinernut tapertaasarluni, ilanngul-

lugu qanoq suliarilluagaatigisimanerat, pitsaassutsit taakku EU-mi akuersissutigineqarnissaat siunertaralugu 
 

e) suliffeqarfinnut tamanit soqutigisaasunut kukkunersiuisunik, kukkunersiuinermik suliffeqarfinnik imaluunniit attaveqati-
giittarfinnik taakku ilaaffigisaannik nakkutilliineq pillugu suleqatigiinnermik periutsit pitsanngorsarnissaannut tapertaal-
luni 

 
f) pisuni peqqussummi matumani imaluunniit peqqussut 2006/43/EF-imi aalajangersagaasimasuni ataqatigiissaari-

nermik suliat allat isumagissallugit. 
 

8. Suliassat imm. 7, litra c)-mi pineqartut suliarineqarnissaat siunertaralugu CEAOB-p ESMA-mit, EBA-mit 
imaluunniit EIOPA-mit ikiorneqarnissamik qinnuiginnissaaq, qinnuiginninneq suliffeqarfinnik tamanit soqutigi-
saasunik inatsisitigut pisussaaffiusumik kukkunersiuineq pillugu naalagaaffiit ilaasortaasut nunallu pingajuusut 
akornanni suleqatigiinnerannut attuumassuteqarpat, taakku europami nakkutilliinermut oqartussat nakkutigisa-
rimmatigit. Ikiorneqarnissamik taamatut qinnuiginnittoqarpat, ESMA, EBA imaluunniit EIOPA CEAOB-p suliaminik 
suliarinninneranut ikiuutissapput. 

 
9. Suliassat suliarineqarnissaat siunertaralugu CEAOB-p maleruagassat oqaaseqaatilluunniit pituttuisuunngitsut 

akuersissutigisinnaavai. 

 
Maleruagassat oqaaseqaatillu CEAOB-mit akuersissutigineqartut Kommissionip tamanut saqqummiutissavai. 
 
 



 
10. CEAOB-p attuumassuteqarfiini maanna suliat suliallu ingerlasut Kukkunersiuinermik nakkutilliinermik Europami 
suliaqartitanit (EGAOB), Kommissionip aalajangiinera 2005/909/-EF-ikkut pilersinneqartumit tigussavai. 

 
 

11. CEAOB suleqatigiissitanik ataavartunik suleqatigiissitaliaagallartunilluunniit pilersitsisinnaavoq, nammineq piginnaatit-
sissut aalajangersakkani naapertorlugu apeqqutinik aalajangersimasunik misissuisartussanik. Suleqatigiissitani 
oqaloqatigiinnerni peqataanerit kukkunersiuisunik nakkutilliinerup iluani oqartussanut piginnaatitaasunut Europami 
Aningaasaqarnikkut Suleqatigiiffimmut (tulliuttuni »EØS«-imik taagorneqartumut) ilaasuneersunut annertusineqarsin-
naapput, imaluunniit pisuni ataasiakkaani nunani pingajuusuni/nunani EØS-ip avataaniittuni oqartussanik piginnaa-
titaasunik qaaqqusilluni, CEAOB-imi ilaasortanit akuerineqarnissaq apeqqusiinertaliullugu. Nunanit EU/EØS-ip avataa-
niittunit oqartussat piginnaatitaasut peqataanerat piffissamut aalajangersimasumut killilerneqarsinnaavoq. 

 
 

12. CEAOB suleqatigiissitanik, suliassanik imm. 7, litra c)-mi pineqartunik suliaqartussanik pilersitsissaaq.  
Suleqatigiissitap taassuma ilaasortaq imm. 2 malillugu ESMA-mit toqqagaasoq siulittaasorissavaa. 

 
 

13. Minnerpaamik ilaasortat qinnuteqarnerisigut imaluunniit CEAOB-mut siulittaasup nammineq sulissute-
qarneratigut, tamanna iluaqutaasutut aamma/imaluunniit pisariaqartutut isigineqarpat, immikkut ilisimasallit, 
ilanngullugit ilinniarsimasut apeqqummut ullormut oqaluuserisaamiittumut immikkut ittumik piginnaasallit 
CEAOB-mi imaluunniit taassuma ataatsimiititaliaani oqaloqatigiinnernut alaatsinaattutut peqataaqqullugit qaaq-
quneqarsinnaapput. Nunani pingajuusuni oqartussat piginnaatitaasut sinniisui, kukkunersiuinermik nakkutil-
liinermik piginnaasallit CEAOB-p taassumalu suleqatigiissitaasa oqallinnerinut alaatsinaatsutut peqataaqqullugit 
CEAOB-mit qaaqquneqarsinnaapput. 

 
 

14. CEAOB-p allatseqarnikkut suliassai Kommissionip isumagissavai.  CEAOB-p aningaasartuutai Kommissionip 
missingersuutaanut ilaassapput. 

 
 

15. CEAOB-p ataatsimiinnerinut ataasiakkaanut siulittaasup ullormut oqaluuserisassarigallagai, ilaasortat allakka-
tigut ilanngussaat pissusissamisoortumik mianeralugit siulittaasup suliarissavai. 

 
 

16. Siulittaasup, imaluunniit taassuma peqannginnerani siulittaasup tulliata CEAOB-p isumai isummiussaaluunniit 
aatsaat ilaasortat akuersissuteqarnerisigut tamanut saqqummiussinnaavai. 

 
 

17. CEAOB-p oqallinneri tamanut ammasuunngillat. 
 
 

18. CEAOB-p suleriaatsini nammineq aalajangersassavai. 
 
 
 

Artikeli 31 

 
 

Pitsaassutsimik qulakkeerinninniarluni nakkutilliineq, misissuinerit kiisalu nakkutilliilluni 
pulaarnerit pillugit suleqatigiinneq 

 

1. Oqartussat piginnaatitaasut pitsaassutsimik qulakkeerinninniarluni nakkutilliinerit pillugit EU-mi angusaqarfiul-
luartumik suleqatigiinnissaq qulakkeerniarlugu iliuusissanik aalajangiussissapput. 

 
 

2. Naalagaaffimmi ilaasortaasumi oqartussat piginnaatitaasut naalagaaffimmi ilaasortaasumi allami oqartus-
sanut piginnaatitaasunut ikioqqullutik qinnuiginnissinnaapput, kukkunersiuisut kukkunersiuinermillunniit sulif-
feqarfiit attaveqatigiittarfinnut naalagaaffimmi ilaasortaasumi qinnuigineqartumi pingaaruteqartunik ingerlata-
qartunut ilaasut pitsaassutsimik qulakkeerinninniarluni nakkutigineqarnissaat siunertaralugu. 

 
 

3. Oqartussat piginnaatitaasut naalagaaffimmi ilaasortaasumi allami oqartussanit piginnaatitaasunit kukkunersiui-
sumik kukkunersiuinermilluunniit suliffeqarfimmik attaveqatigiittartunut naalagaaffimmi ilaasortaasumi pineqartumi 
pingaaruteqartunik ingerlataqartumik pitsaassutsimik qulakkeerinninnermut nakkutilliinermut ikioqqussummik tigu-

saqarunik, taakkua oqartussat piginnaatitaasut qinnuiginnittut taamatut pitsaassutsimik qulakkeerinninnermik nakku-
tilliinermut ikiuunnissaq akuersissuteqarfigissavaat. 

 
 

Oqartussat piginnaatitaasut qinnuigineqartut paasissutissanik naalagaaffiup isumannaallisaanermut maleruagas-
saanik innarliisinnaasunik imaluunniit naalagaaffiup ilaasortaasup qinnuigineqartup oqartussaaneranut, isuman-
naatsuunissaanut imaluunniit tamat torersumik pissusilersornissaannut innarliisinnaasunik pissarsitinneqarsin-
naanngillat. 
 
 

4. Naalagaaffiup ilaasortaasup allap nunami oqartussaaffigisaani peqqussummi matumani aalajangersakkanik 
unioqqutitsisumik iliuuseqartoqartoq imaluunniit iliuuseqartoqarsimasoq oqartussat piginnaatitaasut inerniliup-
passuk, oqartussat piginnaatitaasut siuliani taaneqartut naalagaaffimmi ilaasortaasumi allami oqartussat piginnaa-
titaasut tamatuminnga ilisimatissavai sapinngisamik aalajangersimasumik periuseqarlutik. Naalagaaffimmi ilaa-
sortaasumi allami oqartussat piginnaatitaasut iliuutsit pisariaqartinneqartut aalajangiutissavaat. Taassuma oqar-
tussat piginnaatitaasut nalunaaruteqarsimasut iliuutsip inernerinik nalunaarfigissavai kiisalu suliap ingerlanerani 
pissutsit pingaaruteqartut pillugit sapinngisamik annerpaamik ilisimatissallugit. 

 
5. Naalagaaffimmi ilaasortaasumi oqartussat piginnaatitaasut naalagaaffiup ilaasortaasup allap oqartussaasui pigin-
naatitaasut qinnuigisinnaavai nammineq naalagaaffiup ilaasortaasup nunataani misissueqqullugit. 

 
Aammattaaq misissuinerup nalaani, ilanngullugu nakkutilliilluni pulaarnermi nammineq sulisumik ilaasa naala-
gaaffimmi ilaasortaasumi allami oqartussat piginnaatitaasut ingiaqatigisinnaaneraat qinnuiginnissutigisinnaavaa. 

 
Misissuineq imaluunniit nakkutilliilluni pulaarneq naalagaaffiup ilaasortaasup nunataani ingerlanneqarfigisaani naala-
gaaffiup ilaasortaasup pingaarnertut akisussaaffeqarfigissavaa. 

 
6. Oqartussat piginnaatitaasut qinnuigineqartut misissuinissamik qinnuiginninnermik imm. 5, immikkoortumi siul-
lermi pineqartumik imaluunniit nammineq sulisumi naalagaaffimmi ilaasortaasumi allami oqartussaasunik piginnaa-
titaasunik imm. 5, immikkoortut aappaanni aalajangersarneqartutut ingiaqateqartinnissaannut itigartitsisinnaapput, 
imaappat: 

 
a) misissuineq nakkutilliilluniluunniit pulaarneq taamatut ittoq naalagaaffimmi isumannaallisaanermut maleruagas-

sanik innarliisinnaappat, imaluunniit naalaagaaffiup ilaasortaasup qinnuigineqartup oqartussaaffianik, isumannaat-
suunissaanik tamallu eqqissisimasumik pissusilersornissaannut ajoqutaasinnaappat 

 
b) iliuutsit taakkorpiaat pillugit kiisalu inuit taakku pillugit naalagaaffimmi ilaasortaasumi qinnuigineqartumi oqar-

tussat piginnaatitaasut eqqartuussivitsigut malersuineq aallartereersimappassuk 
 

c) naalagaaffimmi ilaasortaasumi qinnuigineqartumi oqartussat inuit pineqartut iliuutsillu pineqartut taakkuusut pillu-
git inaarutaasumik aalajangeereersimappata. 

 
7. Pitsaassutsimik qulakkeerinninniarluni nakkutilliineq imaluunniit misissuineq killeqarfiit akimorlugit kinguneqar-
pat, naalagaaffinni ilaasortaasuni pineqartuni oqartussat piginnaatitaasut ataatsimoorlutik CEAOB qinnuigisinnaavaat 
nakkutilliineq misissuinerluunniit ataqatigiissaaqqullugit. 

 
 
 

Artikeli 32 

 
Oqartussat piginnaattaasut ataatsimoorlutik suleqatigiiffii 

 
1. Suliassat peqqussummi matumani artikeli 26-mi, artikeli 31, imm. 4-6-imi kiisalu kukkunersiuisut, kukkuner-
siuinermik suliffeqarfiit imaluunniit attaveqatigisartakkat taakku peqataaffigisaat aalajangersimasut eqqarsaati-
galugit, peqqussut 2006/43/EF-imi artikeli 30-imi pineqartut suliarineqartarnerat oqinnerulersinniarlugu, nuna-
mi angerlarsimaffigisami oqartussat piginnaatitaasut oqartussallu piginnaatitaasut kikkut tamarmik peqataaffi-
gisaannik ataatsimoortumik suleqatigiiffinnik pilersitsisoqarsinnaavoq, imaappat: 



 
 

a) kukkunersiuisoq kukkunersiuinermilluunniit suliffeqarfik suliffeqarfinnik tamanit soqutigisaasunik inatsisitigut 
pisussaaffiusumik kukkunersiuinermik suliaqartarpoq, naalagaaffiup ilaasortaasup kalluagaasup inatsisitigut oqar-
tussaaffeqarfiata iluani, imaluunniit 

 
b) kukkunersiuinermik suliffeqarfimmut immikkoortoqarfik naalagaaffiup ilaasortaasup kalluagaasup inatsisitigut 

oqarfussaaffeqarfiata iluani. 
 

2. Kukkunersiuisut kukkunersiuinermilluunniit suliffeqarfiit aalajangersimasut pineqartillugit, nunami angerlarsi-
maffigisami oqartussat piginnaatitaasut ataqatigiissaarisutut atuutissapput. 

 
3. Attaveqatigiittarfiit aalajangersimasut pineqartillugit, naalagaaffinni ilaasortaasuni attaveqatigiittarfiup ingerla-
tanik pingaaruteqartunik ingerlataqarfigisaani oqartussat piginnaatitaasut CEAOB qinnuigisinnaavaat ataatsimoorluni 
suleqatigiiffimmik oqartussat piginnaatitaasut qinnuiginnittut peqataaffigisaannik pilersitseqqullugu. 

 
4. Attaveqatigiittarfik aalajangersimasoq pineqartillugu, ataatsimoorluni suleqatigiiffimmik oqartussanik pigin-
naatitaasunik inuttaqartumik pilersitsinermiit kingusinnerpaamik ullut suliffiusut 15-it qaangiunneranni ilaasor-
tat suleqatigiiffimmi ilaasortaasut akornannit ataqatigiissaarisumik qinersissapput. Ilaasortat isumaqatigiissin-
nanngippata CEAOB suleqatigiiffimmi ilaasortat akornannit ataqatigiissaarisumik toqqaassaaq. 

 
Ataatsimoorluni suleqatigiiffimmi ilaasortat minnerpaamik ukiut tallimakkaarlugit ataqatigiissaasisumik qinersineq 
nalilertassavaat, ataqatigiissaarisutut qinikkap atorfimmut tassunga naleqqunnerpaajunera qulakkeerniarlugu. 
 
 

5. Ataatsimoorluni suleqatigiiffimmi ataatsimiinnerit ataqatigiissaarisup aqussavai, ataatsimoorluni suleqatigiiffiup 
ingerlatai ataqatigiissaarlugit kiisalu paasissutissat ataatsimoorluni suleqatigiiffimmi ilaasortaasut akornanni angusa-
qarfiulluartumik paarlaaqatigiissutigineqartarnissaat qulakkiissallugu. 

 
6. Ataqatigiissaarisup qinigaanerminiit kingusinnerpaamik ullut suliffiusut qulit qaangiunneranni tulliuttut eqqarsaa-
tigalugit ataatsimoorluni suleqatigiiffimmut sinaakkusiussat iluini ataqatigiissaarinermut najoqqutassat allaganngortitat 
suliarissavai: 

 
a) paasissutissat, oqartussat piginnaatitaasut akornanni paarlaaqatigiissutigineqartussat 

 
b) pisut, oqartussat piginnaatitaasut imminnut tusarniaassutigisassaat 

 
c) pisut, oqartussat piginnaatitaasut nakkutilliinermik suliassaminnik artikeli 33 naapertorlugu allanut suliassiissu-

teqarfigisinnaasaat. 
 

7. Ataqatigiissaarinermut najoqqutassat allaganngortitat, tak. imm. 6, isumaqatigiissutigineqanngippata, ataat-
simoorluni suleqatigiiffimmi ilaasortap kialuunniit suliaq CEAOB-mut innersuussutigisinnaavaa. Ataqatigiis-
saarisup najoqqutassat allaganngortitat pillugit CEAOB-mit siunnersorneqarnini pisariaqartitamik mianerissavaa, 
ataqatigiissaarineq pillugu najoqqutassat inaarutaasumik akuersissutigineqartinnagit. Najoqqutassat allakkiamut 
ataasiumut allattorneqassapput, taassuma najoqqutassat allaganngortitaasut pillugit CEAOB-mit siunnersorne-
qarnermit allaanerussutaasinnaasut pillugit tamakkiisumik tunngavilersukkamik nassuaatit imarissallugit. 
Ataqatigiissaarisup najoqqutassat allaganngortitaanut ataatsimoorluni suleqatigiiffimmut ilaasortanut tamanut 
aamma CEAOB-mut nassiutissavai. 

 
 
 

Artikeli 33 

 
Suliassanik allanut suliassiineq 

 
Nunami angerlarsimaffigisami oqartussatut piginnaatitaasoq suliassatik tamarmiusut nunami ilaasortaasumi 
oqartussanut piginnaaitaasunut suliassiissutigisinnaavai, oqartussat taakku tamatumunnga akuersaarnerat 
piumasaqaatitalug. Suliassanik allanut suliassiineq oqartussat piginnaatitaasut suliassiisut akisussaaffiannik 
kalluaanngilaq. 

 
 
 

Artikeli 34 

Oqartussat piginnaatitaasut akornanni suleqatigiinnermi imminut tatigeqatigiinneq 
nipangiussisussaatitaanerlu 

 
1.  Nipangiussisussaatitaaneq inunnut tamanut, oqartussat piginnaatitaasut, artikeli 30-imi pineqartut suleqatigiin-
nerannut sinaakkusiussat assigisaasa iluini suliaqartitaasunik sullissisunut sullissisimasunulluunniit atuuppoq. Paasis-
sutissat nipangiussisussaatitaanermut ilaasut inunnut oqartussanulluunniit allanut tunniuteqqusaanngillat, taamatut 
tunniussinissaq eqqartuussinermut atatillugu pisariaqalersimanngippat, imaluunniit EU-mi inatsisit naalagaaffimmi-
luunniit inatsist malillugit piumasaqaataanngippat. 

 
2. Suliaqartitat, oqartussat piginnaatitaasut, artikeli 30-imi pineqartut, suleqatigiinnerannut sinaakkusiussat iluini 
peqataasut, kiisalu oqartussat piginnaatitaasut akornanni paasissutissanik isertuussassanik paarlaaqatigiinnissaannut 
artikeli 22 aporfiunngilaq. Paasissutissat taamatut paarlaaqatigiissutigineqartut nipangiussisussaatitaanermut, inunnut 
oqartussani piginnaatitaasuni sulisunut siusinnerusukkulluunniit sulisimasunut atuuttup assigisaanut ilaapput. 

 
3. Paasissutissat tamarmik, peqqussut manna malillugu suliaqartitat, oqartussat piginnaatitaasut artikeli 30-imi 
pineqartut suleqatigiinnerannut sinaakkusiussanut peqataasut kiisalu oqartussat piginnaatitaasut oqartussallu 
allat suliaqartitallu allat akornanni paarlaaqatigiissutigineqartut, nipangiunneqartussatut isigineqarput, EU-mi 
inatsisit naalagaaffimmilu inatsisit malillugit ingerlatitseqqinnissaq piumasaqaataanngippat. 

 
 
 

Artikeli 35 

 
Inunnik paasissutissanik illersuineq 

 
1. Naalagaaffiit ilaasortaasut naalagaaffinni ilaasortaasuni peqqussut manna malillugu inunnik paasissutissanik 
suliaqarnerminni peqqussut 95/46/EF atussavaat. 

 
2. CEAOB-mi, ESMA-mi, EBA-mi aamma EIOPA-mi peqqussut manna aamma peqqussut 2006/43/EF malillugit inunnik 

paasissutissanik suliaqarnermi peqqussut (EF) nr. 45/2001 atorneqassaaq. 
 
 

KAPITALI IV 
 

Nunat pingajuusut oqartussaasuinik kiisalu nanani tamalaani suleqatigiiffinnik suliaqartitanillu 
suleqateqarneq 

 

Artikeli 36 

 

Paasissutissanik paarlaaqatigiinneq pillugu isumaqatigiissut 

 

1. Oqartussat piginnaatitaasut paasissutissanik paarlaaqatigiinneq pillugu nunani pingajuusuni oqartussanik 
piginnaatitaasunik suleqatigiinnissamut isumaqatigiissuteqarsinnaapput, taamaallaat nunani pingajuusuni 
pineqartuni paasissutissat tunniunneqartut nipangiussisussaatitaaneq pillugu maleruagassanut, minnerpaamik 
artikeli 22-mi 34-milu aalajangersagaasut assigisaannut ilaappata. Oqartussat piginnaatitaasut isumaqatigiissutit 
taamatut ittut pillugit CEAOB ingerlaannavik nalunaarfigissavaat Kommissionilu taakku pillugit ilisimatillugu. 

 

Artikeli manna malillugu paasissutissanik paarlaqatigiittoqarsinnaavoq, oqartussat piginnaatitaasut peqqussut 
manna malillugu suliassaminnik suliarinnissinnaanerannut taamatut paarlaaqatigiinneq pisariaqartinneqarpat. 

 



 
Taamatut paasissutissanik paarlaaqatigiinnermut inunnik paasissutissanik nunamut pingajuusumut ingerlatitseqqin-
nermik ilaqarpat, naalagaaffiit ilaasortaasut peqqussut 95/46/EF eqqortissavaat, aamma CEAOB-p peqqussut (EF) 
nr. 45/2001 eqqortissallugu. 

 

2. Oqartussat piginnaatitaasut kukkunersiuisunik kukkunersiuinermillu suliffeqarfinnik pitsaassutsikkut qulakkee-
rinninniarluni nakkutilliineq misissuinerillu pillugit nunani pingajuusuni oqartussanik piginnaatitaasunik imaluunniit 
suliaqartitanik attuumassuteqartunik suleqateqassapput. Oqartussanit piginnaatitaasunit qinnuigineqarnikkut CEABO 
suleqatigiinnermut taamatut ittumut kiisalu nunami pingajuusuni nakkutilliineq pillugu qanillattornermut tapertaas-
saaq. 

 

3. Suleqatigiinneq imaluunniit paasissutissanik paarlaaqatigiinneq kukkunersiuinermik suliaqarnermi pappialaa-
tinut allakkianulluunniit allanut, kukkunersiuisumit kukkunersiuinermilluunniit suliffeqarfinnit pigineqartunut tunnga-
suupput peqqussut 2006/43/EF-imi artikel 47 atorneqassaaq. 

 

4. Suleqatigiinnermut isumaqatigiissutit imarisaat kiisalu paasissutissanik paarlaaqatigiinneq artikelimi matumani 
pineqartut pillugit CEAOB najoqqutassanik suliarinnissaaq. 

 
 

 
Artikeli 37 

 

Paasissutissanik nunanit pingajuusunit tiguneqartunik ingerlatitseqqinneq 

 

Naalagaaffimmi ilaasortaasumi oqartussat piginnaatitaasut paasissutissanik isertuussassanik, nunani pingajuusuni 
oqartussanit piginnaatitaasunit tiguneqarsimasunik ingerlatitseqqissinnaapput, aatsaat tamanna suleqatigiinnissamut 
isumaqatigiissut naapertorlugu ajornanngippat, aamma oqartussat oqartussanit piginnaatitaasunit paasissutissanik 
tunniussisimasunit erseqqissumik akuerineqarsimagunik, aamma paasissutissat taamaallaat siunertanut, oqartussat 
piginnaatitaasut akuersissuteqarfigisaannut ingerlateqqinneqarpata, imaluunniit taamatut ingerlatitseqqinneq EU-mi 
inatsisini imaluunniit naalagaaffimmi inatsisini piumasaqaatigineqarpat. 

 
 

 
Artikeli 38 

 

Paasissutissanik nunanut pingajuusunut tunniunneqartunik ingerlatitseqqinneq 

 

Naalagaaffimmi ilaasortaasumi oqartussat piginnaatitaasut piumasaqaatigissavaat, paasissutissat isertuussassat nunami 
pingajuusumi oqartussanut piginnaatitaasunut tunniussimasatik, oqartussanit piginnaatitaasunit pingajuullutik 
illuatungaasunut imaluunniit oqartussanut taamallaat ingerlateqqinneqarsinnaasut, oqartussat piginnaatitaasut paasis-
sutissanik tunniussisimasut naalagaaffimmi inatsisit naapertorlugit tamatumunnga erseqqivissumik akuersissuteqar-
simappata, aamma taamaallaat siunertanut naalagaaffimmi ilaasortaasumi oqartussat piginnaatitaasut akuersissuteqar-
figisimasaannut, imaluunniit taamatut ingerlatitseqqinneq EU-mi inatsisit imaluunniit naalagaaffimmi inatsisit malillugit 
inatsisitigut piumasaqaataappat, imaluunniit nunami pingajuusumi pineqartumi eqqartuussinermut atatillugu tunnius-
sinissaq pisariaqartinneqarpat. 

 

 

Artikeli 39 

 
Piginnaatitaanernik allanut tunniunneqartunik ingerlataqarneq 

 
1. Inatsisitigut pituttuisumik piviusunngortitsinernik Kommissioni piumasaqaatinik artikelimi matumani aalajanger-

sagaasunik piumasaqaatitalimmik akuersissuteqarsinnaatitaavoq. 

 
2. Inatsisitigut pituttuisumik piviusunngortitsinernik Kommissioni ulloq 16. juni 2014 aallarnerfigalugu piffissami 

ukiunik tallimanik sivisussusilimmi akuersissuteqarsinnaatitaavoq. Piginnaatitaanerit allanut suliassiissutigineqar-
tut pillugit Kommissioni nalunaarusiussaaq kingusinnerpaamik piffissap ukiunik tallimanik sivisussusi llip naanis-

saanut qaammatit qulingiluanngorneranni. Piginnaatitaanerit allanut suliassiissutigineqartut oqaloqatigiissutita-
qanngitsumik ukiunik amerlaqataanik sivitsorneqarsinnaapput, piffissat ataasiakkaat naanissaannut kingusinner-
paamik qaammatit pingasunngorneranni Europa-Parlamenti Rådiluunniit taamatut sivitsuinissamut akerliunngip-
pata. 

 
 
3.  Piginnaatitaanernik allanut suliassanngortitsineq artikeli 9-mi pineqartoq Europa-Parlamentimit Rådimilluunniit 
qaqugukkulluunniit utertinneqarsinnaavoq. Allanut suliassanngortitsinernik utertitsinissamik aalajangiinerup piginnaa-
titaanerit aalajangiinermi pineqartumi taaneqartut atorunnaarsissavai. Aalajangiinerup Den Europæiske Unions Tidende-
mi tamanut saqqummiunneqarnerata aqaguani, imaluunniit kingusinnerusukkut, aalajangiinermi taaneqartumi atorun-
naarsitsineq sunniuteqalissaaq. Inatsisitigut pituttuisumik piviusunngortitsinernut allanut atuutereersunut kalluaassan-
ngilaq. 

 
4.  Inatsisitigut pituttuisumik piviusunngortitsineq Kommissionimit akuersissutigineqariarpat, Kommissionip Euro-
pa-Parlamenti Rådilu tamanna pillugu peqatigisaanik ilisimatissavai. 

 
5. Inatsisitigut pituttuisumik piviusunngortitsineq artikel 9 malillugu akuersissutigineqartoq aatsaat atuutilissaaq 
inatsisitigut pituttuisumik pivisusunngortitsinerup pineqartup Europa-Parlamentimut Rådimulluunniit nalunaarutigi-
neqarneraniit Europa-Parlamenti Rådiluunniit qaammatinik marlunnik piffissaqartitaallutik akerlilinngippata, ima-
luunniit piffissaliussap tamatuma qaangiutinnginnerani Europa-Parlamenti Rådilu Kommissionimut nalunaarpata 
akerliliissamaarnatik. Piffissaliussaq qaammatinik marlunnik sivitsorneqassaaq Europa-Parlamentip Rådilluunniit 
sulissuteqarnerisigut. 

 
 
 

Artikeli 40 

 
Misissuineq nalunaarusiallu 

 
1. Oqartussat piginnaatitaasut akornanni CEAOB-mut sinaakkusiussat, artikeli 30-mi pineqartut iluini suleqati-
giinnermut suleriaasii qanoq ingerlanersut, suleqatigiinnerullu qanoq angusaqarfiutiginerat, pingaartumik CEAOB-p 
suliassaasa artikelimi taaneqartumi imm. 7-imi pineqartut suliarineqartarnerat pineqartillugit, Kommissioni misissuis-
saaq nalunaarusiorlunilu. 

 
2. Misissuinermi nunani tamalaani ineriartorneq ilanngullugu eqqarsaatigineqassaaq, pingaartumik nunat pingajuu-
sut oqartussaasuinik piginnaatitaasunik suleqateqarnerup nukittorsaaviginissaa kiisalu suliffeqarfinnik tamanit soqu-
tigisaasunik, nunani tamalaani kukkunersiuisut attaveqatigiittarfianniit pigineqartunik kukkunersiuisunik kukkuner-
siuinermillu suliffeqarfinnik nakkutilliinermut suleqatigeeriaatsit pitsanngorsarnissaannut tapertaanerit pineqartillugit. 
Kommissionip misissuinini kingusinnerpaamik ulloq 17. juni 2019 naammassisimassavai. 

 
3. Nalunaarusiaq Europa-Parlamentimut Rådimullu saqqummiunneqassaaq, pisariaqarpat inatsisissatut siunner-
suummik ingiaqateqartillugu. Oqartussat piginnaatitaasut akornanni CEAOB-mut sinaakkusiussat iluini suleqatigiin-
nermi sinaakkusiussat atorneqalerneranniit siuariaataasut nalunaarusiami saqqummiunneqassapput, nunanilu 
ilaasortaasuni oqartussat piginnaatitaasut akornaminni suleqatigiinneranni angusaqarnerulernissamut ingerlariaqqif-
fissat siunnersuutigineqassallutik. 

 
4. Kommissionip kingusinnerpaamik ulloq 17. juni 2028 peqqussutip matuma atorneqarnera pillugu nalunaarusiaq 
Europa-Parlamentimut Rådimullu saqqummiutissavaat. 

 
 
 

Artikeli 41 

 
Ikaarsaariarnermut aalajangersakkat 

 



 
1. Ulloq 17. juni 2020 aallarnerfigalugu suliffeqarfik tamanit soqutigisaasoq kukkunersiuinermik suliassap sivitsor-
neqarnissaanik kukkunersiuisumut kukkunernersiuinermilluunniit suliffeqarfimmut isumaqatigiissuteqarsinnaajunnaas-
saaq, kukkunersiuisoq taanna kukkunersiuinermilluunniit suliffeqarfik taanna suliffeqarfimmik tamanit soqutigisaasumik 
pineqartumik peqqussutip matuma ulloq atuutilerfianiit ukiuni 20-ni malittuinnarni sivisunerusumiluunniit kukkuner-
siuinermik sullissisimappat. Ulloq 17. juni 2023 aallarnerfigalugu suliffeqarfik tamanit soqutigisaasoq kukkunersiuinermik 
sullissinissaq pillugu kukkunersiuisumut aalajangersimasumut kukkunersiuinermilluunniit suliffeqarfimmut aalajangersi-
masumut isumaqatigiissuteqarsinnaanngilaq imaluunniit sivitsuisinnaanani, kukkunersiuisoq taanna imaluunniit kukkuner-
siuinermik suliffeqarfik taanna peqqussutip matuma ulloq atuutilerfianiit sivikinnerpaamik ukiuni 11-ni ukiunilli 20-nit 
malittuinnarnit sivikinnerusumi kukkunersiuinermik sullissisimappat. 

 
2. Imm. 1 aamma 2 tunngavigalugit apeqqusiinertalimmik, kukkunersiuinermik suliassat ulloq 16. juni 2014 
sioqqullugu isumaqatigiissutaasimasut, ullormili 17. juni 2016-imi suli suliarineqartut, piffissap sivisunerpaaf-
fissaata, artikeli 17, imm. 1, immikkoortut aappaanni, imaluunniit imm. 2, litra b)-mi pineqartup naanissaata 
tungaanut atuutissapput. Artikeli 17, imm. 4 atorneqassaaq. 

 
3. Artikeli 16, imm. 3, aatsaat kukkunersiuinermik suliassanut artikeli 17, imm. 1, immikkoortut aappaanni 
pineqartup naanerata kingorna atorneqassaaq. 

 
 

Artikeli 42 

 
Naalagaaffinni aalajangersakkat 

 
Peqqussutip matuma angusaqarfiulluartumik atorneqarnissaa qulakkeerniarlugu naalagaaffiit ilaasortaasut aalaja-
ngersakkanik naleqquttunik aalajangersaassapput. 

 

Artikeli 43 

 
Aalajangiineq 2005/909/EF- p atorunnaarsinneqarnera 

 
Aalajangiineq 2005/909/EF atorunnaarsinneqarpoq. 

 
 
 

Artikeli 44 

 
Atuutilerfia 

 
Peqqussut manna Den Europæiske Unions Tidende.-mi tamanut saqqummiunneqarnerminiit ullut 20-t 

qaangiunneranni atuutilissaaq.  Ulloq 17. juni 2016-imiit atorneqalissaaq. 

Artikeli 16, imm. 6-ili ulloq 17. juni 2017 aallarnerfigalugu atorneqassaaq,  
 
 
Peqqussut manna pineqartuni tamani pituttuisuuvoq nunanilu ilaasortaasuni ataasiakkaani tamani atuutilerluni. 

 
Strasbourgimi suliarineqarpoq, ulloq 16. april 2014. 

 

Europa-Parlamenti sinnerlugu 

M. SCHULZ 

Siulittaasoq 

Rådi sinnerlugu 

D. KOURKOULAS 

Siulittaasoq 

 

  
 


